
EVIDON VA-UNAN

barzhonegou 1944-1955

W ar baper kaer-tre Arches, golo Canson melen
NIVErENNEL oo (franco) 800 lur

W ar Rives-Annam arvelen niverennet (franco) 650 lur

Skouerenn boutin war Alfama gant 30 lur
MIZOU-KAS oo 460 lur

JARL PRIEL

eil lodenn “Va Zammig Buhez "

Va Buhez e Rwsial

(200 pajenn)
55 skouerenn niverennet war RiveS.......... 1.000 lur

W ar Alfa niverennet ......ivieieeneennn, 800 lur

Kerkent ma vo degouezhet an arc'hant
e vo kaset deoc'h al levriou

Embanner : R. Huon, 23, rue de la République, Brest

C.C.P. 1629-14 Rennes

TAOLENN

Diwar-benn ar Referendum gant R. Huon ..o

Peder Amzer Vreizh gant F. R. Tangi.... .

D’am Barzhonegol gant Abanna........n.

Ar Gousper gant Fafich ElleS ..

Spered o tont da Jaketa gant Roparz Hemon...........

Klod ar Bed-mafi gant Youenn O lier ...,

Martoloded ar Roue Melkior troet gant Yeun ar Gow ..

Strollad Broadel Kembre (1925-1955) troet gant
P. DEBNEZ i

Istor lennegezh vrezhonek an amzer-vremaf (kendalc’h)
0Nt ADEOZEN it

Yezh ar C’hendalc’h Etrekeltiek gant Per Even ...............

DIWAR-BENN AR REFERENDUM

Kaset ez eus bet muioc’h a respontou d at referendum eget
ne vije bet kredet. C’hwec’h den warn-ugent o deus kemeret
perzh ennaf, ar pezh a zo dereat pa vez kefiveriet ouzh an
niver a dud a ro ali pa vez graet hevelep goulennou e
kelaouennou bras. Ra vo trugarekaet amafi an holl re o deus
skrivet deomp.

An oberennou o deus bet ar muiafi a vouezhiou a zo, evit ar
varzhoniezh IMRAM gant Maodez Glanndour (7 mouezh)
ha PIRC’HIRIN AR MOR gant Roparz Hemon (6 mouezh)
hag evit ar c’homz-plaen NOMENOE-OE gant Jakez Riou
(6 mouezh). En notennou e vo kavet roll an oberennou ail a
zo bet meneget hag anv an daou lenner o deus gonezet.

Evel ma weler, dizarbennet eo bet ar varzhed a vez sellet
gant ar wask ofisiel evel hor barzhed nemeto. E gwirionez an
abegou he laka da devel war anviou evel re v-Maodez Glann-
dour pe Roparz Hemon eo m o deus menoziol hag ez int bev.

Plijet-bras ez on bet gant an dibab-se, rak ktedifi a ran ez
eo mat ha reizh. Kompren a ran e vije lakaet Maodez Glann-
dour ha Roparz Hemon a-raok Kalloc’h. Brasoc'h int, d am
sofij da vihanaf. Sofijal a ran avat en dije dleet pezh-choari
Tangi Mallemanche, Gurvan, kaout muioc’h a vouezhiou.
Gwir eo ne vez ket kavet al levr ha n eo ket bet lennet gant
an holl.

Nomenoe-oe e penn kentafi ar c’homz-plaen a zo reizh-tre
ivez. Danevellou Jakez Riou « Geotenn ar Werc’hez » a zeu
d’an eil. Moarvat ez eo ar strollad gwellaii hon eus dre e
unander hag e gempouez. Ur perzh ail : an hini kentafi eo bet,
savet e stumm-se. Kredifi a ran, koulskoude, ez eus bet skrivet
danevellol gwelloc’h abaoe. Karet am bije ober un dibab per-
sonel eus re Roparz Hemon, ennafi Beajour ar Goafiv, An tri
Goulenn, An alouber ha re ail. Sofijal a ran ivez e Youenn
Drezen hag an div danevell gaer « Sizhun ar breur Arturo »
hag « An dour en-dro d’an Inizi»...

Ur gudenn a galon...

Ronan HUON.



PEDER AMZER VREIZH

gant F. R. TANGI

NEVEZ-AMZER

Ar paotr o tiwall ar saout

en deus tennet ur chorn-boud
digant cusk ar gistinenn

hag e voud a-leizh skevent

hag cr prad ar saout goustad

a c’hornzigor ’n ur chaokat

ul lagad leun a gelien.

HANV

Rak da skeud ‘tec’h al lized
war da benn ’kri ar skreved
dourner fru e vruched aodt
mestr an dour

mestr ar bed.



PEDER AMEER VREIZH

DISKAR-AMZER

Ar chi du dre parkeier mut

ne ouel ken d’al loar.

Chas an dud a gousk gant an dud
ar gaouan gant ar wtac’h.

'Mafn an douar tapet gant e hud.

GOANV

Krenaf ’ra Y vran war he brank
’krec’h al lann kann

kreiz barr erch fu.

'Warc'hoazh, warc'hoazh, eme ar vran
n ur flapaii war he c’halon du.

Hag e chom mut al lann.



D’AM BARZHONEGOU

gant ABANNA

Kiet em eus warnoc’h betek an heug,

betek ar seim da sevel endro gant ar heure,

a geriou ur gonnar ho tilenn.

Petra ac’hanoc'h ?Petra ac’hanon ? N *ouzon.
Diskenn ra va buhez

sachet e kelc'hiot enk un trezer bvaouac’hus
ha tarzhafi rit da c’houleier din.

AT em eus ket ho klasket

ATem eus ket ho c’hoantaet

N "hoc'h eus ket disammet va anken,

N "hoc'h eus ket va leuniet, a, tamm ebet !
Aze emaoc’h. vel m emad va blev

0 kouezhafi puilh ouzh puilh siwazh !

aze emaoc’h, evel emaon, netra ken.



AR GOUSPER

gant Fafch EL1ES

— Ac’hanta, Marivon ! Pase-poent eo demp loc’han pe ne
vimp ket e Landi da boent lein. Re ziwezhat, evit doare, out
savet eus da wele er mintin-maf, eme Fin Rozeg d’he mi-
gnonez Marivon Abgrall pa save homafi da azezai en he
c'hichen e karr-dre-dan Cheun ar Miliner war blasenn Sizhun.

Fichet-krafi e oa an div blac’h yaouank. Koef sparl tanav
war o blev du, chai sklaer flefichet war o divskoaz, tavafjer
broudet en dro d’o dargreiz ha botou izel ler lufrus war
o zreid gwisket gant loerou seiz, du ivez evel o brozh.

Foar ar Gousper a oa e Landi hag holl yaouankizou maeziou
Bro-Leon a vije sur eno er bloaz-maf, kaer evel m’oa an
amzer. Kestell gwenn ar c’houmoul a vernie uhel en oabl glas,
goulol drant an heol o c’hoari warno.

Xerkent ha savet Marivon er c’harr, Olier, mevel Cheun ar
Miliner, en doa lakaet boud en e geflusker ha dav en hent dre
draonienn ar stér Elorn. Staget oa endeo deil ar gwez-pupli
da velenitfi. Liv an diskar-amzer a zeue war ar maeziou dizolo,
touzet pell a oa eus o eost kerc’h ha gwinizh.

An div blac’h yaouank a selle pizh an eil ouzh eben. Ar
spilhenn-maf e koef Fin a vefe gwelloc’h amafi pelloc’h. Chai
Marivon a oa bet staget re vuhan war he choug. Fin a reizhas
ar pleg.

— Re a labour am eus bet abaoe ar mintin-maf ivez, Fin
gaezh, eme Varivon. Sofij 'ta. Re ziwezhat eo degouezhet ar
sac’had butun dec’h da noz gant ar c’hourier hag em euf»
ranket gortoz ar mintin-maf evit renkafi ar pakadou butun ha
sigaretennou en o lec’h war an aspledou. Ar butun malet da
lakaat er podou. Butun-karot ha butun-roll da drouc’han ha
da bouezaf en a-raok evit mamm na blij tamm ebet dezhi ober
al labour-se. Dek eur oa a-raok ma 'm eus gallet sevel err
c’hambr d’en em fichad.

— Ya, Marivon hag hiziv ez eo ret bezafi ken faro evit
plijout d’ar paotr figus a zeu ingai da brenafi boestadou
ninaz diganez div wech ar sizhun pa n' eo ket aliesoc’h.

— Va Doue ! eme Varivon en, ur ruziaii un tamm, hag ar
chai glas-gwan a lakae flammoc’h he divjod livrin. Ne vije ket
eus an hini a larez em bije karet bezaf propik memes tra.

Ur pennad ’zo em eus gwelet Per Roparz o vont e-biou

d ar blasenn war e varc’h houarn. En hor raok e vo e Landi.

— Mat, amzer en do bet d’ober tro ar staliou a-raok e lein
ha da lipat ur banne pe zaou gant e gamaraded, eme Varivon.
Ni “zo furoc’h demp mont war eeun d’al Leon Aour. Tost e
vo da greisteiz pa erruimp.

Mont a rae dalc’hmat ar c’harr-dre-dan e-biou da gezek-
houarn o skeifi a steudadou etrezek pont Troc’h Yalch.
Adtapout a rae ivez gweturiou leun a dud yaouank en o dilhad
kaer, liviou flamm ar chaliol o tennafi ar sellou e-kefiver
mezher du porpantou ar justineien, aotennet kempenn o
dremmou a-us d’o bruchedou-roched gwenn-kann.

— Sell 'ta er wetur-mafi, Marivon, Lena Fichou pegen
krai eo !eme Fin pa zegouezhent tost da Vilin Greiz. Neket
d’ar Gousper emafi-hi o vont, evit doare, d’he friko dezhi
hec’h unan ne lavaran ket.

Kollet o doa divjod Marivon un nebeud eus o liv flamm
kerkent ha klevet an anv-se o tont eus genou he mignonez.
Gwarizi a flemme he c’halon. W ar a lavared, aliezik e veze
gwelet, abaoe ur pennad, Per Roparz o vont war-dro Rozni-
vinenn, tiegezh pinvidik Juluan Fichou. N’oa nemet Lena a
vugel en ti ha dezhi eta e tlee dont war e lerc’h an daouzek
loen korn, ar pevar loen gezeg hag an daou-ugent devezh arat
dindan gerc'h, gwinizh, boued chatal ha foenn, hep menegifi
ar gwaremmeier hag ar brouskoadou. Ur fortun vat a dra sur,
a rafe eus Per Roparz, ken ha ken pinvidik ail eus e du, unan
eus brasafi perc’henned douar ar barrez. Met perak selaou
randonnerezh ar friou-butun a zeue da zibunafi o c’haoziou
dirak he c’hontouer en ur silafi taoliot lagad dre zindan ouzh
Marivon o leuniafi dezho o zabatierenn ? iKen hegarat hag a-
raok e veze bepred Per Roparz outi pa zeue d’ar burev butun
ha n’en doa ket ezhomm eus douar ar Fichou evit bezaf start
war e dreid. Mat, peogwir ez oa hiziv ar Gousper, a-benn ar
pardaez e vije gwelet piv, eus plac’h yaouank ar burev-butun
pe eus pennhérez Roznivinenn a oa an dostall da galon Per
Roparz.

— jKen ha ken lorc’hus an dilhad hag ar plac’h, eme Vari-
von en ur drofisafi he zavaljer war he daoulin d’e virout da
rodellali. N’ouzon ket, avat, perak e fell dezhi dougen bepred
chaliou ruz ken flamm gant he dremm vorlivet.

— Gwir eo, eme Fin Rozeg. Muioc’h e taol evezh ouzh
priz an traou eget ouzh o liviou, a gred din. Ar c’heran ar
gwellai eviti.

— Ar fouge a zo ouzhpenn an hanter eus o buhez dezhi ha
d’he zad. Hag e Per Roparz e welont muioc’h ar perc’henn
douar par dezho eget ar paotr seven ha start ouzh al labour.

— Mat, da Ber Roparz eo da ziskouez neuze ha tanav

a-walc’h eo e fri d’ober ar c’hemm etre ur plac’h lorc’hus hag
un ail diardou, eme Fin Rozeg.

Pignet e krec’h sav sonn ar Gar e ruilhe bremaf ar c’harr
etrezek ar Vioc’h Wenn. Parafi a rae sellou an div vignonez
war draonienn ar C’hillivere o tont da gember gant hini an
Elorn en tu ail d’an hent houarn. Ne sotijent ket, avat, e
kened meurdezus ar c’hoadolu o wiskafi dilhad aour ha moug
an Diskar-Amzer. Edont o div, dre ar spered, e straedou Kkér,
leuniet bremaik gant ur froud yaouankizou en o dilhad
kaerafi da c’hortoz ar mare ma krogfe ar c’houbladou da
ziskenn ha da sevel ar Ru Nevez etre tachenn ar c'hezeg koad
war hent Montroulez ha tachenn ar staliou madigou, an
tennadegou, ar sirkou hag ail war blasenn ar marc’had.

Aet e oant bremaf e-biou da Sant-Gwenal, hag, ur pennad
diwezhatoc’h e chéme ar c’harr en e sav e porzh an Helou,
stok er plas-foar. Da nav eur e vije ar poent d’an div blac’h
da vezafi eno evit distreifi d’ar gér.

— Pe neuze e rankot dont da Sizhun war ho troad gant ho
ponamiou, eme Olier en ur c’hoarzhin laouen. Me ’barife ne
vefec’h ket inouet memes tra daoust ma vefe hiroc’h an hent.

— Posubl eo, eme Fin, diskuizhoc’h, avat, e vo mont en dro
ganez, Olier, ha marteze zoken e vo plas da zaou ail er c'harr.

— Ya, en ur voustrafh un tammik war ar re a vo e-barzh,
ma vez ret, eme Olier. Chahs vat deoc’h, merc’hed ! Arabat
deoc’h, memes tra, dibab paotred re derrubl !

— Nann, Olier, tud, eus hor ment, eme Fin. Ni n’omp ket
douget d’ar ramzed Hugo, te ’oar.

— iKenavo emberr, Olier, emezo o-div.

E sal vras al Leon Aour e oa safar mouezhiou ha tintadeg
listriaj kegin. Berr oa war ar plac’hed o vont eus ar gegin d’ar
sal gant ar pladadou stripou, ar c’hig rostet ar patatez fritet
hag ar fars-forn. Boutailhadou gwin ruz a zegasent fonnus
war an taoliou. Neket bep sizhun e vez ar Gousper anezhi.

Kavet o doa Fin ha Marivon lec’h da azezafi ouzh un daol
vihan e penn pellafi ar sal, ha, digor o c’halon, e tebrent o fred
gant plijadur hag hep mall, daoust ma oa un tammik antellet
0 nervennou, re Varivon dreist-holl. N’edo ket Per Roparz
er sal hag en ti-mafi eo e tiskenne koulskoude bep tro ma teue
da Landi. Moarvat e oa bet sachet d’un ostaliri ail gant ur
c’hamarad bennak.

Paotred Kastell gant o forpantou berr hag o c’hourizou
glas-oabl a zistage farsadennou laouen ouzh merc’hed an
Arvor, chikolodennou skafiv pintet war o fennadou blev,

sklaeroc’h peurvuiaii o liv eget re duardezed bro ar justineien.
Dassenifi a rae o brezhoneg ledanoc’h war froud reutoc’h ha
berroc’h hini Lambaoliz ha Sant-Tegonegiz.

Lipet ar banne kafe gant ur werennadig rom pe odivi, ne
nac’he ket ar merc’hed kemer unan hini dous, madér pe valaga,
ez ae an dud prim er-maez, mall ganto ober o dibab pe bezafi
dibabet ; gwazh a se d’ar re a vije re ziwezhat !

Ne chémas ket Fin ha Marivon da ranellat kennebeut dirak
c asied ha dizale e voent ivez lonket er froud tud o tifreta da
vont lod ouzh krec’h ha lod ail ouzh traofi.

Ur Gousper dispar hini ar bloavezh trizek. Kaer an amzer.
Gwiskamantou ar vro en o brasafi sked. Den ebet o sofijal er
brezel a zeufe, bloaz diwezhatoc’h da skignaf an holl baotred
vagol da seizh avel ar C’hornog tangwallet ha d’ober kement
a intafivezed e-touesk ar plac’hed drant gant ar c’hoant
fortuniaf.

E-traoi ar Ru Nevez, Marianna Riwall, he fakadou
kanaouennou war ar riblenn-straed, ur maen warno gant
aon rak un taol avel, a zibune pennek poziou re anavezet
gwerz Kez-1z pe son Julig ar Verveto. Diaes dezhi avat, ober
penn da gonkuramz ar ganerez c’hallek a vleje, hanter kant
metr pelloc’h, eilet he mouezh gant ur violofis skiltr.

C'est la valse nouvel—le
Mademoiselle...
ha kanaouennou ail degaset war eeun eus Pariz.

Stank ivez ar merc’hed yaouank en dro d’an tennerezed
kartou evit anaout ar blanedenn a oa da vezafi o hini... pe hini
un ail. C’hoarzhin a raent, un tammig diaes o fenn evelato ;
p’en deveze ar jipsianez roet dezho kelou eus muioch a
vugale eget a leve, eus ur reuz padusoc’h ha nebeutoc'h
arvarus eget an eurvad a c'hoantaent.

Xorollerezed ar sirk a heje mibin o divesker lijer, gwisket
e ruz-gwan, a-us da bennou ar voused, digor ganto o genou
dirak ar prifisezed o brozhiou berr broudet gant métal ha
perlez lufrus, n’anavezent mui antronoz vintin pa welent o
tiblouzai eus o ziez war rod merc’hed, disparbuilhet o blev
du ha lostennol laosk digempenn en dro d’o c’horf tefival e
groc’hen.

Ar furlukined, ruz-gwad o divoc’h ha beg o fri, a zistage o
farsadennou reut bepred hefivel ha bepred gouest da lakaat
an arvesterien da zirollafi da c’hoarzhin.

Bouzaret an holl gant ar sonerezh skiltr a zic’hlanne a bep
tu eus ar binviou kouevr war an engroez sabatuet. Ret d’un
den huchal e pleg skouarn e amezeg evit bezafi klevet.

Ar c’honfettiou a nije en aer, a spege, ruz ha glas-sklaer,
e blev ar merc’hed, a glaske eus o gwellafi difenn o brennid

hag o choug ouzh ar baotred difeson. Birvilh er re-mafi a gave
dezho bezaf evit un devezh mistri war o dazont hag a glaske,
hep ober an neuz, lakaat emglev da sevel etre o interest hag o
flijadur.

mKoubladou niverusoc’h-niverus a weled bremafi dre ma save
Fin ha Marivon gant ar Ru Nevez. N’oa ket stank, avat, ar
re n’oa ket an daou anezho eus an hevelep kornig bro. Spar-
lenned a zeue kazel-ha-kazel gant justineien ha chikolodennou
ouzh brec’h Arvoriz.

— Alato ! eme Fin souezhet ha feuket war un dro.

Per Roparz eo a oa o paouez mont e-biou dezho kazel-ha-
kazel gant Lena Fichou hag o kuzulikat dezhi e pleg he
skouarn komzou a lakae ar gwad da sevel un netra d’he
divjod re zisliv.

Marivon n’oa ket dall kennebeut ha gwelet he doa an dra
ken buan hag he c’hamaradez, nemet n’he doa rannet grik.
En un taol krenn ez oa deut pep tra da vezafi louet dirak he
daoulagad. Ne fenne mui an heol war an engroez lies-liv
nemet ur sklerijenn wan par da hini ar pardaez-noz hag un
dorn yen-sklas a oa deut da serrii war he c’halon en he
c’hreiz.

Merzet he doa Fin diouzhtu estrenvan he c’heneilez.

— Re domm eo demp e-touesk ar veskadeg didermen-maf,
Marivon. Mar kerez ez aimp d’ober un droig d’ar plas-foar.
Peadra a zo d’un den da semplafi amafi.

Marivon ne respontas ket, met erruet e-tal al Leon Aour e
troas gant Fin er straed war zehou etrezek leur foar ar
c’hezeg.

— Petra ri, merc’h kaezh-me ? eme Fin dezhi pa voent
deut er-maez eus an engroez. Ne deo ket ar wech kentafi ma
weler ar peadra o chounit war ar galon.

— Moarvat oan deut re vuan da gredin en doa karantez
ouzhin, eme Varivon a-benn ur pennadig. N’en doa nemet
plijadur o varvailhat ouzhin. Douget e oa e galon d’un ail.
Hag, e gwir, n"en doa graet promesa ebet din.

— Nann, roet da gredin e oa prest d’ober nemet ken, eme
Fin, imor enni. Ar baotred a zo koad-tro enno alies, plac’h
kaezh, ha ne deo ket distag o c’halon diouzh madou fetis ar
bed-maf.

— Mat, chafis vat dezhafi gant e bennherez ! eme Varivon,
gounezet ganti war he strafuiln. Met, peogwir omp deut betek
amani deomp da di an Helou da evafi ur banne kafe. Sec’hed
am eus paket.

E ti an Helou n’oa ket kalz a dud d’an ampoent. Azezaf
a reas an div vignonez ouzh un daol-grenn ha gras e kavas

Marivon bezafi war he c’hador. Gwall-skoet e oa bet, daoust
dezhi da voustrah war he disouezhenn.

— Hopala, merc’hed koant, eme Jahmar ar Bras o tont-tre
en ostaleri gant e gamarad Loeiz Rollant. Setu c’hwi deut ken
pell-mafi da glask fred ! Pebezh chahs evidomp-ni hon daou
deut gwall-ziwezhat d'ar Gousper ! Me "grede din n hor bije
ken kavet da zibab nemet etre restachou ar baotred dillovus ha
merc’hed yaouank kozh Kkintus ar barrez-mah, ha padal, lezet
0 deus ganeomp div goantenn. Bennozh Doue dezho, avat !

— O Jahmar, eme Fin, laouen e don he c’halon, gwall
vuan e kasez da afer en dro, a gav din. Ne c'houlennez ket
zoken ha klaihv omp gant ar c’hoant fortuniah. Me, paour-
kaezh paotr, a zo o sohjal muioc’h-mui mont da seurez.

— Da seurez ? Farsal a rez, Fin Rozeg pe ez in-me da
gurust dilostet ! Da c hortoz, pep a vanne hini dous d’ar
merc’hed-mah, jani, ha demp-ni pep a vanne lagout, emezah
d’ar vatezh, ha da c’houde ez aimp d’ober un dro war
ar c’hezeg-koad.

Loeiz, lent un tammik, a oa deut da azezah e-kichen Mari-
von. Mousc'hoarzhin a reas ar plac’h yaouank outah, c’hoant
dezhi ober plijadur d'he mignonez a ouie douget da Jahmar,
pell a oa. Peogwir e oa kaset da get he huhvre dezhi, divalo
e vije evelkent bezah ur skoilh gant he fenn trist da levenez
he mignonez hag en abeg da se e ranke bezah hegarat ouzh
ar paotr-maf, doare seven dezhah a-hend-all. N’oa ket ret
dezho o daou fortuniah da c’houde, na petra ’ta.

*
*%

Graet ganto daou dro kezeg-koad, e oa aet an daou
goublad betek ur stal madigou hag ar baotred o doa prenet ur
sac’hadig berlihgoiou, pep hini d’e blac’h yaouank.

Nac'het o doa ar re-mah sevel er bigi branskelladik hag e
oant deut neuze d’ar Voull Aour. Kavet o doa lec’h en
ur gambr, he frenestr o tigerih war ar straed hag ac’hane e
sellent ouzh ar c’houbladou a dremene dibaouez dirazo. Fin
Rozeg ha Jahmar ar Bras da nebeutah a selle ha ne skuizhent
ket o tistagah teodadou goapaus pe flemmus diwar-benn an
daou-mah pe ar re-hont.

Marivon, hi, ne selle ket er-maez. Re a aon he doa da
welout o tremen ur c’houblad, ur chai ruz-moug gant ar plac’h
he blev melen. Loeiz Rollant a chéme azezet en he c’hichen ha,
torret un tamm war e lentegezh, e komze ouzh Marivon
a vomrnou rouez, c’hoant dezhah chom hep terrih dezhi he
fenn ha, war un dro, aon d’he lezel da gavout hir hec’h
amzer e-kehver ur peul dilavar.

Hep displijadur e selle Marivon outafi. Anaout a rae ar
paotr yaouank pell *oa. D’ar burev-butun e teue bep sul. Mab
e oa d’un intafivez a zalc’he un tammig atant a zek devezh
arat, e Kermaveza, war hent an Dre.

— Ne deo ket e ve fall hon tachennou, eme Loeiz outi gant
e vouezh sioul o tistagam fraez e gomzou war safar troidellus
ar Gousper, nemet ne dint ket a-walc’h evit va breur ha me.
Setu ma ’'m eus staget da vagan kezeg. Foenneier mat hon eus
hag ur park leton. Ur gazeg nemet ken em eus betek-hen,
nemet dalc'het em eus an ebeulez he deus roet demp er bloaz-
maf ha tamm-ha-tamm e savimp e-giz-se aesoc’h hor c’hein.

— Perak ne glaskez ket mont da varc’hadour kezeg ? eme
Varivon o teurel pie ouzh dremm digor ha daoulagad bev ar
paotr.

— Ya, sonjet em eus en dra-se meur a dro, eme Loeiz. Ret
e vefe din bezafh er bourk, avat, kaout marchosi ha porzh hag
ur vaouez a benn da zerc’hel ar c’hontou.

— Ne deo ket dic'hallus kaout kement-se, eme Varivon en
ur vousc’hoarzhin, ken sklaer e lenne e sofij diwidre ar paotr.

— Dic’hallus da gaout ne deo ket sur, eme Loeiz en ur
sellout eeun en he daoulagad. Nemet e vefe lavaret ya din e
c’houzon mat war be zor mont da skeii... Nemet...

— Nemet petra, Loeiz ? eme Marivon.

— Nemet em eus aon na ve roet din va sac’h. Mar don
paotr start ouzh al labour, war a gredan, ne deo ket bras va
feadra.

— Ouzhpenn an danvez a zo Loeiz. Gounez kalon ar plac’h
ha plij d’he zud hag e vo, pe dost, kaset an afer da vat, mar
dout gouest da gaout un tamm pasiafted.

— Pasiafited a c’hellan da gaout, Marivon, gant na c’hor-
tozin ket en aner.

— Kaout pasiafited, Loeiz, ha degouezhout e poent. N’ out
ket dispered. Santout a ri peur e vo da dit diskleriafi da sofij.

— Aon am eus da zont re abred ha muioc’h c’hoazh da
c’hedal re ziwezhat.

— Ne gred ket din e vefes re ziwezhat, Loeiz.

— Mat, neuze e c’hellan kaout kalon d’al labour hag
e taolin evezh mat peur e vo deut an eur evidon.

Ha mar tostafemp ouzh koan ? eme Jafimar en ur bellaat
diouzh ar prenestr. Fin aman a zo o hegasifi din va divskouarn
gant ar mall he deus da vont d’ar gér abred evel ma n’he dije
ket c’hoazh graet he faskou.

Imobil ma z out ! eme Fin. Marivon amafi eo a zo re
skuizh. Re a labour, kompren a rez. He mamm a zo deut war
an oad ha n eus nemeto o div d’ober war dro an ti peogwir

e chom he breur d’ober e amzer war vor bremaf p’eo deut da
eil-vestr kanolier.

— Mat, n' he deus Marivon nemet fortuniaii neuze ma vo
ur gwaz adarre en ti, eme Jafimar en ur lakaat e dog war e
benn. Paotred a zoare a zo e Sizhun estreget ar re a vez
o troidellat war dro Roznivinenn.

— Ya, deomp da goaniafi, eme Loeiz en ur ruziaii. Me ivez
a ranko bezafi er gér abred.

Hag e tiskennas an dud yaouank da vezaf lonket e froud
bouzarus ar Gousper, leun a c’hoarzh hag a sonerezh kezeg-
koad.

Lakaet he doa Marivon he brec’h dindan kazel Loeiz.
Hemafi a bare warni a vare da vare ur sell hir leun a
zudi sioul.

— Emaf erru warnomp an Diskar-Amzer, Loeiz, eme
Varivon, evel pa respontfe d’ur goulenn digomz. Mont a raio
buan ar miziou goafiv e-biou hag e kellido adarre an Nevez-
Amzer. Ne vo ket keit-se da c’hedal.

Merc'her 6 Kerzu 1944,



Spered o tont da Jaketa

gant Roparz HEMON

« Ta ta ta ta. »

« Koantik koantik. »

« O, aotrou ! »

Edont o-zeir en-dro da garrig ar bugel. Ar Sadorn e oa. Ar
gér vihan a oa beuzet e peoc’h an endervezh. Beuzet en heol
ivez. Miz Gouere. An oabl glas ec’hon digoumoul troc’het ar
vevenn anezhafi gant toennol an tiez naet ha kempenn diouzh
un tu, gant sav-douar ha peuliotu ha linennou an hent-houarn
diouzh an tu ail. Ne oa den er straed nemeto. Trouz ebet,
nemet a vare da vare stokadenn ur vagon ouzh ur vagon
a-bell.

« Ta ta ta ta, » eme Lusi adarre, o hejafi dirak dremm ar
poupig he bizied kuilh o tont er-maez eus ur vaneg veudek.

« O !'»eme Herried.

Ar c’harrig a droas hag a vranskellas war e winterellou
e-giz ur vag paket trumm en ur bouilh-dour. Disheolier Lusi,
a-ispilh ouzh he arzorn, a lammas dirak he fri. Anna a voe
poulzet ouzh Herried, hag Herried, en ur gilai, a voe skrabet
he c’hein gant deliou kelenn garzh al liorzh war vord ar
straed.

« Hennezh zo un den gouez avat ! » eme Anna, fuloret.

Ar bugelig a reas ur wic’hadenn.

« La la, va aelig, n’eus droug ebet, » emezi pelloc’h.
« Memes tra ! »

An teir maouez a selle ouzh an den gouez, a oa o sachaf e
skasou. Bremaik ne voe mui gwelet.

« Jakou !» eme Lusi.

Ar gounnar a oa bet o paraifi en o daoulagad a habaskaas
un disterig. Jakou a oa ur paotr ugent vloaz, a laboure e stal
ar chiger. Ur paotr mat, ur c’haer a baotr, hegarat atav
e-kejiiver ar merc'hed, kozh ha yaouank. Servijet mat e vezent
gantaa, servijet gwelloc’h eget gant ar c’higer pe ar gigerez.

« Da belec’h emaf o redek evel-se ? » eme Herried.

« Prés a zo warnafi sur, » eme Anna.

N he doa ket lavaret mat ma voe bountet ar c’harrig adarre.
En dro-mafi an den a chdmas krenn a-sav. Darbet oa bet
dezhajfi kouezhaf a-blad war ar bugel.

Un archer e oa.

« N’hoc’h eus ket gwelet unan bennak o tremen ? »
emezaf.

An teir maouez a sellas an eil ouzh an div ail, ha neuze ouzh
an archer.

« Emaoc’h o klask unan bennak ?» a c’houlennas Herried.

« N’hoc’h eus gwelet nikun ? » eme an archer, rust.

« Nann, » eme Herried.

An archer a gendalc’has gant e hent, goustatoc’h. Sevel a
reas e galabousenn ha sec’han ar c’hwezenn diouzh e dal gant
e vouchouer.

« Mat, » eme Lusi a vouezh izel pa voe pell a-walc’h,
« petra a raimp-ni bremafi. »

« Herried, » eme Anna, « gwelloc’h e vije bet lavarout ar
wirionez. »

Herried a oa ruz he fenn hag o tennafi hec’h anal, evel pa
vije bet oc’h ober embregerezh-korf. Ur sell faels a reas ouzh
he c’hoar Anna.

« O te, » emezi, « ac’h eus atav aon ! Jakou n’eo ket
ni laer. A dra sur n’eo ket war e lerc’h emafi an archer
o redek. »

« Piv oar ? » eme Lusi.

« Forzh penaos, dimezell Lusi, » eme Herried, « an archer-
se n’eo ket bet seven. » Uf menoz ail a zeuas en he fenn.
« Ha neuze, » emezi, « kas anezhafi war-lerc’h Jakou, ha
lakaat anezhafi da gredin e oa Jakou al laer, a vije bet lavarout
gaou. »

Gant an dro bec’hedoniezh-se e klaske Herried sioulaat
morc’hed an teir askre.

Anna hag Herried a gimiadas diouzh an dimezell Lusi.
Houmaf a chémas ur pennad o sellout outo : Anna a boulze
karrig ar bugelig, o niz ; Herried a gerzhe e-kichen en ur
jestraouifi. Anat eo e oa tabut etre an div c’hoar, Herried o
sarmonal hag Anna o troc’had he c’homz gant ur ger berr etre
he dent a vare da vare.

A-raok distreifi d’ar gér e tremenas Lusi dre stal ar paste-
zour. He boaz e oa prenafi gwestell sec’h ha makarofisou d’ar
Sadorn. Ne oa er stal nemet an itron Hu, gwreg an noter, hag
ar bastezourez. Houmaf, kroaziet he divrec’h war he divronn
lart, a-drefiv he zaol-gont, a ruilhe daoulagad ront :

« Skrijus ! skrijus ! » emezi da Lusi.

An noterez, ur vaouez treut, a heje he fenn e-giz ur yar.

« Skrijus ! » a sklokas.

Lusi, a oa un tog nevez war he blev, a sofijas : « Daoust ha



SPERED O TONT DA JAKETA 17

va zog eo a zo skrijus ? » Ha neuze : « Nann, ne vijent ket
ken diseven evelato... »

« Klevet hoc’h eus ar c’helou ? » eme ar bastezourez.

« Petore kelou ? » eme Lusi.

An div ail a eskemmas ur sell da c’houzout pe hini anezho
be dije ar blijadur da gontafi ar c’helou. Ar bastezourez, ken-
werzherez vat, a lezas an enor gant an noterez.

« Arc’hant a zo bet laeret digant an doktor Martin, » a
goagas.

« Ya, » eme ar bastezourez, a c’helle bremaf reifi herr d”he
zeod, « kalz arc’hant, ur bern bilhedot, milluriou ha millunou.
Ur paotr a zo aet en ti dre ar prenestr. N’eus bet gwelet
nemet e gein, pa oa o tec’hout dre al liorzh. E-kichen ti an
archerien, pa soujer ! »

Lusi ne reas he gwad nemet un dro. Ranket e voe dezhi en
em harpafi war unan eus ar c’hadoriou aozilh lakaet en-dro
d’un daolig houarn e-pad an hafiv evit an Anglizien pa zeuent
da gemer an te.

« Pegoulz ?» a c’houlennas.

He mouezh a grene hag al liv a oa aet diouzh he divjod. An
div ail a verzas he from, hep divinout, avat, an abeg.

« N’eus ket un eur, » eme ar bastezourez. « Ar paotr a zo
bet gwelet gant Enora, ha gant paotr e c’har goad hag e
wreg. Gwelet e gein hepken, evel a lavaran. Amzer da c'hervel
an archerien, ha difloupet e oa ! »

« Piv e oa ? » eme Lusi.

« Den ne oar piv e oa, » eme ar bastezourez. « N ’eo ket bet
anavezet. Ha neuze, ne die ket bezaifi un den eus ar vro. »

An noterez a c’houlennas perak ne vije ket al laer eus ar
vro. E-pad an divfz a heulias a-zivout onestiz ha dizonestiz
tud ar c’harter e chémas Lusi dilavar, o prederiafi. A-drefiv ti
an doktor Martin e oa ul liorzh, hag a-drefiv al liorzh ur
straedig-dall o kas d’ar straed ma edo, tri c’hard eur a-raok,
gant Anna hag Herried. A-hed ar straedig ne oa nemet
liorzhou, ur park bras, ha porzh an archerdi.

« ..ne gav ket deoc’h, dimezell Lusi ?» a glevas ar baste-
zourez o c’houlenn.

« Eo, eo, » eme Lusi, ha na ouie ket petra a oa bet lavaret
a-raok. « Hag an doktor Martin, gwelet en deus an den
ivez ? »

« An doktor Martin, safijit ’ta, a oa er gér. Ne oa ket bet
kalz a dud klafiv o vont d’e welout hiziv. Bez’ e oa en em
dennet en e gambr d’ober ur pennad-kousket. Ken tomm eo
an amzer ' E gambr a zo en eil estaj diouzh tu ar ru vras. N’en
doa gwelet na klevet netra pa 'z eo aet Enora d’e zihunifi. »

Lusi a oa tost da guitaat ar stal hep prenafi he makarofisou.
Hogen ar bastezourez ne ankounac'haas ket.

P’en em gavas Lusi dirak he zi e vije bet diaes dezhi
gouzout pe hent he doa kemeret, ken beuzet e oa bet en
he sofijou.

Ugent munud goude, Lusi, azezet e-kichen ur prenestr, ne
voe ket souezhet o welout Anna hag Herried o tont.

He matezhig Jaketa a yeas da zigerifi an nor.

« iKlevet hoc’h eus ? » eme Anna.

« Klevet em eus, » eme Lusi, oc’h ober dezho antren er sal-
degemer.

Ar pezh o doa klevet an div c’hoar a oa dres ar pezh he doa
klevet. Ar brud a oa en em skignet dre gér, evel ma lavarer,
buanoc’h eget an tan-red.

« Ni a oar piv en deus graet an taol, » eme Anna.

« Ne ouzomp netra, » eme Herried.

Anat eo e oa bet tabut etre an div c’hoar. Ruz oa o fennou.
imoret-fall e oant.

« Dimezell Lusi... » emezo a-gevret.

An dimezell Lusi a vousc'hoarzhas gant un aer a furnezh,
dereat ouzh ur vaouez koshoc’h egeto.

« Ur banne te a gemerot, » emezi. Hag hep gortoz ar
respont, e c’hourc’hemennas da Jaketa ober te.

« Arabat koll hor penn, » emezi. « Sellomp ouzh an traou
evel m’emaint. Ha neuze klaskomp pezh a dleomp ober. »

« Al laer, » eme Anna, « a zo Jakou, paotr ar c’higer. E
welet hon eus o tont eus ar straedig-dall a-drefiv ti an doktor
Martin. Edo o redek, ha darbet eo bet dezhafi lazhafi hon
niz. »

« Ne oa ket o tont eus ar straedig, » eme Herried.

« N’hon eus ket taolet pied eus pelech e oa o tont, a
gredan, » eme Lusi.

« Jakou eo a zo al laer ! » eme Anna.

Jaketa a oa deuet didrouz da lakaat tasou, loaiou hag
asiedoliigou war an daol.

Herried a savas ur biz d’he muzell.

Pa voe aet Jaketa er-maez, e lavaras d’he c’hoar :

« Ezhomm az poa da gaozeal dirak ar vatezh ? »

< O, n’eo nemet Jaketa ! » eme Lusi.

Jaketa a oa un emzivadez deuet nebeut amzer a-raok eus ar
gouent ma oa bet desavet. Ne oa nemet seitek vloaz. Gwisket
oa atav evel an emzivadezed, gant ur boned lien iskis skoulmet
strizh dindan he grofij, hag un davaifijer gotofis gwenn war ur

vrozh du. He dremmig a oa koant. Lentik oa, ha dispered. A-
boan ma ouie lenn, ha ne ouie tamm ebet kontall. Pa ’z ae da
ober kefridiol e oa ret skrivafi dezhi war ur baperenn roll an
traou da brenaf, anez he dije disofijet an hanter. An dimezell
Lusi, goude trubuilhou diniver gant mitizhien a bep oad hag a
bep doare, a oa aet da glask unan e ti al leanezed. N' he doa
ket bet da glemm eus Jaketa.

Komzet e voe koulskoude eus traou ail e-keit ha ma oa
Jaketa o tegas ar podad-te hag ar gwestelligou. Jaketa a
guitaas ar gambr o serrii an nor war he lerc’h.

« Mat, » eme Lusi, « ret eo anzav ez omp kablus, kablus
dirak al lezenn, bezafi lavaret gaou d’un archer. »

« An archer a zo bet re rust, » eme Herried.

« Te ac’h eus lavaret gaou dezhafi, » eme Anna.

« Tromplafi kannad al lezenn pa vez oc’h ober e vicher, »
eme Lusi o sevel he zasenn d’he gweuz, he biz bihan er vann,
mistr-kenaifi. Ur gridienn a redas dre he divskoaz, bourrus-tre.

« Piv a oar hon eus gwelet Jakou ? » eme Herried.

« Piv a oar, » eme Lusi, « ha n’eo ket bet gwelet Jakou
gant unan bennak ail ? Piv a oar ha n’eo ket bet gwelet
o0 stekit ouzh karrig ho niz, ha ni hon-teir e-kichen ? Bez’ ez
eus prenester en tiez, ha tud a-wechou a-drefiv ar rideoziou.
Ha neuze, mar bez paket Jakou* daoust hag efi ne lavaro ket
en deus kejet ganimp... marteze evit en em zifenn, en em
zigareziii... me oar-me ? »

An div c’hoar n’o doa ket sofijet en dra-se.

« Petra vo graet neuze ? » eme Anna.

« Gwellafi tra d’ober, » eme Lusi war un ton poellek, « eo
anzav ar wirionez diouzhtu. Me a anavez ar c’homiser. Afer
am eus bet outafi da reiifi testeni e prosez ar vaouez-hont,
Madalen n’ouzon-mui-pe-anv, a oa bet ganin matezh e-pad
ur sizhun. Un den hegarat eo. »

« Ya, » eme Herried, « mes... »

Ret e voe dezho kaozeal c’hoazh e-pad un eur a-raok en em
glevout da vad. Divizet e voe ez aje Lusi da vurev ar c’homiser
da ziskuliafi dezhafi pezh o doa gwelet. Lavaret e vije n’o doa
ket komprenet mat goulenn an archer.

A-vec’h aet an div c’hoar er-maez ma wiskas Lusi he zog da
vont er-maez ivez.

« Mar deu unan bennak, » emezi da Jaketa, « lavarit ne vin
ket pell. »

Re leun oa he spered dezhi da verzout ar sell spontet
a daolas he matezhig outi.

Lusi a gavas buan e oa dishefivel bezafi dirak ar c’homiser-
polis evel test ha bezafi dirazaf, koulz lavaret, evel torfedour.
Ar c’homiser, un den war-dro hanter-kant vloaz, gwenn e
vlev, dezhaifi doare ur markiz a c’hiz kozh, a voe seven a dra
sur. Lezel a reas Lusi da zibunafi hec’h istor. Neuze e c’halvas
e sekretour hag en em lakaas d’ober un aridennad c'hou-
lennou. Ar gaou bihan ijinet ganti a-zivout an archer a deuzas
evel koar. Ar plac’h kaezh, ul lagad buket war dremm ar
c'’homiser hag he lagad ail buket war bluenn ar sekretour, a
chdéme sioul war he c’hador, hogen jahinet he c’hof evel gant
gwentlou. Ar bluenn a verke didruez he holl respontou. Neuze
e voe ret dezhi selaou lennadenn ar pezh he doa diskleriet ha
sinafi an danevellskrid.

Ar c’homiser a voe trugarezus a-benn ar fin. Pedifi a reas e
sekretour da vont kuit. Neuze, o sevel da ambroug anezhi
betek an nor, e lavaras dezhi, gant ur mousc’hoarzh, ne oa ket
brav touellai an dud a justiz ; koulskoude, n’he doa ket
d ober gwad fall, kompezet e vije gantafi an afer.

Ar c’homiser, e gwirionez, a oa laouen-bras : an archerien o
doa graet tro wenn ; efi, avat, en doa dizoloet al laer.

Jaketa he doa serret dor an ti war gein he mestrez. Neuze e
oa aet er gegin. Eno he doa ranket azezafi, un dorn war
he c’halon, a lamme evel ul loen foll, egile o vresaf traofi he
zavafjer.

Graet he doa un dra n’he doa morse graet a-raok : chom
a-drefiv dor ar sal-degemer o selaou pezh a lavare an dud e~
barzh. Tanav oa he skouarn. Klevet he doa. Gouzout a rae e
oa aet he mestrez da flatrafi Jakou.

Jaketa a gare Jakou, a gare anezhaf diwar an deiz kentaf
ma oa aet d’ober ar marc’had. Aet e oa e stal ar c’higer, ha
servijet oa bet gantafi. Servijet mat, peogwir e oa « eviti », en
doa lavaret, daoust n’hec’h anaveze ket : ar ger hegarat
kentafi he doa klevet digant ur paotr yaouank. Goulennet he
doa outafi pelec’h oa ti ar varc’hadourez viou, ha Jakou a oa
aet ganti er-maez eus ar stal da ziskouez dezhi. Diwar neuze
e oant bet mignoned. Un devezh foar e oant en em gavet war
ar blasenn, ha Jakou en doa prenet madigou ha goullonderet
ar c’hornedad e godell he zavafijer. Ur sulvezh en doa pedet
anezhi da zont gantafi d’ar sinema, hogen n’he doa ket kredet
asantifi. Ur sulvezh ail e oa aet Jaketa, hec’h-unan-penn, d’an
dachenn-sportou, da welout anezhafi o c’hoari pellenn-droad.
Ne oa ket kalz a dra. A-walc’h koulskoude da vagaf sofije-
zonou ar vatezhig deiz-noz.

Ha bremad, Jakou a oa tamallet ! Jaketa a ouie ervat ne oa
ket ul laer. He mestrez hag an div-se a c’helle lavarout hag
ober pezh a garent. Jakou ne oa ket laer. Ar sofij-se hepken
a oa sklaer e penn ar plac’hig paour. Ar bed a-bezh a droelle
hag a drabidelle en he spered, ha n’en doa biskoazh labouret
kement. Ne oa ket laer, ne oa ket laer. Bremaii e vije an holl
a-enep dezhafi. Bremafi n’en doa mui d’e zifenn nemet Jaketa.
Ha Jaketa, siwazh, — se he doa klevet meur a wech, — ne oa
nemet un inosantez.

En abardaez-se e oa e sal ar patronaj bodadeg ar mitizhien
kristen. Jaketa a c’houlennas aotre da vont, evel boaz. An
aotre a voe roet dre ur stouadenn benn. An dimezell Lusi a oa
bet araous e-pad koan. Bremai edo o lenn ul levr, krizet he
zal, azezet war ur gador-vrec’h, he daoudroad astennet etrezek
ar siminal, e-giz pa vije bet ar goaifiv, ha tan en oaled.

Abred e oa. Ar beleg a dlee ober ur gaozeadenn ne oa ket
erruet c’hoazh. An holl vitizhien a rae ur c’helc’h e traofi ar
sal en-dro da Enora, matezh an doktor Martin.

Seul ma tegouezhe plac’hed ail e ranke Enora adkontafi an
istor.

« Teir eur e oa. Me a oa er gegin o purafi ar c’hastelo-
dennou evel ma ran bep Sadorn, ha Simon hag e wreg a oa en
ti bihan. Klevet em eus Simon o huchal, ha neuze trouz e c har
goad war ar simant. Deuet on el liorzh, ha neuze hon eus

gwelet kein un den o tec’hout dre doull ar gloued. Ar gloued
a oa digor. »

« Pe gloued ? »

« Kloued al liorzh I Me ne ouien ket petra oa c’hoarvezet,
ha distroet on d’ar gegin. Neuze Simon hag e wreg a zo deuet
da lavarout din e oa ul laer marteze. Aet oant da serrifi ar

gloued. Pignet omp hon-tri betek kambr-studi an aotrou, hag
eno... »

« Petra hoc’h eus gwelet ? »

« Holl diretennol ar burev digoret ! Gwreg Simon a zo aet
da c hervel an doktor Martin, a oa en e gambr. Me a zo en
em lakaet e prenestr an diri, a sko war borzh an archerien.

Gwelet em eus gwreg un archer oc’h astenn dilhad da sec haf.
Huchet em eus dezhi. »

« Kalz arc’hant a zo bet laeret ? »

« An doktor Martin ne oar ket, mes kalz arc’hant sur : ur
bern bilhedou ! »

« Mes penaos oa deuet al laer ? »
« Dre ar prenestr, a oa digor. Deuet eo dre al liorzh, sailhet

e-barzh ar gambr-studi, daoust m’emafi er c’hentan estaj.
N *eo ket uhel diouzh tu al liorzh, c’hwi oar. Netra evit un den
yaouank. Ha sailhet er-maez dre ar memes hent. »

« Ne oa ket alc’houezet an tiretennou ? »

« Ne oant ket. Piv en dije sofijet ivez, e-kreiz an deiz, ken
tost ouzh ti an archerien ! »

« Hag al laer n’en deus lezet trés ebet war e lerc’h ? »

« Trés ebet ! Roud ebet ! Nag er gambr, na war ar pre-
nestr, nag el liorzh. Eo, ur merkig e traofi ar prenestr, graet
gant ur votez marteze. Mes ar boliserien a zo deuet da welout
a gav dezho e oa sandalennou en e dreid. »

« Sur a-walc'h e oa manegou kaoutchoug en e zaou zorn, »
eme ur plac’h yaouank, a lenne ar c’hazetennou pe ar roman-
tou-polis.

« Marteze, » eme Enora.

« Daoust hag e vo paket ? »

« Diaes gouzout, » eme Enora. « N’hon eus gwelet nemet
c gein, ha c’hoazh a-boan. Ur chupenn liv gris a oa gantafi, a
gredomp. Mes ne vijemp ket evit touifi. »

Enora a oa matezh e ti an doktor Martin abaoe daouzek
vloaz. Ur vaouez e barr he oad, treut, askornek, krefiv, kra-
mennek he dremm, gant he daoulagad du hag he blev du
kribet tenn dindan he c’hoefig plat, hefivel un tamm mat ouzh
ur vran. Labourerez dispar, ret dezhi bezafi ivez, hag hi
matezh gra-pep-tra. An ti a oa bras. Un adti el liorzh a oa bet
roet da annez d’ur martolod kozh, bet kollet gantafi ur c’har
e Bizert, pa oa chomet peg etre ur vag hag ur pont-dilestraf.
Simon oa e anv. Deuet e oa, pemp bloaz a-raok an darvoud-
mafi, da ober war-dro al liorzh ha da vezaf porzhier, eme ar
medisin. Enora n'he doa ket ezhomm skoazell, a lavaras.
Lezel a rae Simon da labourat al liorzh kement ha ma kare.
Hogen evit an ti, nann. Gwreg Simon n’he doa aotre d’ober
netra, nemet da zigerifi an nor d’ar glafivourien goude kreis-
teiz, pa veze kalz a bres en devezhiou foar.

En ur gontafi hec’h istor, Enora a jestraoue hag a droe he
divrec’h sec’h-korn, e-giz bannou ur vilin-avel. Ne davas
nemet pa zeuas ar beleg. Kaozeadenn hemafi ne voe ket
selaouet, am eus aon, gant kement a evezh ha danevell Enora.

Jaketa a dremenas an noz o treifi-distreifi he fenn war he
goubenner. Bep kardeur e tiskenne dre an aer taoliou boud,
gorrek, horolaj an iliz, ha raktal goude e save eus ar sal-debrifi
en traofi taoliou prim, sklintin, an horolaj-moger, evel mezh
gantafi bezafi war zilerc’h. Trouz ail ebet ne zeue eus kér nag

eus an ti. Skeudenn ar prenestr, taolet er gambr gant al loar,
a yae goustadik eus ur c'hogn d’ar gambrig d' egile, o lufrafi,
bremaf war ar sailh hag ar brok dindan an daol-emwalc’hm,
bremafi war dorn kouevr ar nor, bremafi war ur votez e traofi
ar rideoz a guzhe an dilhad e pign en o c’hombod.

Emziviz he mestrez gant an div c’hoar, koulz hag istor
Enora, a valee dre he spered, gwech an eil, gwech egile,
gwech an daou mesk-ha-mesk. Klask a rae prederiafi, lakaat
urzh en he menoziou, pezh n’he doa graet biskoazh en he
buhez. Al laer a oa ur chupenn liv gris war e gein ha sanda-
lennou en e dreid : se a oa sklaer a-walc’h. Morse n’he doa
gwelet Jakou gwisket evel-se. Da vihanafi, ne grede Kket.
Pebezh truez na oa ket bet gwelet gwelioc’h gant an tri ! Dre
belec’h ivez e oa tec’het ? P’en dije troet a-gleiz, en dije kejet
gant ar merc’hed en-dro da garrig ar bugel, evel m’o0 doa
graet Jakou hag an archer. P’en dije troet a-zehou... siwazh,
ne c’helle ket tremen... nemet chom kuzhet er park e-kichen ar
straedig-dall. Eno e oa un ti kozh hanter zismantret ha goullo.
Daoust hag e oa bet an archerien da furchal en ti-se 2.
Neuze, pelec’h edo Jakou ? Da belec’h e oa bet o redek evel-
se ? Sur e vije aes dezhafl lavarout, diskouez n’en doa netra
d’ober gant al laerofisi...

Jaketa a droe, a huanade, a boulze he blev diwar he zal, a
yae war he c’hoazez, a c’hourveze adarre, a zibune un dizenez
chapeled ur wech an amzer. Ne grede ket sevel, aon da ober
trouz ha da zihunifi he mestrez.

Gant skieur ar mintin ha kan ar c’hilhog e vanas kousket.
Ur c’housked moustret, dastroc’het a hurlinkou espar. Skuizh
oa hec’h empenn, skuizh hec’h izili. An derzhienn a lakae
perlezennou c’hwez war he gouzoug hag he dremm. Ur wech
e welas ki ar c'higer o lammat, bilhedou mil lur en e c'heol,
ur c’harrig-bugel stag ouzh e lost, hag an doktor Martin er
c’harrig. Ur wech e welas Enora o c’hoari pellenn-droad
hec’h-unan-penn a-enep unnek paotr holl hefivel-poch ouzh
Jakou. Ur wech, an dimezell Lusi oa al laer, hag ur ramz
gwisket en archer, gant un tog daou veg ha mourrou hir, o
lopafi warni gant gar goad Simon gozh.

Da c’hwec’h eur hanter, Jaketa a savas evel kustum, hag
evel kustum d’ar Sul, a yeas d’an oferenn seizh eur. Ne oa
koulz lavaret en oferenn-se nemet mitizhien evelti, hag un
nebeut tud a felle dezho komuniafi abred. Jaketa ne gomzas
ouzh nikun anezho hag a zistroas d’ar gér da aozafi an dijuni.

Dijunifi mat a reas. Neuze ez eas da skeifi war dor kambr

he mestrez, da gas dezhi an tasad te a gemere bep heure. An
dimezell Lusi, a welas diouzh ar sell kentafi, n’he doa ket
kousket kalz gwelloc’h egeti. « Chakodou » a oa dindan he
daoulagad. Koefivet oa he divjod, ha ruz-gwin. Gant he
muzellou, a-ispilh, flak ha dinerzh, dirak toull he genou, — he
rezad dent faos a oa en ur werenn war an daol-noz, — e
seblante bezafi koshaet a zek vloaz. Damsevel a reas, harpet
war un ilin.

« Poan-benn am eus, » emezi. « Tapit din ar voestad
kachedou. »

Arvestifi a reas he matezh, fresk ha koant evel ur vrofisenn.
< Houmaii, » a sofijas, « a zo dibreder da vihanaf ; kousket
he deus evel ur broc’h, me bari. »

Tra iskis : ar skuizhder a oa aet en un taol diouzh korf
Jaketa. Tra iskisoc’h : sklaer e oa deuet he menoziou, a oa bet
pounner ha luziet a-viskoazh. Al lusenn a oa bet atav etre he
spered hag ar bed a oa steuziet a-grenn evel dre vurzhud.

« Gwellaat a ray deoc’h buan, dimezell, » emezi, o tigerifi
ar stalafiol. « Ha mont a reot d”an oferenn ? »

« Klask a rin mont, » eme Lusi gant ur vouezh toc’hor.

E ti an dimezell Lusi e veze graet ar marc’had d’ar Sadorn
evit ar Sul. Bep sulvezh vintin, avat, e vanke tra pe dra :
sukr, holen, sezo, kafe, bleud. Souezhus penaos ez aent da
hesk, evel a-ratozh e vije, d’ar Sadorn da noz. Ha bep sulvezh
vintin e veze kaset Jaketa da brenafi, « ma’z eus staliou
digor ».

Ar mintin-se e vanke holen, pebr hag alumetez. An dimezell
Lusi a skrivas ar roll hag a roas an tamm paper da Jaketa.

Ur stal a veze digor atav : burev-butun Plasenn an Traof,
a oa war un dro burev-butun, ispisiri ha tavarn. Ha Jaketa di,
ur pikol paner war goubl he brec’h.

Ne oa nemet eizh eur hanter. Koulskoude e oa tud leizh an
ti. Ouzh an daol e oa paotred, en o zouez Simon gozh, azezet
war ur gador, e c har goad harpet war ur skabell e-kichen. En
ur sachaf war e gorn e konte istor al laerofisi. An holl er stal
a selaoue. Ar merc’hed oc’h ober al lost dirak an daol-gont ne
oa ket mall warno, evit ur wech, bezaf servijet.

« Me ha va gwreg a oa oc’h evafi kafe, » a lavare. « A-
greiz-holl hon eus klevet unan bennak o redek el liorzh. Sellet
bon eus dre ar prenestr ha gwelet hon eus kein un den o
tec’hout. Aet omp er-maez. Galvet em eus Enora, a oa er
gegin. »

« N”hoc’h eus ket gwelet piv oa ? »

« N’hon eus gwelet nemet e gein. Enora he deus bet
nebeutoc’h amzer c’hoazh da welout. Me, c’hwi oar, n’eo ket
koulz va daoulagad ha gwechall pa oan martolod, ha va
gwreg a zo berrwelet. Gwelet hon eus an den, hag Enora
ivez, dres pa edo o tremen dre ar gloued. Domaj eo ne ve ket
deuet Enora a-raok, rak hi a wel sklaer, me lavar deoc’h ! »

Simon a yeas en e sav. Un den a ginnigas dezhaf ur
werennad c'hoazh.

« Nann, nann, a-walc’h, » eme Simon, o sec’hafi beg e
vourrou gant kil e zorn. « Poent eo din mont. »

En ur dremen dirak an daol-gont e prenas ur pakad butun,
o tennaf ur bilhed ugent lur eus e c’hodell. (An istor-mafi a
c’hoarveze un toulladig mat a vloavezhiou zo.)

Moneiz a voe rentet dezhafi, hag ez eas er-maez. An dud a
chdmas c’hoazh er stal da gaozeal.

« Ur banne mat a zo dija dindan e fri !» a lavaras unan.

« Ya, brav e vo fenozh ! » eme ar varc’hadourez.

Jaketa a selaoue gwelloc’h eget nikun. Pa zeuas he zro da
brenafi, e sofijas e vanke ivez soavon : biskoazh n’oa bet ken
dihun he spered.

Ouzhpenn un eur e oa bet oc’h ober he zro ! En ti e kavas
he mestrez o paouez distreiii eus an oferenn nav eur gant
Anna hag Herried. Kelou nevez a oa : Jakou a oa bet harzet
en ur vourc’h e-kichen gant an archerien e-pad an noz, ha
lakaet en toull-bac’h.

En derc’hent, Jaketa a vije bet sabatuet, spontet, pennfollet
pe abafet gant ar c’helou-se. Hiziv e voe fromet hepken. A zo
muioc’h, nerzh-youl a gavas da guzhat he fromadenn. Gwir
eo, ne voe ket taolet pied outi. An teir ail a gomze bremaii a
vouezh uhel, hep serrit an nor. Ma tregerne an ti a-bezh
ganto.

« An archerien o deus paket krog ennafi, » a lavare Anna,
« en ur sal-dafis, war-dro hanternoz. »

« An arc’hant a oa gantaii ? » eme Lusi.

« Nann. Mes damvezv e oa, ha dispignet en doa kalz
prenet daou vouchouer-godell-porpant, div gravatenn, ur
gouriz-ler, paeet banneou da hemafi ha da henhont, roet
madigou d’ar merc’hed. »

« Evelato, » eme Lusi, « m’en dije laeret milluriol ha
milluriou... »

« Kollet oant bet gantafi, kuzhet en un tu bennak
marteze... »

« Gant piv hoc’h eus klevet kement-se ? » eme Lusi.

« Gant ur gward-kér, » eme Herried ; « ha ne felle ket
dezhaf kaozeal. »

« Piv ?ar gward-kér ? »

« Nann, Jakou. Ne felle ket dezhafi anzav netra. »

« Marteze, » eme Anna, « e rae an neuz da vezafi mezv.
Morse n’hor boa klevet e oa mezvier. Merc'hetaer, ya, mes
mezvier... »

« N’hor boa ket klevet ivez e oa laer, » eme Herried, « ha
koulskoude... »

« N’eus netra betek bremafi da brouifi ez eo efi al laer, >
eme Lusi.

« O, dimezell Lusi, » eme Herried, « goude ar pezh hon
eus gwelet !'»

Herried an hini eo a damalle Jakou ar muiafi, hag hi an hini
he doa e zifennet da gentafi-holl.

Jaketa ne golle ger ebet eus o fistilh. Edo o vont da lakaat
kig da rostalfi er forn, pa glevas Anna hag Herried o pedif
Lusi da gaout merenn ganto. Lusi, goude kalz a ismodou, a
asantas.

« Mont a ran, Jaketa, » emezi. « Prennit mat an nor war ho
lerc’h ma z it er-maez, ha na zistroit ket re ziwezhat. »

Jaketa a aozas ar pred a blije dezhi : patatez dre laezh ha
viou war-c’horre, hag a reas ur banne kafe krefiv. Petra, en
em c’houlennas, en deus Jakou da zebrifi en e brizon ? Kaol
ha kig bervet moarvat. N’he doa ket kalz amzer da sofijal e
Jakou, neoazh. E traou ail e sofije. En ur skaotafi al listri hag
al loaiou, en ur skubafi ar gegin, en ur lemel he zavafijer, en
ur reifi un taol broust d’he dilhad Sul, e traou ail e sofije.

Jaketa a yeas raktal da di an doktor Martin. Pa zegouezhas,
ne oa ket hec’h-unan-penn. Biskoazh ne oa bet kement a dud
o riboulat er straedig a-drefiv an ti. An tadolu, mammou ha
bugale, na ouient morse da belec’h mont da bourmen goude
merenn d’ar Sul, ne oant ket nec’het evit ur wech. Holl e oant
o tremen dre eno. Kouerien ha koueriadezed yaouank a ziwar-
dro a oa deuet ivez gant o marc’hou-houarn. Bez’ e oa tud a
bep seurt, tudjentil ha kumun. Ar c’hazetennou, — en amzer-
se e oa kazetennou d’ar sul, — o doa moulet luc’hskeudennou
eus an ti, ha prenestr ar gambr-studi merket gant ur groaz.

Tud ha n’en em anavezent ket a gomze kenetrezo. Bez’ e oa
strolladou bihan amaf ahont. Dam zoken a oa helmoet ouzh
ar gloued, hag a vije aet a-walc’h el liorzh, nemet ar gloued a
oa kadranaset. Ne weled nikun eus tud an ti. Prenestr al
laerofisi a oa serret-kloz.

Nag an ti nag al liorzh ne oant nemeur dishefivel diouzh an
tiez hag al liorzhou ail. Adti Simon a oa a-gleiz, kegin Enora
a-zehou pa selled eus ar straedig. Ar gambr-studi a oa e-kreiz.
Ha feiz, ne oa ket diaes d’un den yaouank tizhout ar prenestr
en ul lamm. Un alez ledan a-dreuz al liorzh a gase war-eeun
eus ar gloued d’ar prenestr-se. Un alez, ken ledan ail, a rae
tro al liorzh. Diouzh tu ar straedig e oa ur gael-houarn.
Bevennet e oa an aleziou bras hag ar gael hed-ha-hed gant
gwezigou stank o deil ha dezho un daou vetr bennak a uhel-
der, en doare ma weled a-boan al leton etrezo, gant kelc’hien-
nou bleuniou glas, ruz ha melen en o c'hreiz.

A Dbep seurt a veze lavaret gant an arvesterien. Tamallet e
veze d’an doktor Martin bezafi lezet arc’hant dizifenn en ul
lec'h ken diraezus.

« Koulz e vije bet dezhaf lezel e arc’hant war ar gloued, »
eme unan.

« Ya, mes piv en dije sofijet e oa arc’hant er gambr-se ? »

Jaketa a selle pizh, hag a selaoue ivez. Souezhet oa. Soue-
zhet, dre na gleve ket ar pezh a oa anat.

« Daoust, » a sofije, « hag an holl dud-mafi a zo dall ?
Daoust hag ar bolised a zo deuet dec’h a oa dall ivez ? Daoust
ha tud an ti a zo dall-poch pe sot-pitilh ? Sklaer eo pep tra.
Istor al laerofisi a zo merket amafi ken splann ha pa vije
skrivet e lizherennou bras war ur skritell. Tri den o deus
gwelet al laer. Ha n’o deus ket anavezet anezhafi ! Mes me,
hep bezafi gwelet, a oar e anv ! me a oar dre belec’h eo
tec’het ! Me a oar petra en deus graet gant an arc’hant ! Pa
vijen bet speredek n’em bije ket bet ezhomm zoken dont
betek amaf. A-walc’h em eus klevet dec’h hag er mintin-maf
da zivinout ! Ha sofijal ez eo bet toullbac’het ar paour kaezh
Jakou ! »

Un aotrou kofek, bourbell e zaoulagad, a oa o tiskouez d’un
aotrou ail ha da ziv itron ur bann eus ar gloued a oa torret ;
sebezet oa, emezaf, ne vije ket bet meneget an dra-se gant ar
c’hazetennou.

C’hoant he doa Jaketa da grial outaf :

« Ar gwezigou, genaoueg, a rankit sellout outo ! ar gwe-
zigou ! »

Hogen ne lavaras grik. Diskenn a reas etrezek ar stér, war
he fouez, da zivizout, pell diouzh safar an dioded-se, petra a
dlee ober.

Dre chafis, Enora a oa en iliz evit bennozh ar Sakramant.
Jaketa, goude hir dermal, he doa graet he menoz lavarout

dezhi. « Ya, » he doe sofijet en diwezh, « komz a rankan ouzh
Enora. »

Echu an ofis, Enora, a oa aet er-maez dre zor ar groazenn,
a voe buan ur guchennad tud en-dro dezhi. Ne chémas ket da
gaozeal koulskoude.

« C'hwi holl a oar bremafi kement ha ma ouzon-me, » he
doa lavaret o vountafi ar gonoc’herien a-gostez gant he
divrec’h bazh-ribod, « ha n’eus netra nevez. »

Kemer a reas ur ruig distro. Skuizh e oa, anat, ha n'eo ket
souezh. Den ne gredas mont war he lerc’h. Den ebet, nemet
Jaketa.

Enora a gerzhe prim, sonn evel ur greunadour, hep treifi he
fenn. Jaketa en em lakaas da redek.

« Dimezell Enora ! » emezi.

Enora ha Jaketa en em anavezent a-boan. E strollad ar
mitizhien er patronaj, Enora, matezh an doktor Martin, a oa
un ezel a bouez ha doujet. Jaketa ne oa netra.

Kas an tammig pezh divergont diwar he zro e voe kentaf
lusk Enora. Jaketa hen lennas er sell kounnaret a reas outi.

« Dimezell Enora..., » emezi adarre.

Sell Enora a gemmas en un taol : un dra bennak iskis
e mouezh ha war dremm an emzivadez.

« Dimezell Enora, lavaret hoc’h eus bremaik ne oa netra
nevez. Mes un dra nevez a zo, ha ret eo deoc’h gouzout. »

« Me oar, » eme Enora, « un den a zo bet paket. »

« Ya, Jakou. Ha c’hwi gav deoc’h eo-efi al laer ? »

« Ne ouzon ket, » eme Enora ; « ne gredan ket. »

En he c’halon, Jaketa a lavaras « bennozh Doue » da Enora
evit ar menoz mat-se. iKenderc’hel a reas a vouezh uhel :

« Muioc’h a zo, dimezell Enora. Ha ne ouzon ket hag-efi e
tlean lavarout deoc'h. »

« Lavarit atav, » eme Enora.

« Va lezit da ober ur goulenn da gentaii, » eme Jaketa.
« Klevet em eus ne vez ket paeet Simon gant an doktor
Martin, nemet en doa an ti bihan hag un tamm eus al liorzh
evit netra. Ha gwir eo ? »

« Gwir eo, » eme Enora. « Petra a ra se deoc’h ? »

« Simon a zo gantafi bilhedou-bank a zo bet paeet d’an
doktor Martin. »

Enora a chémas a-sav, he daouarn war he divgroazell.

« Er mintin-maf, » eme Jaketa, « e oan er burev-butun, ha
Simon a oa ivez. Roet en deus d’ar varc’hadourez ur bilhed
ugent lur, ha neuze eo aet er-maez eus ar stal. Un nebeut tud
a oa eno. Bez’ e oa un den diwar ar maez, hag a fellas dezhaf
sellout ouzh ar bilhed. Sellet en deus a-dost, ha neuze en deus
lavaret e oa ur bilhed en doa roet ar sizhun a-raok d’an doktor

Martin : korn ar bilhed a oa bet diroget hag aozet gantafi,
gant an den-se, gant paper-peg distaget diouzh ur follennad-
timbrou. Anavezout a raje, emezafi ar bilhed-se etre mil. »

« N’eus ken ? » eme Enora. « Roet oa bet ar bilhed-se da
Simon gant an doktor Martin marteze da brenafi un dra
bennak evit al liorzh. Ne oa nemet ur bilhed ? C’hwi a lavar
bilhedou. »

« Nann, ur fazi eo am eus graet. Ne oa nemet ur bilhed
hepken. Mes an dud, dimezell Enora, an dud a oa er stal a zo
en em lakaet da gaozeal ha da lavarout droug diwar-benn
Simon. Dam a lavare, ma ne oa ket efi al laer, e oa en
em glevet gant al laer, ha traou ail evel-se. Berr-ha-berr, e
kave dezho e oa ret mont da gontafi pep tra d’ar c’homiser.
Ha graet o deus ivez. En endervezh, me a zo aet da welout an
ti. An den diwar ar maez, paotr ar bilhed, a oa eno. Ar bolised,
a lavare, a gred emafi an arc'hant, pe darn eus an arc’hant, e
ti an doktor Martin, kuzhet en un tu bennak. Ha warc’hoazh
vintin, abred-mat, e vo graet ar furch. Me am eus sofijet e oa
koulz deoc’h gouzout. »

Enora a selle pizh ouzh Jaketa. Jaketa a verze splann pezh
a dremene en he spered : bez’ e oa etre krediii ha diskredifi.
Kredifi un istor ken luziet a oa diaes. Diskredifi a-grenn a oa
ken diaes ail. Jaketa ne oa ket gwall fin. Hogen tud sot
a-wechou a oar sellout ha selaou gwelloc’h eget tud skiantek.

« Mat, mat, » eme Enora, « graent ar furch mar karont. Me
zo sur ne gavint netra. Hag an doktor Martin a vo feuket.
Mantrus eo evelato ne c’heller ket kaout peoc’h ! »

Hag hep trugarekaat na lavardut kenavo e pellaas diouzh
ar vatezhig.

An dimezell Lusi a oa aet abred da gousket. Na tommder an
abardaez, na garmou ha kanaouennou tremenidi bet o ruilhal
en tavarniol ne oant evit he direnkafi. Roc'hal a rae, astennet
war he c’hein.

Marteze n’he dije ket roc’het ken flour m’he dije gouezet
e oa hec’h-unan-penn en he zi, ha divorailhet dor an traofi.

Kambrig he matezh a oa goullo. Jaketa he doa graet an
neuz da vont da gousket ivez. Ha neuze, sioul-sibouroun, e oa
diskennet war soliot he loerou, he botou stardet ganti e pleg
he c’hazel.

D an eur-se, tost unnek eur, Jaketa a oa e-harz ur bod-drez,
er park e-kichen ar straedig a-dreliv ti an doktor Martin.

Al loar a oa savet. Jaketa a chdme tamolodet er skeud. Tud
a oa bet o vont a-hed ar straedig, tud o tont c’hoazh da

welout an ti. Bremafi ne oa mui nikun. Ur c'hazh o viaoual.
Un askell-groc’hen o c’hournijal. Hanternoz o tintai a-bell.

Jaketa a grene. Pezh a oa c’hoarvezet ha pezh a oa o vont
da c’hoarvezout a oa dirazi ken resis ha raktres un ijiner o kas
da benn un arnodenn. Aon he doa. N’he doa ket aon rak
traou na ouie ket. Ne oa tamm ebet an doare aon e sav diouzh
an noz, an digenvez, hud al loar, ar galloudou kevrinus a
hafival kantren d’ar c’houlz-se dre ar bed. Bez’ e oa aon rak
un dra resis, jedet ha muzuliet ha pouezet ha bindedet gant ar
poell nevez c'hanet en he spered, pe gentoc’h, nevez dishualet
diouzh kondon hec’h isemskiant. Riskl a oa, riskl bras. En
abeg da se e krene.

Tanav oa he skouarn, hon eus lavaret. Klevout a reas un
trouzig, gwigour métal rimiet evezhiek ouzh métal. Diouzhtu
e ouezas e oa unan bennak o c’hoari gant kadranas kloued
liorzh an doktor Martin. Ur chadenn a gouezhas, mell ouzh
mell o stirlinkat trumm. E-pad ur vunutenn ne voe mui netra.
Neuze, goustadik-goustadik, ar gloued a gornzigoras. Eus he
zoull-kuzh e spurmantas ur silouetenn oc’h en em silai er-
maez eus al liorzh, o treuzifi ar straedig, hag o vont da deuzifi
er skeud er c’harzh en tu ail.

Unan bennak a oa er straedig. Ne rae trouz ebet. Hogen o
kerzhout edo, o kerzhout war ar geot a-hed ar wrimenn, o
chom muiafi ma c’helle er skeud, nemet dizoloet a-wechou pe
ranke tremen e-biou d’un ode. Edo o tont etrezek ar park, o
tostaat, kammed-ha-kammed. Jaketa a gluche, en em zastume
startoc’h-startan, harp ouzh ar bod-drez.

Ur griadenn a rogas sioulder an noz :

« Forzh... forzh... forzh va buhez ! »

Mouezh Jaketa.

Ar bod-drez a hejas, a strakas. Toumpadennou war an
douar. Toumi un emgann. Ul letdvadenn hir evel hini un
aneval gloazet. Ar garm adarre :

« Forzh va buhez ! »

Neuze ur ronkell, evel diouzh ur gorzailhenn etre daouarn
un tager.

Daou archer, a oa o tistrein d’ar c’hazarn diwezhat en
nozvezh Sul-se, a lammas er park. Er c’hazarn, ur renkennad
prenester a c’houlaouas.

An daou archer a redas betek ar bod-drez. E skieur ar
gleuzeurig-tredan buket warni gant unan anezho, edo Jaketa,
koazezet, o c’hoarzhin leizh he gargadenn e-giz ur follez.

« Buan ! » emezi o sailhafi war-raok, « buan, ahont ! »

Ambroug a reas an daou archer tréma an ti dismantret a
oar er park. Antren a rejont o-zri.

Ur pakad a oa e-kreiz al leur : un tamm kotofis du, skoul-
met ar c’horniou anezhafi daou-ha-daou. Jaketa a zisc’hreas
an daou skoulm. Bez’ e oa ur bragou rollet en-dro d’ur chu-
penn ; e-barzh ar chupenn, ur gasketenn ha strobadou bilhedou
mil lur, pemp kant lur, kant lur, hanter-kant lur, ugent lur.

« Ha setu amaf al laer ! » eme Jaketa.

E-tal ur bem mein a oa bet ar siminal, sonn, diflach, e oa
ur vaouez, kroaziet he divrec’h : Enora. En em lakaat a reas,
hep ur ger, etre an daou archer.

E burev ar c’homiser-polis, Jaketa a zibunas hec'h istor.

Ne oa ket diaes, emezi. Ar re ail o dije gwelet pezh he doa
gwelet, ma vijent sur evelti ne oa ket Jakou al laer. Gwelet o
dije gwezigou al liorzh, ha komprenet he doa Enora kontet
gevier. Enora he doa lavaret edo er gegin p’he doa klevet
Simon o huchal. Deuet e oa el liorzh, ha neuze he doa gwelet,
evel Simon hag e wreg, kein un den o tec’hout dre ar gloued.
Se ne oa ket gwir : eus al liorzh ne c’helle gwelout netra ; ar
gwezigou a oa kalz re stank ha re uhel. Da welout kein an den
e vije bet ret mont betek penn an alez, dindan brenestr ar
gambr-studi, ha n”he doa ket amzer d”hen ober. Simon hag e
wreg a oa bet re strafuilhet da verzout an dra-se.

Simon hag e wreg o doa lavaret ar wirionez. An den o doa
gwelet a oa aze. An den a oa Enora, gwisket ganti ar bragou
hag ar chupenn a oa er pakad.

An doktor Martin a oa aet d’e gambr d’ober hun-kreisteiz.
Ne oa nikun er gambr-studi. Enora a oa aet di. .Kemeret he
doa ar bilhedou, a ouie a oa eno, ha lezet an tiretennou digor.
Serret he doa an arc’hant en armel ar gegin. Neuze he doa
gwisket dilhad gwaz he doa degaset en ti un nebeut devezhiou
a-raok. Treut evel ma oa, ne oa ket tenn dezhi tremen a-bell
evit ur gwaz. Aet e oa sioulik dre al liorzh, kuzhet gant ar
gwezigou, betek an alez kreiz. Eno he doa graet trouz, ha
dedennet Simon hag e wreg.

Ar gloued a oa bet digoret ganti diaraok. Simon hag e wreg
0 doa gwelet an den, emezo, o vont kuit dre ar gloued. Evit
gwir, kredet o doa e oa aet kuit evel-se. Fall oa o daoulagad.
An den, pe gentoc’h Enora, a oa distroet a-gleiz dre an alez
a-hed ar gael en tu diabarzh. Eno he doa diwisket ar chupenn,
tennet ar gasketenn a-ziwar he c’hoef plat, lakaet ur vrozh
he doa kuzhet en ur vodenn, kuzhet chupenn ha kasketenn en

he lec’h, graet tro al liorzh hag en em gavet a-drefiv Simon
hag e wreg.

Daoust d’ar fazi bihan he doa graet o lavarout he doa
spurmantet kein an den, Enora a oa bet ijinet brav he zro
ganti. Jaketa a oa bet ijinet he zro ganti bravoc’h c’hoazh.
D’ar Sul d’endervezh he doa dirouestlet en un taol, en ul
luc’hedenn-spered korvigellou matezh ar medisin. Ret e oa
bremaf he fakaf, stegnafi un antell.

Kement he doa kontet Jaketa da Enora diwar-benn ar bilhed
ugent lur aozet, an den diwar ar maez, ar furch, da vezaf
graet gant ar bolised, hag ail, ne oa nemet faltazi. Simon gozh
en doa paeet ar varc’hadourez gant ur bilhed ugent lur,
e gwirionez. Setu holl. Jaketa a felle dezhi rediafi al laerez da
guzhat an arc’hant en un tu bennak er-maez. Mont pell ne
c’helle ket. Mont er-maez eus an ti diouzh tu ar ru vras ne
c’helle ket : tud a dremene er ru vras a-hed an noz etre ar sul
hag al lun. Ne c’helle ober nemet un dra : kuzhat an arc’hant
en ti dirapar er park, ha marteze kuzhat he dilhad gwaz war
un dro.

An dagadenn e-tal ar bod-drez ne oa nemet ur pezh-c’hoari.
Jaketa ne oa bet taget gant nikun. Gwelet he doa Enora o vont
el lastez ti, ha graet safar e spi da zedennaf archerien pe dud
ail. N’he dije ket Enora kredet diskoachafi ken na vije échu
an trouz. Riskl bras a oa koulskoude, riskl bras da faziaf
a-grenn.

Hogen ne oa fazi ebet. Enora he doa ur c’henderv e Sant-
Brieg, ur foeter-arc'’hant, a veze atav o c’houlenn skoazell
digant e geniterv, o kinnig, ma nac’hje, « brudafi traou diwar
he fenn », — traou gwir, siwazh, — hag e-giz-se, hec'h
espernadennou bihan a oa teuzet. Neuze, a vare da vare, he
doa laeret digant he mestr : ugent lur ur sizhun, tregont lur
ar sizhun goude. An doktor Martin a oa pinvidik. Ne selle ket
pizh hag e oa dievezh e-kefiver an arc’hant. Nevez oa, ar
c’henderv en doa goulennet ur somm vras a-greiz-holl, da vont
d’ar Stadou-Unanet, emezafi. Ha setu eno penn-abeg al
laerofisi.

Evit Jakou, kaer en doa bet lavarout e oa o redek en
endervezh ar Sadorn da dapout ur c’harr-beajourien, touifi ne
oa ket tremenet dre ar straedig a-drefiv ti ar medisin, diskle-
riail n’en doa dispignet nemet arc’hant e c’hopr, dalc’het e vije
bet er vac’h e-pad meur a viz marteze, panevet taol-gwidre
Jaketa.

Kriz eo ar bed. Jakou ne oa ket kablus. Padal e kavas gwell

kuitaat stal ar c’higer ha klask labour en ur gér ail. Neuze e
reas e servij. Distreifi a reas koulskoude, meur a wech zoken.
Ar wech diwezhafi da gas gantafi, ouzh e vrec’h, un emziva-
dezig ruz he dremm gant al levenez, ur bizaoued aour ouzh he
biz hag un tog mod nevez war he blev.

An dimezell Lusi a chdémas e toull an nor o sellout outo o
pellaat. Mousc’hoarzhin a rae, teneraet, un daeraouenn e korn
he lagad.



KLOD AR BED-MAN

gant Youenn OLIER

Per Madeg n’en doa ket bet a chafis. D’ e bemzek vloaz en
doa kollet e vamm, sammet gant an droug-skevent. C’hwec'h
miz goude e varve e dad, beuzet er porzh : da vare an tre e oa
bet kavet e gorf e-tal ar c’hal, dirak ar maerdi. Betek neuze e
oa chomet ar paotr er skol : c’hoant en doa tremen ar « Bre-
vet » ha mont da vartolod dindan ar stad : Radio a felle
dezhafi bezafi, a lavare. Adal ar mare-se avat e rankas Per
labourat e-giz an holl. Pesketour e voe eta, evel ma oa bet e
dad, mous gant ar C’hefeleg, mestr ar « Steredenn vor », ur
vag-chrilheta eus ar c’haeran holl. Ul labour galet e oa
honnezh. Ar vag a chéme er-maez e-doug ur sizhun. Nemeur
a gousk, loustoni, boued goular : torzhiou bara kraz dek lur,
kig-sal ha dour da evam. (D’ar c’houlz-se n’oa ket deut
c’hoazh ar c’hiz da gas gwin er-maez.) Hag arabat e oa kaout
daouarn dimezell d’ober al labour-se etre Beg ar Raz hag
Enez Sun, pa veze losket ar c’hroc’hen gant an dour mor, hep
tamm ebat na gour diskuizh ebet e gouelec’h an houlennou :
rak ar morveoted, golt a ouzoc’h, n'int ket kompagnunezh.
Ha bez’ e oa anezhafi ar mous nemetafi war ar vag.

Pa zistroe da sadorn, ned ae ket mui da lojeiz e dud.
Laosket e oa bet an arrebeuri ennafi met feurmet e oa bet an
ti d”un den ail (ur voereb dezhafi he doa graet war-dro se ha
Per n' en doa ket klasket herzel : ingai e oa dezhaf). Krapat
a rae betek ti e dad kozh a veve diwar e leve martolod hag a
chome er ru Doub, nepell diouzh iliz kozh Sant Rumon ; un ti
izel a-walc’h e oa, evitaii da gaout ur solier, sko ouzh an
hanternoz ha tefival tre : daou zerez a ranked diskenn a-benn
dont e-barzh kambr an traofi hag a oa hafival un tammig ouzh
ur c’hav. En amc’houlou e tiverzed, e-tal ar siminal, uhel ha
louet gant ar greunvaen poultrennek, un armel ledan, kazi
a-stok ouzh al lein, e prenn kistin, damzu ha lufrus. Luc’h
alaouret an tachou kouevr war he stalafiou a roe dezhi un
doare buhez seder ha sioul. Pelloc’h, harp ouzh ar voger, e oa
daou wele bras, kromm ha simudet, gwerniset mouk, hafival
poch ha stok ha stok, pep a blueg ruz flamm war o gorre
gweleou Per hag an tad kozh. EIl laez e oa ar solier, skleri-
jennet gant ur werenn-doenn : rouantelezh al logod hag ar
c’hwen. Eno e oa berniet rouedou glas krignet holl gant al

logod pe gant garouchouennou ar c’helot mat (an tad kozh a
besketae sardined paz ae d’ar mor gwechall : perc’henn e oa
bet d’e vag zoken). Eno e oa bet safiket ivez higennou torret,
sailhou maligornet, darbodou a bep seurt, dilhad martolod,
ruz ha paseadennet kant gwech, boteier kinou e-tal an diri ;
ouzhpenn-se, dindan ar werenn-doenn, ur vatarazenn divou-
zellet, ur c’holc’hed leun a boucher ha lennou toullet-didoullet.
Hag e save en aer vac’h ur c’hwezh klouar dam-heugus, hini
ar boultrenn hag ar glebor mesket gant ar gozhni.

Per n’en em gleve ket mat gant e dad kozh. Ne oa
ket souezhus : ne zegase gwenneg ebet d’ar gér. Echu gantan
e sizhunvezh pesketa e rene abardaevezh ar sadorn o vont eus
un ostaleri d’eben war ar c’hae : gwin ruz amaf, gwin ruz aze,
gwin ruz ahont, boutailhadou. Da serr-noz e tistroe d’ar gér,
ruz e glipenn ; e gasketenn a oa a-dreuz, e benn stouet gantaf,
ha trabidellat a rae, dilavar krenn e-giz ul loen mut.

« Mezh eo deoc’h dont endro d’ar gér er stad-se, » a
c’hrozmole an tad kozh, azezet war e gador o tanafi e gorniad
butun e-kichen an oaled ». A-boan ma selle outafi. Hejafi a rae
e zivskoaz. « Boeson a zo en e gorf adarre,, » a lavare en ur
dreifi ouzh an devezhourez, deut en deiz-se d’ober war-dro
an ti ha prest da ziskenn betek ar porzh da skarzhaf ar sailh.
« Pebezh planedenn drist, » a responte ar vaouez, truez enni.
Per avat a oa bouzar. Pignat a rae war-eeun gant ar skalier
ha mont da gouezhafi war-c’horre ar c’holc’hed, mezv-dall.
Roc’hal a rae eno betek nav eur mintin antronoz. Fur é
oa neuze : goude lonkam, rankles, un nebeut bolennadou dour
fresk, e troc’he e varv, ha gwisket gantai e zilhad sul ez ae
d’art oferenn. D’abardaez avat e oa mezv-dall adarre. Hag
adarre, war yun, ez ae da gousket er grignol, e-tal Negus, ai
c’hazh du treut eskern, a c’hourveze e-harzh e dreid. Sevel a
rae da deir eur beure da vare al lanv. Ne veze gwelet liv
anezhafi kent ar sadorn goude. N’oa ket kalz labour gantaf
er gér.

Kement-se a badas meur a vloavezh : buhez biskoazh
reoliekoc’h. Nemet d ur sul viz Mezheven gwrizias e kouezhas
Per klafiv gant alfo an alkol. Tec’hout a reas betek Kériann
en tu ail d’an aber war ar maez, o lammat dreist d’ar moge-
riol mein izel : somjal a rae dezhafi e oa un toullad diaouled
war e lerc’h o klask e lazham. N’oa ket drouk avat, hag
ar vugale o doa plijadur o sellout outafi pa rae lammou bras
a-dreuz al lannegi. Klask a voe warnaf d’abardaez. Kaset e
voe betek ti an tad kozh. Hemaifi a oa gourvezet en e wele d’an
eur-se. » E p’iec’h e’ bet ar mé’viar-se e tifoultri e voni’?» a
c’hrougnas-efi en ur dreiii ouzh ar voger. Ha ne savas Kket.
Dav e voe d'un amezeg a laboure war ar vag gantafi dont da

mtent outafi. Per a c'hwezas, a randonas, a chouas, a yudas, a
zispac’has war e golc’hed er grignol betek hanternoz ha bec'h
a voe war e gamarad da virout outah da dec’hout kuit adarre.
Kousket a reas avat. Pa zihunas e oa torret d’ar barrad : Per
a savas, en em wiskas hag a yeas d'ar mor e-giz pa ne vije bet
netra. Eus ur ouenn galet e oa. Dienkrezet e voe an tad kozh :
an dizenor a vije bet war an tiegezh ma vije bet dav e gas da
Gemper, ha kalz arc’hant a vije bet ret dispign. Ha paour e oa.

Un taol chahs e voe evit Per ar brezel a darzhas e 1939 ;
rankout a reas mont da zifenn ar « vammvro » e merdeadu-
rezh ar stad. Eno avat e oa dalc’hmat war vor hag amzer en
devoe da ziloraii e wad. Ur martolod mat e oa ivez, sioul hag
habask, aketus e oa d’ober e labour ha notet mat e oa. Padal,
kement-se ne vije ket bet a-walc’h evit dellezout an enor bras
a voe graet dezhah e 1940. E miz Gouere en em gavas e Mers-
el-iKebir. Hag en d’ober e labour ervat evel m’en doa graet
betek neuze. Un toullad a vartoloded a gollas o buhez en deiz-
se. Per avat, hag efi kanolier war unan eus al listri a voe
tizhet ar muiafi gant tennou an eneber, ne voe ket e-touez ar
re-se. Da c’hoprah e chahs e voe roet dezhah ar Groaz-vrezel.
(Evit anzav ouzhoc’h ar wirionez, n’oa ket nemetah : an
hanter eus ar vartoloded a oa bet medalennet, met n'eus
forzh, me’ respont deoc’h e fogase Per goude. Ha penaos ! Pet
ac’hanoc’h, lennerien ger, a zo bet medalennet ?)

Disoudardet e voe Per ur miz war-lerc’h. Pa erruas er gér
avat e voe un abadenn ail. Ne c’hellas ket padout hep komz
eus ar vedalenn en doa gonezet hogen, siwazh, n’eo ket gour-
c’hemennou a voe graet dezhah, reuz ne lavaran ket.

— ’Peus ke’ mezh, » a lavare an devezhourez, « lac’ha
gwella mignoned ar Frahs ! »

— Piou en eus kroget da denna ? » a argue Per, hegaset,
«ar Z6zed o deus gret, me johj dign. »

— An dra-he ’zo kohchennou tout, » a eilgerie ar varcha-
dourez pesked war ar c’hae en ur zastum he c’hasedou gludek.

— F’oar gwellach evidon °’mechahs, » a responte Per
diseblant, e zaouarn en e chakodou, en ur skopah a-gostez,
hep teurvezout sellout outi.

— N e’ ke’ gwir, » a adlavare ar C’hefeleg, mestr ar
« Steredenn-vor ». « Klevet em eus ar Radio dec’h da noz. »

— O !'Ar re-ze a c’hall préchi : gwest ign da lavart geiar
e-giz ar re ail. »

— Biskoazh kemendall ! » a groze an holl, « heme a zo
gwerzet d’ar Voched ! G6toz ’ta, gwelt a ri. »

Ur Fur e oa Per avat. Pa welas follentez an dud e tavas,
pe e lavaras evelto, ar pezh a oa gwell. Rannet e galon
e serras pizh e vedalenn e don un diretenn. Hag e adkrogas

ar vuhez kozh : mont d’ar mor, en em vezvifi, roc’hal war-
c’horre e golc’hed er grignol. Nebeutoc’h en em vezve evelato.
Ha petra *fell deoc’h !'n’en deus nemet ar si fall-se : ur paotr
seder eo a-hend-all, seven, hegarat, prest da rentafi servij
bepred, ned a ket war-dro ar merc’hed, n’eo ket gouest
da laerezh, ha n'eo ket drouk tamm ebet ; ne dabut nepred
gant den diwar-benn politikerezh (re zafjerus eo) ; nag
a-zivout relijion (n’en deus menoz ebet). Rak-se n’en deus
nemet mignoned. Ha pa vez mezv, ne ra ket reuz : randonifi a
ra hepken, pe aesoc’h deoc’® ne rann grik. Menel a ra e-giz
un tamm koad e korn an oaled, kollet en un hufivre dififiv evel
ar saout.

E gwirionez, Per Madeg, gant da fri tougn, da zremm ruz
talfasek, da zaoulagad bolos, da zent aour, da gasketenn lor
war da skouarn, da zaouarn skejvrizellet e-barzh chakodou da
vragou glas takonet, da chupenn ruz kailharet, ne vefe ket
lavaret out bet un haroz un deiz e Mers-el-JCebir !

Pariz, miz C’hwevrer. 1951.



MARTOLODED AR ROUE MELKIOR

troet gant Yeun ar GOW

Ar re-all n' o devoa bet nemet heuliafi ar roudenn e oa boas
ar c’haravanennou da gemerout ; hogen ar roue Melkior, an
trede, a oa deuet, dre vor, da zouaraii war aodou Bro-Siria.
Ken diflach e oa chomet an aezenn, o chwezhafi dalc’hmat
war-du ar Sterenn, ma ne oa ket bet ret d’al levier, sabatuet,
diroudennaf ur wech hepken diwar stribourzh na babourzh
e-pad sizhunvezhiou hir, ha, paneve d’ur steredenn dififiv e
bolz an nefiv, deuet da lakaat reustl en evezhiadennou o
devoa kefridi an ofisourien yaouank d’ober diwar-benn an
oabl, ne oa bet darvoud-all ebet e-pad an treizh.

Kerkent ha ma voe bet diskennet ar c'hasedadou aour war
ar c’hae, ez eas ar roue Melkior d’an douar hag, oc’h heuliad
ar Sterenn bepred, e kerzhas, gant ar strollad kafivaled edo o
paouez feurmifi, war benn hent d’e zaou genvreur. E-keit ha
ma chomje al lestr da c’hortoz distro ar veajourien, e oa bet
laosket da vont da greiz an douarou, da heul o zreizhad
brudet, Pilven, ar c’harter-mestr gwernier, Ar Greun, marto-
lod gouelier, ha Bourc’hiz, kalvez ar bourzh, ran o-zri gant ar
c’hoant da welout bro. Pep hini eus ar re-mafi a oa gantaf
war e skoaz ar sac’h leien louet a vez oc’h ober malizenn gant
ar baotred aotreet da zivourzhatfi, rak gourc’hemennet e oa bet
dezo, gant kabiten-archer al lestr, bezad kempenn war o
dilhad, evel ma tere ouzh martoloded oc’h ambroug ur
c'hannad hag e dud er broiou estren.

Pilven, boazet da vale diarc’henn war gerdin ar gwerniou,
a zalc’he ouzhpenn, en e zorn, e voutou ler stag o-div gant un
tamm poell, ha war dora sarret Ar Greun, e oa Kludet ur
peroked, flamm e liv, deuet gantafi war-lerc’h un droiad hir
en devoa graet en tu-all da Beulvaniou Herkulez.

Ha, pa veze un ehan etre pep pennad-hent, e chome ar
vlenierien-gaifivaled, tavedek bepred an tamm anezho, ha
soudarded gward ar roue Melkior, klafiv-diglafiv c’hoazh gant
an droug-mor, sebezet-holl o klevout ar vartoloded o kanafi
hag o c’hoarzhin, e-giz ma vije bet gouelec’hiol Bro-Siria
bleuifivek ha leun a c’hlasvez.

Goude bezau bet en em vodet holl a-gevret, edo ambrou-
gerien an tri roue o vont da guitaat Jeruzalem, ar gér-benn,
pa voe gwelet, da heul an engalv graet anezho dre o anv, e
oa dianket ar vartoloded. Hep chom d’o gortoz, e kemeras an
tri Fur penn an hent da Vetleem, goude bezaifi kemennet d’o
zud edont o vont da welout Mab Doue.

P’en em gavas ar vartoloded el lec’h dibabet evit an emvod,
e oa dreoik mat dezho, rak daleafi o devoa graet da evaf
gwin-palmez. O kavout goullo an dachenn, e skarjont Kuit
ac’hane, e-giz ma vije bet an tan war o lerc’h, goude bezaf
goulennet ouzh ur polis roman war be du e oa aet ar rouaned
hag o zroen.

En ur dremen dre zor kér, e vuntjont, a-daoliou skoaz, un
nebeud Juzevien diwar o hent hag e kollas Ar Greun e bero-
ked e-kreiz ar biladeg. E kér Vetleem e voe darbet dezho
bezaf dastumet en abeg d’an trouz a oa ganto diouzh an noz ;
a-benn ar fin, pa gavjont an tri Fur, e oa krog an azeuladeg
ouzhpenn un eur a oa.

« Petra eo an trouz-se ?» a c’houlennas Mari.

— lItron, » eme Velkior, « ar re-se a zo tri martolod emaf
va gwardou o virout outo da dostaat ouzh ar c’hraou, gant
aon e rofent skouer fail, ken drev ez eo dezho abaoe m’o deus
kuitaet o lestr. »

— Ra vint laosket da dostaat ! » a lavaras Mari.

Hag ar renkou da zigerifi d’ober hent d’ar verdeidi da
dostaat d’o zro ouzh ar Bugel-Doue.

W ar o daoulin ha souezhet, e selle an tri roue fur outo o
tont tostoc’h. War an tu dehou, e starde ar vesaerien o
daouarn war o fennou-baz, dare da zilammat ma vije bec h
hag, er c’hraou didrouz, e pare ur sklerijenn leun a vister,
hefivel ouzh hini ur glaouierad prefived-tan.

Pilven, Ar Greun ha Bourc’hiz a ziwiskas o bonedou, o
veizafi, dre o anien-natur, e oa dleet ober muioc’h a lid d’an
ampoent-se eget pa vezer o saludifi ar banniel war ar bourzh,
a zo ar mare nemetafi, war an deiz, ma rank ar vartoloded
bezafi diskabell.

« Paotred, » eme Vari, « ha kredifi a rit e tere ar gwall-
skouer a roit e Betleem ouzh kristenien deuet d’ober ur gwel
d o Salver ? »

— ltron, » a respontas Pilven, maraonik, « kemennet eo bet
ginivelezh ho mab d’ar vesaerien ha da dud an douar dre
vouezh an aelez. Ar roue Melkior hag a zo desket bras
en deus bet anaoudegezh anezhi dre ar jedou en deus graet,
hogen ar vartoloded war ar mor n’o deus bet kelou ebet, ha
ne ouiemp ket etrezek pe du hon hefiche ar steredenn. Rak-se
ez omp sammet gant ar vez oc’h en em gavout dirazoc’h gant

daouarnou goullo, » eme Bilven c’hoazh, e zaoulagad o parafi
war ar profou deuet gant ar rouaned hag ar vesaerien.

— Arabat deoc’h en em chalafi gant ken nebeut, » eme
Vari, seven-tre, « hag ho lec’h a zo amaf en hon touez, pa z
eo gwir eo diskennet va mab eus an nefiv evit ar re baour a
spered. »

Mezhek an tamm anezho, e taoulinas Pilven, Ar Greun ha
Bourchiz.

« Petra a c’hellfemp kinnig d’ar bugelig ?» a c’houlenne
Pilven outaf e-unan.

« Kemer ar c’harter evit an Azeuladeg, » eme dezhaf, a
vouezh izel, Ar Greun ha Bourc'hiz, prederiet gant an hevelep
sofijol, hag, o vezafi aeft en distro e korn ar c’hraou, tostik
d’an ejen, e tispakjont eus o godellou, ar gouelier e nadoziou
hag ar c’halvez e gontell, hag e krogjont da labourat.

Bep ur mare e teue Jozeb, tad ar bugel, efl ivez kalvez eus
e vicher, da azezai en o c’hichen, hag e tivizent kenetrezo
diwar-benn an doareou dishefivel a zo da frammaf ar c’hoad-
prenn war zouar ha war vor.

An aelez a voe da gentaii o vont kuit pa darzhas an deiz,
war-lerc’h ur « Gloria » kanet war an ton bras ; goude e
varvas a-nebeudou, penn-da-benn ar gwenodennou, kanou ar
vesaerien o tistreii davet o loened ; da ziwezhafi e savas ar
rouaned diwar o daoulin, e-kreiz un trouz bras a armou o
stekifi, e-keit ha ma lakae ar servijerien ar basolu war ar
c’hatvaled, hag e teuas an deiz da baraf.

Neuze e tostaas an tri martolod ouzh al laouer m’edo ar
c’hrouadurig enni. Gant Ar Greun e oa un tammig gwele-
braifisell leien, troc’het diouzh an danvez a oa aet d’ober e
sac’h, ha, gant Bourc’hiz, ur patrom brig kilviziet en ur geu-
neudenn sedrez ; ha Pilven a zisplegas da Vari penaos lakaat
en-istribilh, ouzh daou dach sanket mat, rilhojennou ar gwele-
brafsell, evit ma vije tommoc'h eno d’ar Mabig Jezuz eget
e-barzh al laouer ; lavarout a reas ivez e oa ar brig ar c’hoa-
riell a blije ar muiall da vugale e vro hag e c’helle bezah
diskaret e werniol evit ma vije aesoc’h da gefiklafi ne vern
e pe lec’h.

« Ha sur oc’h na gouezho ket ? » eme Vari d’ar vartoloded,
en ur lakaat he mab er c’havell leien.

Met ar Mabig Jezuz hag en devoa mousc’hoarzhet d’e
azeulerien e-pad an noz, daoust d’ar yenijenn, a serras e
zaoulagad kerkent ha ma voe er gwele-brafisell hag ec'h en em
roas da gousket.

« Setu aze, » eme Jozeb hag a oa tostaet ivez, « un dra hag
a vo aes-tre deomp e-kerz ar beajou a raimp diwezhatoc’h.

Hag e chdmas bamet dirak ar brig fichet gant drapellou

bihan, met, o sellout ivez ouzh an aour, an ezafis hag ar mir,
hag ouzh an oanig hag ar fourmaj kinniget gant ar vesaerien,
e sofijas e vije diaes dezhafi sammaifi al lestr da gas ac’hane
da heul kement a draouerez-all.

Mari neuze, o tivinout gant petra e oa prederiet, a droas
ouzh ar verdeidi.

« Aotroned martoloded, » emezi gant anaoudegezh-vat,
« va mab, e goueled e galon, a vo atav troetoc’h ganeoc’h ha
gant ar vesaerien eget gant ne vern piv a-hend-all. Evit ur
pennad-amzer e fizian ennoc’h ar patrom brig-se hoc’h eus
roet d’am mab, ha c’hoant am eus hen mirfec’h ganeoc’h e-pad
an holl nozvezhiol a dremenoc’h o tiwall ho pandennadou
houlennou niverus ha tefival. »

Pilven, Ar Greun ha Bourc’hiz a zistroas, gant ar Roue
Melkior, war-du aod Bro-Siria, hep tremen dre Jeruzalem.
Ken trellet e oa o spered ma ne verzhjont ket en devoa
un dorn dianav bennak pefiseliet dezho, gant leien nevez, ar
seier a oa bet implijet dam eus an danvez anezho da aozafi ar
gwele-brafisell. Degas a rejont Melkior d'e vro hag eno
e weljont, o kouezhafi er mor, ar steredenn he devoa diskoue-
zet dezho o hent (1). Goude kalz beajou-all, p’o devoe échu
0 c’houmanant war vor hag o vezaifi ma oant eus an hevelep
porzh, e prenjont ur vag ha rouedou da c’hounit o boued gant
ar pesketerezh.

Evel ma oa bet gourc’hemennet dezho gant an Itron-se a
Vro-Jude a gomzent alies anezhi, o devoa lakaet brig Betleem
en-istribilh ouzh ar soliot dindan pont o bag, ha, pa laoske
ganto o gwall-vicher un tamm amzer vak, e sellent outaii o
treifi gant an avel-sil pe gant lusk ar mor, e-keit ha ma teue
efivor dezho eus an darvoud Kkevrinus.

Pevar devezh a oa edont en noz-se war vor hep bezafi
deuet a-benn da dapout pesked. Daoust d’o forpantou eoliet
ha d'o boutou-euzou, e oant morzhet gant ar yenijenn hag o
devoa poan o terc’hel digor o daoulagad ruziet, e-keit ha ma
oa foetet o dremmou gant pluennou erc’h na welent Kket.
Didrouz e oa goloet pont o bag kozh gant ur pallenn e-lec’h
ma sanke o divesker betek o c’hof-gar, ha, kerkent ha ma
vezent chomet hep fifival e-pad ur pennadig, e pounnerae o

(1) Gouzout a raer e torras ar steredenn dre dammou en ur
gtoueéan, hag he chavout a reomp bremafi c’hoazh dindan furm ar
stered-mor.

forpantou eoliet gant an erc’h-se a lakaent da gouezhafi en ur
hejafi o divrech.

Eno edont, kollet en noz du-dall, pell bras diouzh kement
douar, pa gredas d’Ar Greun, hag a oa peg er vaol, klevout
ur c’han, hogen ken dister ma c'houlennas ouzh e zaou gen-
seurt astenn o skouarn d’o zro.

« An dra-se, » eme Vourc'hiz oc’h ober ur c’hruz d’e
zivskoaz, « a zo ur c’hoari hag a ray deomp mont war-
saouzan. »

— Ar wirionez a zo gant Ar Greun, » eme Bilven, « ha
tostaat a ra ar mouezhiou. Lavaret e vefe ur c’han hefivel ouzh
an hini hon eus klevet a-us da Vro-Jude bremai "z eus tri
bloaz ha tregont. »

Ar c’hanou, evit gwir, a oa fraezhoc’h da glevout. An tri
martolod o krenafi a spurmantas d’an ampoent, en oabl ken
tefival ha ken tefival betek neuze eus an eil penn d’egile,
Icstennadou sklaeroc’h e-giz ma vije bet dispennet ar volz
koumoul dre ma tostae tarzh an deiz. Hogen tarzh an deiz
n’her gweljont morse, ne c’houlaouje ket a-raok seizh eur.

A-hend-all, ar pezh o spourone ar muiafi a oa santout o bag
o tiskenn dindan o zreid, evel ma vije bet re-sammet gant an
erc’h pe ma vije dour o tont enni, dre un toull bennak, a-dreuz
he boursellofi uzet. E-keit-se e kane mouezhiolu o vont nive-
rusoc’h-niverusad : « Peoc'h war ar mor d’an dud a youl
vat I'»

Skeudou iskis en em vode en dro d’ar vag. Pilven a welas
anat ur mell renkennad listri bras a deir gwern dispak o
goueliot warno hag a guzulike kenetrezo : « Setu al lec’h ma
tleomp en em gavout evit hor c’hentajii gouel Nedeleg war
vor... Roit da c’houzout war-du Eusa... War-du Land’s End ».
Hag ar boeou zoken (livirit din, mar plij, hag hen edo eno o
lec’h), ar boeou en em ripe goustadik ha brav, renk-oc’h-renk,
etrezek an tri martolod, ar re c’hlas diouzh un tu, ar re ruz
diouzh unan-all hag, er c’hreiz, kement hini hag a oar c’hwi-
tellat pa vez morlusenn hag a vleje holl par ma c’hellent.

Ma ne vije ket bet an touriou-tan kerkoulz staget ha ma z
int ouzh o diazezou kerreg, e kredan e vijent deuet, int-i ivez,
da sklerijennall Pilven hag e genseurted gant o bannou. Gwir
eo na vijent ket bet talvezet kalz ken splann e oa deuet
sklaerded an nefiv da vezaf.

E-kreiz ar vodadeg-se eo en em lakaas bag kozh an tri
martolod da deuzifi ha da steuziafi. E lec’h bezafi stlapet er
mor, ec’h en em gavas Pilven, Bourc’hiz hag Ar Greun war
bourzh ur brig hefivel-mil, hogen kalz brasoc’h koulskoude,
ouzh an hini o devoa fardet er c’hraou. Met e oueliol a oa
seiz gwenn ha koad prizius an danvez aet d’ober e bont, hag

ar brig-se, dre ur mister brasoc’h c’hoazh, a savas war e
bouezig en noz, evel ur c’harr-nij mor gorrek, hag a skoas
mwar-eeun etrezek digor an nefiv.

N’eo ket ret deoc’h, a dra sur, kaout kredenn er pezh
emaon o paouez lavarout. Met, a drugarez Doue, eo bet gwelet
an darvoudou-se gant testou a-walc’h evit ma vefe ret din
kaout aon da vezaf dislavaret.

Pell en donvor, da noz ar Pellgent, ec’h en em gav an holl
destou-se. Ha, ma tegouezh deoc’h dont betek ribl ar mor
war-dro mare Nedeleg, e vo trawalc’h deoc’h treiii ne vern e
pe chapel : war-bouez sevel ho taoulagad e weloc’h eno, en-
istribilh dirak ar c’hraou, ur patrom brig, sloup pe bag teir
gwern evit degas sofij eus ar profou a ginnigas an tri martolod
e kraou Betleem.

Tennet eus « Listri paper » Loeiz Guichard.



Strollad Broadel Kembre

1925-1955

Iroet gant Per DENEZ diwar levrig kembraek J. E. JONES
« Cychwyn Plaid Cymru » embannet da gefiver tregontvet
deiz-ha~bloaz ar strollad

PENAOS EO BET SAVET STROLLAD BROADEL KEMBRE

« An eurvezh tefivalafl ‘vez an tostafi da c’houlou-deiz. »
Gwall-zu e oa an traou e Kembre goude ar brezel-bed kentafi,
hogen deut eo tarzh-an-deiz evit ar vro p'eo bet savet ar
strollad broadel.

E 1923 ha 1924 e oa kouezhet izel-mezhus ar spered broa-
del. E miz Meurzh 1923 e c’helle rener ar Welsh Outlook
skrivaii kement-mafi : « E-kefiver broadelouriezh, emaomp
bremaf e don ar pufis », ha goude votadeg vras 1924 e c’helle
lavarout c'hoazh : « N’eus bet morse, kement ha ma c’heller
kaout sofij, votadeg ebet a vije bet taolet nebeutotc’h a bled
enni ouzh kudennou Kembre. »

D’ar mare-se e voe krouet Plaid Cymru, Strollad Kembre.
Diazezet e voe a-wel d’an holl e-pad Eistezvod Vroadel
Pwllheli, e 1925, diwar unanidigezh tri strolladig hag a oa bet
savet ergentaou e Bangor, Caernarfon ha Kérdiz.

Eus ar skol-veur hag eus ar vengleuz.

E meur a vro, gounezet ganti abaoe he frankiz, eo er
skoliou-meur eo bet ganet an emsav broadel. An dra-se ivez
a zo c’hoarvezet e Kembre : e skolajou-meur Bangor hag
Aberystwyth e voe ganet daou eus an tri froud a yeas d’ober
Strollad Kembre. E-touez mengleuzierien ha micherourien
Arvon e tarzhas ar froud ail.

Gwall-c’horrek e voe dihun ar spered broadel e Kembre
goude brezel 1914-1918. « Ur brezel evit gwiriou ha frankiz
ar broiol bihan » e oa bet hennezh, diouzh klevout abostole-
rien ar gouarnamant saoz. Ha d’ar mare-se ivez e oa bet meur
a vro vihan o tihunifi hag o c’hounit he frankiz : Tchec’hoslo-
vakia, Finland, lod eus ar broiou skandinaviat ha, dreist-holl,
lwerzhon.

« M’0 devez ar broiou ail ar gwir d’en em ren o-un, perak

n'he defe ket hor bro-ni ? » Setu ar pczh a zeuas kalz
Kembreiz yaouank da sofijal.

An Tri G e Bangor.

E Bangor, e Skolaj ar Skol-Veur, e oa bet un nebeut broa-
delourien yaouank o sevel, diouzhtu goude ar brezel, strollad
an Tri G (Y Gymdeithas Genedlaethol Gymreig — ar Gevre-
digezh Vroadel Gembreat). Studiafi kudennou Kembre ha
komz eus brezeliou broadel Iwerzhon hag ar poblou bihan ail
a veze graet eno, gant dudi ; hag ivez tagafi Caradog Evans
pa lavare, ar pezh a oa re wir d’an ampoent, « na oa ket en
Europa ur boblad izeloc’h eget Kembreiz ». Ma ne oa ket a
roll-labour politikel gant an Tri G, e oa koulskoude ganto ur
menoz politikel broadel.

E-touez izili an Tri G e oa Lewis Valentine, Moses Gruf-
fydd, R. Williams Parry, Tom Parry, Roger Hughes, John
Gwilym Jones, Ceiriog Williams, John Lewellyn Hughes, O.
M. Roberts ha R. E. Jones.

« Arme an Emrenerien Gembreat » en Arvon.

An eil froud a yeas d’ober Plaid Cymru a ziskennas eus
kériadennou Arvon. Stag eo ouzh ano H. R. Jones, eus Dei-
niolen, hag an den-se an hini eo a zeuas da vezafi kentafi
sekretour ar strollad broadel. Mengleuzier e oa ; diwezha-
toc'h, en abeg d’e yec’hed fall, ez eas da veajour-kenwerzh e
kontelezhiou an hanternoz.

E miz Mae 1924 e reas H. R. Jones ur c’halvadenn da gaout
tud da emezelaii en Arme an Emrenerien Gembreat. Setu ar
wech kentai ma oa lakaet an emrenerezh da bal politikel d’ur
strollad kembreat ; ha n’eo ket hep abeg mat e oa bet dibabet
an ano « arme » evit ar strollad-se, un ano hag a feukas buan
meur a hini.

Rener an Arme a oa Walter S. Jones ; an tefizorier Evan
Alwyn Owen, ur marc’hadour yaouank ; ar sekretour H. R.
Jones. Yaouank-flamm e varvas an tri-se gant an dorzhelle-
gezh. E-barzh an emsav e oa c’hoazh Gwilym R. Jones, a zo
bremaf pennskrivagner Y Faner ; D. Edmund Williams,
breur Morris Williams, hag a zeuas da vezafi perc’henn
Y Faner ;an Dr. Lloyd Owen.

Ar Strollad Broadel.

E miz Here 1924 e teuas Evan Alwyn Owen, ar paotr
yaouank klafiv eus Rhyd-ddu, da sofijal e vije ret chetfich ano
an Arme hag envel anezhafi Strollad Broadel Kembre. En e
lizher da H. R. Jones, ouzhpenn kinnig kement-se, e tisplege
petra e tlefe bezai pal ha labour ar strollad broadel. Dege-

meret e voe kinnig Alwyn Owen ha savet Strollad Broadel
Kembre.

A-benn neuze e oa unvanet emsaviou Bangor ha Caernar-
fon evit ober emsav an hanternoz : paotred an Tri G, echuet
o studiol ganto hag aet da labourat amafi hag ahont, o doa
lakaet o ano er Strollad Broadel. Lewis Valentine, neuze
pastor e Llandudno, a oa bet anvet da rener ; an Dr. Lloyd
Owen a voe dibabet da defizorier hag H. R. Jones da sekre-
tour.

Eus miz Here 1924 betek miz Eost 1925 e c’hounezas
paotred Caernarfon brud hag izili. Buan e voe klevet ganto e
oa ur strollad ail o paouez bezaf savefc er c’hreisteiz ha klask
a rejont en em gavout gant an dud a oa e penn.

« Emaon o paouez dont en-dro eus ar c’hreisteiz, » a skrive
Lewis Valentine da H. R. Jones d'an deiz kentafi a viz Mae
1925 ; « e-pad va beaj em eus gwelet lod eus mignoned Saun-
ders Lewis, hag emaint o c’hortoz kelou pelloc’h diouzhomp.
Me a gred e vezo pouezus-tre ar pezh a vo graet e Pwllheli ;
rak goude-se e c’hellimp komz en ano ar bobl a-bezh. »

Emsav Kérdiz.

E Kérdiz e oa kreizenn an emsav er c’hreisteiz, hogen n’eo
ket e Kérdiz e oa bet savet an emsav da gentafi. En Aberyst-
wyth e oa bet ganet, e Skolaj ai; Skol-Veur : rak eno, e-pad
brezel 1914-18, e oa bet krouet ar gelaouenn Y Wawr, dindan
renerezh Griffith John Wailliams hag Ambrose Bebb, da
studiafi kudennou hag ezhommou Kembre.

E 1923 e oa en em gavet Griffith John Williams gant ur
paotr yaouank eus Liverpool, hag a laboure en unan eus
levraouegou Morgannwg, John Saunders Lewis e ano, hag a
oa ivez ur broadelour. Kement-se a voe skrivet da Ambrose
Bebb, hag a oa neuze o labourat e Pariz, hag e-pad ar
vakafisou en em gavas an tri asamblez e ti Griffith John
Williams, e Penarth, e-kichen Kérdiz. Eno, d’ar 7 a viz
Genver 1924, e oa bet divizet sevel an Emsav Kembreat.

Pal an emsav a oa treiifi Kembre d'ur vro hollgembraek hag
ober eus Kembre e dachenn-labour nemeti. Da lavarout eo e
vefe politikel an emsav hag e klaskfe dreist-holl gounit ar
c’huzuliou-kér pe kontelezh. Renet e oa an emsav gant ur
c'h'uzul, ha ret e oa touifi bezaf féal d’ar c’huzul-se. Kuzh e
chomfe an emsav keit ha na vefe ket dastumet arc’hant
a-walc’h da reifi lafis dezhaf.

Dibabet e voe Ambrose Bebb da rener ar Mudiad Gym
reig ; Griffith John Williams da defizorier ; ha Saunders
Lewis da sekretour. Prestik goude e voe degemeret en emsav
D. J. Williams, Ben Bowen Thomas hag ar Rev. Fred Jones.

Ar merc’hed kentafl o reifi o ano a voe Mrs. G. J. Williams
ha Miss Mai Roberts.

An unanidigezh.

E derou 1925 e teuas an darempredol etre emsav an han-
ternoz hag hini ar c’hreisteiz da vezaf startoc’h. Anvet e voe
Ambrose Bebb da gelenner e Skol-Vistri Bangor ha pedet da
emezelaii e Strollad Broadel Kembre. D’ar 25 a viz C’hwe-
vrer e voe goulennet gant Saunders Lewis bezafi is-rener ar
Strollad ; asantim a reas, war an diviz e vefe dibabet evit ar
strollad paliou resis hag un doare sklaer da labourat ; asantet
e voe gant ar Strollad d’e c’houlennou ha neuze e voe divodet
ar Mudiad Gymreig.

Prest e oa pep tra a-benn neuze evit embann an unanidi-
gezh da geuver Eistezvod Pwllheli, e miz Eost 1925.

Daoust m'am eus komzet eus tri froud en istor kentafi an
emsav, e ranker sofijal ez eus bet ivez andoniol ail. Bez ez
eus bet tud vrudet evel ar Penngelenner Thomas Rees,
eus Skol-Veur Bala-Bangor, an Ao. E. T. John, perc’henn
labouradegou-dir, hag ar c’helenner Miall Edwards, o skrivaf
hag o prezegennii a-du gant an emrenerezh ; ivez ar Rev.
Gwylfa Roberts ha re ail. Tud evel John Arthur Price,
an alvokad eus London, Dyfnallt ha Tywi Jones, o doa graet
embann e-pad bloavezhiou da venoz ar frankiz broadel. Ken
e c’helle Dyfnallt skrivafi gant gwir abeg, e-barzh Y Faner, e
miz Mae 1925, na oa an emsav nevez « nemet frouezh an
ugent bloavezh diwezhaf ».

Ar Strollad Broadel savet e Pwllheli.

E Pwllheli, en endervezh ar Merc’her 5 a viz Eost, e voe
graet bodadeg an unanidigezh.

Ur vodadeg vihan ne voe ken, ha gwell a se. C’hwec’h den
a oa enni, hervez an dihelloud : Lewis Valentine, Moses
Gruffydd, Saunders Lewis, D. E. Williams, ar Rev. Fred
Jones hag H. R. Jones.

Ne voe ket lakaet, er vodadeg-se, bannjelou da stlakal, ha
ne voe ket graet prezegennou bras ; ne reas an dud-se nemet
ar pezh o doa divizet ober — en un doare eeun, sioul ha par-
fet. Hag an deiz-se a voe an deiz pouezusafi an istor Kembre
abaoe amzer Owen Glyndwr.

Dibabet e voe renerien gentafi ar strollad : Lewis Valentine
da rener ; Moses Gruffydd da defizorier hag H. R. Jones da
sekretour. Ur c’huzul labour a voe savet ; ouzhpenn an tri den
e karg e oa er c’huzul Saunders Lewis, Fred Jones ha D.
J. Williams.

Ar Skol-Hafiv.

« Divizet eo bet kaout ur Skol-Hafiv e miz Eost 1926 » :
setu petra zo skrivet e dihellou ar vodadeg kentafi. Ar Skoliou-
Hafv, dalc’het bep bloaz abaoe 1926 — nemet div wech e-pad
ar brezel — a viras ouzh ar Strollad a gouezhafi en daou riskl
bras a zo d'ar strolladou yaouank : ar riskl da zibab ur politi-
kerezh trivliadel ha diboell hag ar riskl d'en em zisrannafi da
heul ur bern tabutou.

E bodadeg Pwllheli ne voe divizet nemetun dra ail c’hoazh :
ez afe Lewis Valentine, Fred Jones ha D. J. Williams « d’ober
ur brezegenn dirak an holl, an deiz war-lerc’h, e chapel
ar Vadezourien, e Pwllheli », hag e vefe Meuryn, pennskriva-
gner an Herald Gymraeg o ren. Graet e voe ar vodadeg. Un
niver mat a dud a oa deut da selaou, dreist-holl tud desket, a
lavaras un notenn en Herald. En ul lizher e skrivas Saunders
Lewis diwezhatoc’h : « sofij hon eus pegen nebeut e oamp er
vodadeg kentafi e Pwllheli ».

Un derou kalonek.

Un derou sioul, un derou bihan, a voe da Strollad Kembre.
Ha gwell a se. Aze e oa anat tro-spered an dud a grouas ar
Strollad. Fellout a rae dezho diazezafi mat pep tra, zoken pa
rankent mont goustad. Tud ail o dije gallet taerafi ha gouest-
lafl ober traou re vras, hag e vije marv o strollad a-benn
nemeur amzer, evel ma oa c’hoarvezet dija e Kembre. Ur
bennozh eo bet evidomp kaout tud pennkalet da sevel Plaid
Cymru.

Goustad e kreskas ar strollad da gentafi. E dibenn 1930
n’en doa nemet 15 Skourr ha nebeutoc’h eget 500 ezel.
Hogen derc’hel a reas da c’hounit tachenn a-hed ar bloa-
vezhiou, ken ez eus bremafi tost da 11.000 ezel ennaf hag
ouzhpenn 100.000 den a-du gantafi.

Ret eo sofijal koulskoude n’eo ket bet ken gorrek-se kresk
ar strollad pa gefiverier anezhafi gant kresk al Labour Party
e Breizh-Veur pe kresk ar Brotestantiezh Dieub e Kembre. Re
aes eo deomp, a zo o labourat, klemm emafn hir an deiz o tont.
Ur c’hantved a zo bet ret da sujafi Kembre ; kantvedou a zo
bet ret da gas anezhi war vord he bez ; he adsevel a c’hou-
lenno amzer.

Nerzh nevez ar strollad.

Ur seurt burzhud eo, e gwirionez, e vefe deut ar strollad-
se, daoust da nerzh-kreizennafi ar strolladou saoz, daoust
d’ar c’helaouennou ha d’ar radio saoz, d’en em ziazezafi ha
da greskifi. N’eus bet, e Bro-Saoz, er c’hantved-maid, strollad
ebet gouest da ober kemend-all.

Aes a-walc’h — daoust pegen digar — e oa d’an Ao. D.
Lloyd George lavarout e Bethesda, e-pad votadeg 1929
« Bez ez eus ur strollad nevez er votadeg-mafi, Strollad
Broadel Kembre, ur strollad a zo kresket e-pad an noz evel
ma kresk ar c’hibilli-touseg, hag a yelo da get ken buan ail. »
Hag an holl a c’hoarzhas. Met n’eo ket ar Strollad Broadel
an hini eo a zo aet da get.

N'en doa ket merzet an den-se e oa un nerzh nevez er
Blaid hag er remziad yaouank en doa savet anezhafi, un
nerzh na oa ket bet gwelet he far er vro abaoe pell pell amzer.
Rak n’eus ket a emsav a vefe bravoc’h bezafi ennafi ha
labourat evitafi eget un emsav da zieubifi ur vro ha da save-
teifi ur bobl.

UN NEBEUT DABVOUDOU POUEZUS
EN ISXOB PLAID CYMBU

1925, 5 a viz Eost : Savet eo Strollad Broadel .Kembre gant
c’hwec’h den bodet er Maes Gwyn, Pwllheli.

1926, Mezheven : Dont a ra er-maez niverenn gentaf kaze-
tenn gembraek ar strollad Y Ddraig Goch. Ar rener a zo
Ambrose Bebb. Pep miz eo bet embannet ar gazetenn abaoe.

1926, miz Eost : An Ysgol Haf kentai e Machynlleth.
Saunders Lewis a zo dibabet da rener ar Strollad. Chom a
raio e penn betek 1939. Divizout a reer reifi da H. R. Jones
ur gopr-sekretour.

1926, miz Kerzu : Paffled kentafi ar Strollad a zo embannet,
« Uhelvennadou ar vroadelouriezh », prezegenn Saunders
Lewis e Skol-Haiv Machynlleth.

1927, miz Ebrel : Embann a reer e-barzh Y Ddraig Goch
an hini gentafi eus studiadennou arboellerezhel an Dr. D. J.
Davies.

1929, miz Mae : Evit ar wech kentafi en istor Kembre ez
eus ur broadelour kembreat oc’h en em ginnig er mouezhia-
degou evit ar Parlamant : Lewis Valentine, e kelc h-votafi
Arfon. 609 mouezh en deus. « Ar c’hwec’h kant den kadarn, »
eme ar Rev. Fred Jones.

1930, Mezheven - Marv H. R. Jones. « Gant H. R. Jones
eo bet diazezet Strollad Broadel Kembre, » a skriv Saunders
Lewis.

1930, miz Dm : Dibab a reer J. E. Jones da sekretour ; 24
bloaz en deus.

1931, miz Here ; Gcude bloavezhiou a studi ez embanner
paliou politikel ar strollad. « Aozet eo bet ur reolennadur evit

Kembre... Goulenn a reomp ma vo Kembre un ezel dieub,
pmren ha kevatal e Kevredad ar Broiou Breizhveurek... »

1931, miz Here : Er mouezhiadegou efi deus J. E. Daniel
1.136 mouezh e Caernarfon ha Saunders Lewis 914 er Skol-
Veur.

1932, miz Genver : Niverenn gentafi ar gazetenn (e saoz-
neg) The Welsh N ationalist. Embannet eo bet pep miz abaoe.

1932, Gouel Sant Dewi : Da gefiver Gouel Broadel Kembre
ez a un nebeut paotred yaouank da deurel an Union Jack en
traofi diwar lein Tour an Erer e Kastell Caernarfon.

1932, miz Ebrel : Gounezet eo ar stourm evit ar radio.
Rediet eo ar BBC da ober eus Kembre ur bastell-vro diouti
hec’h-un, gant ur skinva dezhi hec’h-un. Gant Saunders Lewis
eo bet renet ar stourm.

1932, miz Eost : Dibab a reer an demokratelezh kenobererel
da ziazez evit politikerezh arboellerezhel ar Strollad.

1933, miz Ebrel : an Triban a zo degemeret da arouez ar
Strollad.

1934, miz C’hwevrer : Digerifi a reer Kef Sant Dewi : bep
bloaz, da gefiver ar gouel broadel, e tastumer arc’hant evit kas
en-dro labour ar Strollad e-pad ar bloaz. E 1934 e tastumer
250 lur sterling, e 1954 e tastumer 3.700 (da lavarout eo
3.700.000 lur gall).

1935, miz Kerzu : Votadeg e Caernarfon. Ar c’helenner J.
E. Daniel en deus 2.534 mouezh.

1935~36 : Ar Saozon a fell dezho digerifi ur Skol-vombezaf
e Llyn ; ouzhpenn 100 bodadeg a ra ar Strollad er c’horn-bro :
lakaat a ra 10.600 den da sinafi e c’houlenn ; gounit a
ra skoazell 600 kevredigezh.

1936, miz Gouere : Dilabour a zo e Kembre (30 % eus ar
vicherourien dilabour). W ar ginnig Saunders Lewis e tibab
kantadou eus izili ar Strollad tremen hep debrifi o lein d’ar
Yaou evit reifi anezhaf d'ar vicherourien.

1936, 7 a viz Gwengolo : Saunders Lewis, Lewis Valentine
ha D. J. Williams, skoazellet gant 4 den ail na voent ket
aotreet d”en em ziskleriafi, a beg an tan e kazarnou ar Skol-
vombezafi.

1936, miz Here : An tri broadelour a zo degaset dirak Lez-
varn Caernarfon. Nac’h a ra ar jureed kondaonifi anezho.

1936, miz Kerzu 7 : Kaset eo ar prosez dirak ul lez-varn e
London.

1937, 19 a viz Genver : Barnet eo an tri broadelour da 9
miz toull-bac’h. Nac’het o doa anavezout gwir al Lez ha komz
saozneg.

1937, 27 a viz Eost hag lia viz Gwengolo : Dieubet eo an
tri broadelour eus karc'har Wormwood Scrubs, e London.

Dont a ra 17.000 den da g-Caernarfon, d’ar gouel graet d’o
degemer.

1938-39 : Dastum a ra ar Strollad 400.000 sinatur evit ma
vo anavezet ar c’hembraeg evel eil yezh ofisiel ar vro. Ar
brezel a lak fin d’al labour. Trubardet eo ar sinerien gant an
deputeed kembreat.

1939, miz Eost : Da heul dilez Saunders Lewis e tibaber ar
c’helenner J. E. Daniel da rener ar Strollad.

1939 : Stourm a ra ar Strollad a-enep ar servij-soudard.

1939 : Goulenn a ra ar Strollad ma chomo Kembre nep-tu
er brezel. Sevel a ra Undeb Cymru Fydd.

1941, miz Genver : Evit ar wech kentafi ez a ur paotr
yaouank eus ar Strollad d’an toull-bac’h evit bezafi nac'het
mont da soudard : Gwyn Jones eo anv ar paotr. Meur a hini
ail a vo toullbac’het goude-se.

1943 : Votadeg er Skol-Veur : Saunders Lewis en deus
1.330 mouezh.

1943, miz Eost : Abi Williams a zo dibabet da rener ar
Strollad.

1945, Mae ha Mezheven : Votadegou. J. E. Daniel en deus
6.844 mouezh en Arfon ha Wynne Samuel 6.290 e Castell
Nedd.

1945, miz Gouere : Ar Strollad a ginnig c’hwec’h den er
mouezhiadegou bras. Gounit a reont 13.638 mouezh, 24,5 %
egls ar mouezhiou er Skol-Veur ha 6, 5 % er c’helc’hiou-votan
ail.

1945, miz Eost : Gwynfor Evans a zo dibabet da rener ; 32
vloaz en deus.

1946, Mezheven ha Kerzu : Votadegou en Ogwr hag en
Aberdar. Trefor Morgan en deus 5.685 mouezh ha Wynne
Samuel 7.090.

1946, miz Here : Evit ar wech kentafi e ouestler da Gembre
un devezh-labour a-bezh e Ti ar C’humunou.

1947, miz Ebrel : Ar servij-soudard en amzer a beoc’h : 20
député kembreat o deus votet a-enep, 12 a-du.

1947-1950 : Brezel evit difenn douar Kembre a-enep ar
Gouarnamant saoz (kemer a reer mereuriol a-bezh d’ober
kampou-soudarded, da blantafi gwez, h.a.).

1949 : Mouezhiadeg evit ar c’huzuliou-kér ; 14 ezel eus ar
Strollad a zo anvet.

1949, miz Here : Rali bras e Machynlleth da c’houlenn ur
Parlamant evit Kembre.

1950, miz C’hewrer :ar Strollad a ginnig 7 den er mouezhia-
degou ; 17.580 mouezh, 6,15 % eus ar voterien.

1950, miz Ebrel : Goulenn a ra ar Strollad m’he devo
Kembre ur renerezh distag evit he skingomz.

1950, miz Gwengolo : Rali e Rhandirmwyn evit difenn
douar Kembre.

1951, miz Mae : Rali e Llanbryn Mair evit difenn ar seve-
nadur hag an douar.

1951, 30 a viz Eost, 29 a viz Gwengolo : Kantadou eus izili
ar Strollad a ya da azezafi war an hent dirak kamp-soudarded
Trawsfynydd evit mirout ouzh an arme d'ober he labour.

1951, miz Here ; Er votadegou-maf, ne stourm ket ar
strollad a-enep an deputeed hag a zo a-du gant an emrene-
rezh. Ne ginnig nemet 4 den e kelc’hiou diaes : 10.920
mouezh, 5,86 % eus ar voterien.

1952, miz Ebrel ha miz Mae : 100 ezel eus ar Strollad a zo
anvet e kuzuliou-kér, ha 15 e kuzuliou-meur.

1952, miz Gwengolo : Rali « Ar Bobl hag ar Yezh » e
Pencader.

1952, miz Here : Gounit brezel an douar e Llyn, a-enep
Sekretourva ar Brezel.

1953, miz Eost : Goulennadeg « Ur Parlamant evit Kem-
bre ».

1953, miz Gwengolo : Rali e Kérdiz da c’houlenn ur Par-
lamant.

1954, miz Eost : Diskleriaii a reer er Skol-Hafiv ez eus
bremafi 10.000 den e-barzh ar Strollad.

1954, miz Gwengolo : Rali e Cil Meri.

1954, miz Here : Votadeg en Aberdar, Gwinfor Evans en
deus 5.671 mouezh.

1955, miz Meurzh : Votadeg e Wreksam, D. Elystan Mor-
gan en deus 4.572 mouezh.

955, Ebrel ha Mae : Ar Strollad a c’hounez 34 gador er
c’huzuliou-kontelezh.

1955, miz Ebrel - Chris Rees a zo kondaonet da 12 miz
toull-bac’h evit bezafi nac’het mont en arme saoz.

1955, miz Mae : Votadegou bras. Plaid Cymru a ginnig
tud en 11 kelc’h-votafi. Ouzhpenn 45.000 mouezh. 13,6 % eus
ar mouezhiou e-lec’h ma oa bet broadelourien oc’h en em
ginnig dija, 7,8 % er c’helc’hiou ail.

1955, miz Gouere : Embann a reer I0Ovet pafifled ar
Strollad. 500.000 a zo bet gwerzhet en holl.

1955, miz Eost : Plaid Cymru a lid e dregontvet deiz-ha-
bloaz.



Istor lennegezh vrezhonek
an amzer-vreman

gant ABEOZEN

(Kendalc’h)

78) Evit kement a sell ouzh rannyezh Gwened ez eo eeun-
tre studi lennegezh Vreizh betek diwezh an naontekvet kant-
ved. Pa vo bet meneget anviot GUYOT-JOMARD, oberour
ur « Manuel breton-francais », e 1867, ennafi daou bennad e
brezhoneg, moarvat diwar e bluenn, ha NIKOLAZ, a barrez
Mendon, oberour ul levr a zevosion troet diwar ar galleg, an
holl skrivagnerien ail a zo beleien. Levriou a zevosion, peur-
vuiafi anezho troidigezhiou diwar ar galleg, ha kantikou nive-
rus, e-touesk ar re-mafi bleuniot ar varzhoniezh relijiel, setu
dre vras lennegezh rannyezh Gwened. Komzet hon eus endeo,
e pempvet pennad al lodenn gentafi, a-zivout an Aotrounez
GWILHOM ha JOUBIOUZ. E c’hellomp bremad lavarout
ar pep retafi diwar-benn un nebeud re ail.

79) An Aotrou lehann MARION a voe ganet en Aradon,
e 1759. Anvet e voe da berson en Heudig e 1789. Menel a
eure en enezenn e-pad amzer an Dispac’h. Kenderc’hel a rae,
daoust ma ranke chom kuzhet alies, da sevel levriou a zevosion
a veze moulet didrouz-kaer e ti Galles, e Gwened. Reifi a reas
an Aotrou MARION e zilez e 1820 hag e varvas en Aradon
e 1824.

A-dre e droidigezh niverus e c’heller menegii Magasin
Spirituel er Beurerion, diwar c'halleg en Itron DE BEAU-
MONT ; Histoérieu ag en eu Testamand, anezho un diverra
eus La Bible de Royaumont ; En Or ag er Vuhé Dévot, diwar
Sant Frafisez de SALES ; hag e oberenn vrudetafi, Voyage
Misterius de Inis er Vertu, troet ivez diwar ar galleg. E
vrezhoneg, evit kement a sell ouzh ar geriadur, a zo dezhaf
an hevelep si fall hag hon eus kavet da vrezhoneg an dud a iliz
en diavaez eus Gwened : kousiet eo gant ur bern geriou gallek
hep ezhomm anezho. Setu perak an Aotrou Chaloni PRIEL-
LEG, p’en deus e 1925, kempennet evit ti Galles, un advou-
ladur eus Inis er Vertu, en deus kaset da benn war ar skrid ul

labour par d'an hini erbedet gant an Aotrou Yann-Wilhou
HERRI en e raok. C’hwennet en deus dioutafi ar geriou gallek
ha lakaet en o lec'h geriou brezhonek-rik, implijet gant an
holl. Rak en diavaez eus ar geriou ur brezhoneg yac’h hag aes
a zeu dindan pluenn an Aotrou MARION.

80) An Aotrou Matelin SANSON a zo c’hoazh unan eus
ar veleien gredus a renas buhez diaes ha risklus amzer an
Dispac’h. Ganet war-dro 1736 e Gregam, e teuas da berson e
Meukon e 1779. Chom a reas en e barrez, gwisket evel
ur mevel, e-pad an Dispac’h. Mervel a reas d’an 20 a viz
Gwengolo 1811.

Un den donezonet-kaer e oa an Aotrou SANSON. Skulter,
labourer-douar, sonour, barzh, ul levezon badus en deus bet
war e barrez. Kempennet en deus un Drajedienn ar Basion ne
deo bet embannet nemet goude e varv. Lakaat a rae moulafi
war follennou distag kantikou savet gantafi pe droet diwar ar
galleg, hag ar c’hantikou-se a zo aet d’ober an daou zastu-
mad, anavezet dindan an anv, Kantikou Meukon.

81) An Aotrou Pier NOURI a voe ganet e Lozac’h e 1743.
Person oa e Begnen abaoe 1770, pa rankas mont war dec’h da
Vro-Spagn, e miz Here 1792. Goude an Emglev etre ar Stad
hag an lliz e tistroas d’e barrez, d’an 21 a viz Kerzu 1801.
Anvet da berson en Iliz-Veur, e varvas e 1804.

Gant an Aotrou NOURI eo ez eo bet savet gwerz Ar Beleg
Forbannet, a gaver e Barzaz Breiz, p. 367. Un doare ail eus
an hevelep gwerz a gaver e Choes a Ganenneu, Galles, Gwe-
ned, 1835, p. 210-212, moulet diwar un dornskrid moarvat ha
nann dastumet e-touesk ar bobl, evel hini Barzaz-Breiz.

Dornskridou a zo chomet war-lerc’h an Aotrou NOURI,
daou gaierad Sarmoniou ; An Testamant Koz hag an Testa-
mant Nevez ; un drajedienn diwar an italianeg, Isaac. E levr,
Science er Salvedigueah a zo bet moulet e 1821. E-touesk ar
c’hanennou kaer savet gantaf e c heller menegifi, ouzhpenn an
hini hon eus lavaret uheloc’h, Peh trous zou ar en douar, evit
amzer Nedeleg, hag O na hiret en noz, a oa c’hoazh e dastu-
mad an Tad ARBOULED.

82) An Aotrou BELEG a voe ganet e Pluniav d'ar 26 a
viz Mezheven 1799. Kure en e barrez c’henidik e 1823, e teuas
da berson e iKerfourn e 1838 hag e tistroas da Bluniav e
1846. Chaloni a enor e 1874, e roas e zilez e miz Du 1877.
Marvet eo d’an 30 a viz Mae 1878.

Brokus e-kefiver ar beorien, e tispignas e holl zanvez, a oa

bras koulskoude evit an ampoent, en aluzennou hag e profou
da skol ar merc’hed en e barrez.

Efi eo a lakaas e gwenedeg ar c’hental Mis Mari, diwar
c’halleg an Ao. DE BUSSY. An hevelep patrom a zo bet d’an
Aotrou Gwilhom al LEZ da sevel e brezhoneg Leon, e 1836,
Mis Mae, Mis ar Verc’hes Vari, e ti Lefournier, e Brest.

Troet en deus ivez an Aotrou BELEG, e 1845, Guirioneeu
ag er relijion ha deverieu ur hrechen, diwar c’halleg an Tad
HUMBERT.

Yac’h kenafi ha spis eo brezhoneg an Aotrou BELEG ha
plijout a rae kalz da Hersart KERVARKER.

83) An Tad ARBOULED a voe ganet e Pleheneg e 1805.
Beleget e 1835, e voe anvet da gure en Enez Arzh. Mont a
eure da di ar Jezuisted e 1840. Marvet eo d'ar 26 a viz Genver
1892, d’e 86 vloaz.

Ne oa ket hepken anezhai ur prezeger dispar, hogen ivez
ur barzh donezonet-kaer. En dastumad kantikou, embannet
gantafi e 1856, Guerzenneu eid ol er blai, ar re wellai anezho,
un 31 bennak, a zo diwar e zorn.

84) An Aotrou lehann-Vatelin KADIG a voe ganet e
Kerfourn e 1843. Bet eo kure e Baden, e Plouharnel hag en
Aire. Stagafi a reas da zastum kanaouennou-pobl ha, dizale,
da sevel e-unan gwerzennou diwar-benn al labour-douar.
Anvet e voe da berson e Bieuzhi e 1892. Lakaat a eure sevel
en e barrez ur c’hloc’hdi ha div skol. E-pad brezel 1914-18, e
chomas e-unan d’ober war-dro e barrezioniz ha marvet eo e
1917, diwar re-labour.

Savet en deus un drajedienn Sant Bihui, chomet hep bezaf
rnoulet. Ur barzhoneg hir, An Est, embannet da gentafi er
« Revue de Bretagne », a zo bet rnoulet da c’houde e ti Lafo-
lye, e Gwened. Sofij an Aotrou KADIG a oa klokaat Livr el
Labourer an Aotrou GWILHOM. Pep unan eus lodennou e
varzhoneg a bled gant ar Foenn, ar Sistr, ar Gwinizh, ar
C'hanab, an Avalou-douar. Er pevare mouladur, kempennet
gant DIHUNAMB, e 1927, ez eus ur c’hwec’hvet lodenn,
ar Gwinizh Du hag ur barzhoneg distag, er Sauzoned. Ne deo
ket par e werzennou da re Livr el Labourer, na ken start e
bluenn hag hini an Aotrou GWILHOM. Taolennet mat-
kenafi ez eo koulskoude al labouriol war-dro an eost.

85) Ur breur de lehann-Vatelin KADIG, Frafisez KADIG
a embannas kanaouennou-pobl en e gannadig « La Paroisse
Bretonne », e Pariz, abaoe 1899. Dastumet en deus ivez kalz
a gontadennou-pobl hag o embann en deus graet, e galleg

hepken, siwazh i e meur a levrenn, 6 pe 7 anezho ; an
hini ziwezhaf, « Contes sur Douze Métiers », a zo 0 paouez
dont er-maez e 1943, e Paris, « Librairie Celtique ».

86) An Aotrou lehann-Vari MARY a voe ganet e Ker-
gouillard, e parrez Karnag, d’ar 25 a viz Ebrel 1858. Ur wech
beleget, e reas, ur pennad, skol d’ar baotred en Aire. Kaset e
voe da Reims, gant ur strolladig beleien yaouank ail, d'ur
skolaj bras, da gemer lec’h ar Jezuisted, skarzhet kuit gant
lezennou Combes. Dont a rankas en dro da Vro-Wened, en
abeg d’e yec’hed. Kure e voe e-pad tri bloaz en Ardeven ha
da c’houde e Plunered, ma chémas betek e varv e 1902, d’ar
26 a viz Ebrel. Savet en deus ur barzhoneg hir, e peder
lodenn, Foér Vériadeg. E werzennou a zo aes da lenn ha
skeudennifi a reont en un doare bev-kenafi unan eus foariou
brudetaii Bro-wened. Un eil mouladur eus e oberenn a zo bet
kempennet gant DIHUNAMB e 1932, kinklet gant engrava-
duriou war goad diwar zorn A. MARZIN.

87) An Aotrou MAE a voe ganet e Gwiskriv d’an 22
a viz Here 1852. Beleget e 1876, e voe kure er Faoued hag e
Pondivi. Anvet e voe da berson Sant-lnan-Klegereg, e 1899.
Marvet eo eno e 1916.

« Ganet e iKerne-Uhel, war harzou Bro-Wened, Meliaf,
evel ma sine € bennadou, en deus graet e vad eus perzhiou
dreist an div eilyezh-se, » a lavar deomp Frafisez VALLEE.

E rannyezh Gwened en deus savet un dornad mat a ganti-
kou hag, e komz-plaen, Buhé Santel en Eutru Charles Gouan-
dour, e 1909.

E oberou e rannyezh Kerne a zo niverusoc’h. Kavout a reer
daou bezh barzhoniezh gantafi e Bleuniou Breiz-l1zel, Plihon,
Roazhon, 1902 : Lilienn ha Pardon Santez Barban. E KROAZ
ar VRETONED en deus embannet pezhiou ail : D’an
Alc’houeder, 18-5-1902 ; Lutun Pontouar, 24-4-1904 ; Son ar
Gevier, 20-3-1910. Ur pezh-c’hoari e gwerzennou, Bue ha
Merzerinti Santez Barbon, a zo bet moulet e ti Sant-Gwilherm,
e Sant-Brieg, e 1904. Pezhiou-c’hoari ail, e komz-plaen a zo
c’hoazh diwar e bluenn : Jili Breiz, Sant-Brieg, 1910 ; Sant
Moris ha Buhez Santez Barbon.

An Aotrou Piér er GO, e « Petite Histoire Littéraire du
Dialecte Breton de Vannes »,; p. 44, a ra meneg eus barzho-
negou ail gant MELIAF : Kleier va Fartez ; Fantig ; Buez
Barzonius Sant Herve ; Barzaz Bleuniou Brug ; Distro
Jezuz ; Distro Marzin ouz Doue hag ail. En HERMINIG e
kaver un dornad mat anezho.

88J An Aotrou Frafisez-Vari FALKERHEU, ganet e
Kervignag e 1854, a voe baleget e 1873. Person e Pleren e
1902, ez eo marvet d'ar 6 a viz Meurzh 1917.

Hervez an Aotrou Piér er GO, ez eo unan eus gwellafi
barzhed Bro-Wened. « En e oberou, emezafi, koulz eo an
danvez hag ar stumm disi. » Savet en deus dreist-holl kanti-
kou. E oberenn, Gouil er ré tremenet, a stagas gant ar skri-
vadur degemeret gant skrivagnerien Bro-Wened, dindan
levezon an Aotrou JEGOUZEU, e 1893. Menegomp kanti-
kou : Intron Varia Keluen, Mari Guerhiéz Santel hag ail hag
ivez barzhonegou : E Groé, « Croix de Groix », 1895 ; Jobig,
er « Revue Morbihannaise » ; Er Gomunion devehan ; Mem
Bro, « Croix de Groix ». E DIHUNAMB, e anv-pluenn a oa
Fafich Bobelan.

89) An Aotrou LAMOUR, ganet e Logunec’h e 1841,
marvet e 1927, a zo bet person e Mousterwenn. Savet en deus
un niver mat a gantikol hag ivez un dastumad pezhiou fentus,
Bim-Bim. Mizér ha guerzenneu deverrus ara/. Ar pevare mou-
ladur gant DIHUNAMB a zo eus 1907.

90) An Aotrou Jerom BULEON, ganet e Pluergad, e
1854, a zo bet person an lliz-Veur e Gwened. Savet en deus,
e 1896, un Histoér Santel a zo bet troet abaoe e galleg, en
eskuara, yezh ar Vasked, hag e rannyezhou Treger ha Kerne.
Embannet en deus ivez kontadennou e DIHUNAMB. E anv-
pluenn a oa Teriliz. E brezegenn gaer e Bleun-Brug iKeranna,
e 1926, a zo bet embannet gant Emglev Sant Iltud. Marvet eo
an Ao. Jerom BULEON e 1934.

91) An Tad BELEG, ganet e Melran e 1860 ha marvet e
1932, en deus graet ur c’hempenn da Livr Kafinenneu eit er
Misioneu, e 1902, hogen e labour pennafi a zo bet Imitasion
Jezus-Krist, Normand, Hennebont, 1905. Kalz gwelloc’h eo
labour an Tad BELEG eget an troidigezhiou graet en e raok
eus an hevelep levr. An Aotrou JEGOUZEU (1837-1908)
Vikel-Vras, tad skrivadur bremafi ar gwenedeg, en deus
evezhiet pizh ouzh amprouennou al levr-se, daoust dezhaf da
vezafi bet rediet d”an ampoent da reiii e zilez diwar glefived
evit mont da vevafi e Kermaria.

92) An Aotrou Jelvest SEVENEU a voe ganet e Mourieg
e 1864. Marvet eo e 1925. Bet eo kelenner e Skolaj Sant-
Frafisez-Zavier e Gwened, betek ma klaskas mont da visioner.
Re fall ez oa deut e yec’hed da vezaf, avat, ha n’hellas ket
chom e Kloerdi ar Misionou e Pariz, « Rue du Bac ». Distreifi

e rankas da Wened ha dont da gelenner adarre. An amzer vak
a leze gantan e vicher a implijas o sevel levriou a zevosion, en
ur brezhoneg eeun ha yac’h, hogen un tammig laosk.

C’hwec’h oberenn war-nugent diwar e zorn a zo meneget e
levrig an Aotrou Pier er GO, « Petite Histoire Littéraire du
Dialecte de Vannes », p. 55. Menegomp en o zouesk, Histoér
er perhinded a Santéz Anna, 1907 ; Miz Mari er Vretoned,
1911 ; Histoér etl Vretoned, 1913 ; Er Salett ha Pontmain,
1916 ; En Nor ag er vuhé dévot, 1917 ; Histoér Intron Varia
Keluen, 1921.

93) An Aotrou Kristof JEZEGOU a zo ganet e Gwine-
venter d’an 19 a viz Mae 1864. Bet eo kure e Kastellin
en amzer ma oa an Aotrou Yann iKERE person eno. Efi eo a
embannas rimadellou hemaf, en o zouesk moarvat pezhiou ne
dint ket bet savet gantaii daoust dezhaf da vezaf o adskrivet,
el levr en deus da anv Kanaouennou Kerne, hag ivez daou
zastumad eus sarmoniou e berson.

Dedennet gant istor e barrez ez embannas da gentafi e
galleg « Histoire de Chéateaulin ». Ne zaleas ket, avat, da
skeifi war du ar brezhoneg.

Un abeg a vadobererezh a zo bet d'e skridou lennegezh,
ken evit Kontadennou, moulet e ti Paillart, Abbeville, 1909,
ken evit E Korn An Oaled, Straed ar C’hastell, Brest, 1923.
An dastumad marvailhou-mafi a zo bet savet evit harpafi
parrez yaouank Leskonil, nevez distaget diouzh Pornaleg,
m’eo person enni an Aotrou JEZEGOU abaoe 1907. Mene-
gifi a c’heller c’hoazh gantafi Marvailhou an Tonton Koz,
pezhiou-c’hoari, Ar Barver tenner dent, Ar C’hoari Kartou,
Mezarnou hag ul levr istor, Hor bro e-pad ar Revolusion.

Savet en deus a-hend-all levriol a zevosion : Buhez Santez
Tereza ar Mabig Jezus, Brest 1924, ha lod ail hep anv oberour
evel Kelennadurez diwar-benn ar Sakramanchou, 1 | ha II,
Moulerez Arvor, Gwengamp, 1935 ; Levr ar Priejou, « Cour-
rier », Brest, 1936. Efi, eo ivez en deus savet Miz Mari Itron
Varia Pontmean, « Courrier », Brest, 1934. Prezeger helavar
evel e berson e iKastellin, an Aotrou Kristof JEZEGOU en
deus embannet Prezegennou diwar-benn ar Binijenn hag ar
Briedelez.

94) An Aotrou Yann UGEN a voe ganet e Gwiseni d’ar
14 a viz Kerzu 1868. Skoliet eo bet e skolaj Lesneven. Beleget
e Kemper e 1893, e teuas evel kelenner e Lesneven e-pad 10
vloaz. Pevar bloaz ail ez eo bet kelenner e skolaj Sant-Eozen
Kemper, kent bezafi anvet e miz Here 1907 da rener Kloerdi
Bihan an eskopti, deut da chom e Likez Kemper. E 1919 e

tistroas gant e Gloerdi da Bont-e-Kroaz. Person eo bet di~
wezhatoc’h e Plougastell-Daoulaz. Rediet gant e yec’hed da
rein e zilez a-benn 9 vloaz, ne vevas ket pell e iKerodren-
Lambezelleg. D an 13 a viz Genver 1938 ez eo bet kaset d’ar
bez.

Levriotu a zevosion hepken en deus savet an Aotrou Yann
UGEN. Menegifi a c’hellomp Buhez Janed Ark, Buhez an
Tad Manet, Buhez Mikael an Nobletz ; Buhez Viktoria
Konan a Zant Luk, Brest 1926 ; Heuliomp Jezus-Krist ; Aviel
ar Zul, Brest, 1937 ; Leor Neves an Oferen hag ar Gouspe-
tou, ar Goaziou, Kemper, 1922 ; Buhez H. S. Jezuz-Krist,
Kemper hag an Oriant, 1930. Ar c’henteliou da heul pennadol
al levr-man a zo bet savet gant an Tad Eujen, misioner
kapusin.

Liv Bro-Leon a zo betek re gant brezhoneg an Aotrou Yann
UGEN, hogen yac’h eo ha digemmesk. E-touesk aketusaf
kenlabourerien FEIZ ha BREIZ ez eo bet ha diniver ar
pennadou a gaver er gelaouenn gant e sinadur }. U. Skol
vrezhoneg a rae er C’hloerdi Bihan d’an danveziou-beleien
n’ouient grik eus o yezh. Setu moarvat holl ar pezh en doa
aotre d’ober war an dachenn-se hag, hep mar, en dije karet
dont ivez war-dro ar re ail, ar vrezhonegerien a-vihanik
dizesk-krenn daoust da se war o yezh, e-keit ha ma pleustrent
dibaouez war hini Vergilios ha Sophoklés.

U. - AR SARMONERIEN

An Aotrou Piér er GO a lavar, p. 25 eus, e Istor Bihan al
Lennegezh e Rannyezh Gwened :

« N’ hellomp ket mirout a dennafi an evezh war un dra :
klevet e vez alies en hor bro sarmoniou kaer, n’o lenner, avat,
koulz lavarout morse. »

Neb en deus bevet e bro ar vrezhonegerien n’hell ket chom
hep ober stad eus al levezon bouezus a zo bet hini beleien a
voe, brudet dre o helavarded en un eskopti a-bezh. Da goulz
ar misionou a lakae da virvin, e-pad sizhuniou penn-da-benn,
speredol tud ar maeziou, ar bourc’hiot hag ar c’hériol bihan,
e terede an holl, gant esmae, spont ha dudi, da sarmoniou ar
prezeger-maf-prezeger brudet, a ouie, ur mailh evel m’edo
war e vrezhoneg, lakaat e selaouerien da drefuifi gant ur spont
diroll, pa zisplege deoc’h, war an ton bras, tourmantou euzhus
an Ifern, pe da ziroll da c’hoarzhin, pa gonte deoc’h, en un
doare birvidik-dreist, an troiou kamm c’hoariet da Baol Gor-
niek gant ar sant-maf-sant.

Ne sofije ar brezegerien-se nemet e mad an eneou. Kement-

se a oa o labour a veleien. O sarmoniou, avat, a zo bet,
e gwirionez, evit ul lod, lennegezh dre c’henou ur bobl na
zesker ket dezhi lenn he yezh. Lakaomp e vefent embannet,
ar pajennadou-se a rafe diouer dezho ar pezh a oa o ferzh
gwellaii : feiz ha gred ar prezeger, buhezekaet c’hoazh gant
un doare-distagafi trajediennel ha poblel. Hogen, en ur
sevenifi o c’hefridi a relijion, prezegerien veur Breizh-lzel o
deus, war un dro, labouret evit brasaii mad ar brezhoneg.

Hep klask o niveriii holl, e c’hellomp amaf lavarout ur
gerig bennak a-zivout lod eus ar sarmonerien vrudetan.

Komz a reomp e lec’h ail diwar-benn an Aotrou NOURI,
person Begnen. E-touesk an dornskridou manet a-ziwar e
lerc’h e virer e Levraoueg Kermaria, e Bro-Wened, kaieradou
sarmoniou savet gantafi.

Komzet hon eus ivez (sell. 62) eus an Ao. Yann-Vari
al LAE. Hervez « Bulletin Diocésain » Kemper, 1825, ez oa
person Perroz-Gireg ur prezeger dispar peogwir ez oa lesan-
vet Teod A oat.

95) An Aotrou Frafisez-Mari KLEC’H, efi, a zo eus han-
iernoz ar vro. Ganet e voe e parrez Sant-Melen Montroulez
d’an eil a viz Genver 1788. E dad a oa noter-roue. Er
C’hloerdi Bras e voe ar mab kloareg mignon d’an Aotrou
GRAVERAN, an hini a zeuio diwezhatoc’h da vezafi eskob
Kemper hag a zo bet lesanvet an « eskob gwenn ». Beleget e
1812, e voe an Aotrou KLEC’H kure e Kemperle. Ur prezeger
helavar a oa anezhaii hag e sarmon kentafi er barrez a lakaas
sebezet ar speredou. Kaset e voe da choude da Sant-Vaze
Kemper, da Blouigneo, da Lanmeur. Lakaet e voe da berson
e Plougasnou e 1842. Reifi a eure e zilez e 1847, evit mont da
Gastell, da ldi Sant-Jozef, ti ar veleien kozh. Mont a ra kuit
ac’hane, avat, ha ne zeuio en dro nemet e 1870. Mervel a reas
eno d’ar 7 a viz C’hwevrer 1872, d’e 84 bloaz.

E Plougasnou e raed anezhafi Klec’h Bihan ha brud en doa
da vezaji sorser, moarvat dre m’oa anezhafi un orin a zen.
Skrivet en deus en « Echo de Morlaix » dindan an anv-pluenn
« Le Glaneur Celtomane ». Ur c’hwec’h kanaouenn bennak
gantai a zo bet moulet war follennou distag e ti Guilmer,
Montroulez. E Bleuniou Breiz, 1862 ha 1888, e kaver un darn,
620 gwerzenn anezhi, eus ur varzhoneg hir, Emgann Aire,
m’emafi an dornskrid en e bezh e kerz JAFFRENNOU-
T aldir.

96) An Aotrou DIOT a zo ur Gwenedour. Ganet e Karnag
e 1797, e voe desavet e ti e eontr a-berzh-tad, an Aotrou GO,
person Bieuzhi. Beleget e 1821, e voe kure e parrez e eontr e-

pad c’hwec’h vloaz, person e Lokmalo etre 1827-1829 ha
da c'’houde en lzenac’h betek dibenn e vuhez, e 1862.

Bez’ en doa holl berzhiou ar sarmoner-dreist, neuz, kalon,
mouezh ha jestrou. « Eus an holl sarmonerien am eus selaouet,
eme an Aotrou JOUBIOUZ, efi eo a na an helavaraf... Sar-
inoner a oa, skrivagner nann. » Niverus e skridou koulskoude,
nemet troet holl, koulz lavarout, diwar ar galleg, ha troet ger
evit ger, en un doare ponner ha luziet. Menegifi a c’heller
Livric dourne ar rosaer bihue, e 1836 ; Perhinded dévot
Santés Anna, 1842 ; Alhué er Baraouis. 1845 ; Mis caer Mari,
1851. E-pad ugent vloaz e voe anezhafi troer pennafi Brediah
er Fé. Pevar eus e sarmoniou a zo bet rnoulet war gelaouenn
Trivet Urzh Sant-Fransez, e 1895, 1896, 1907.

97) An Tad ARBOULED (1805-1892) a zo chomet bru-
det dre helavarded dudius e sarmoniou. Ne gredomp ket e ve
bet moulet hini anezho.

98) An Aotrou Olier DREANEU, ganet e Begnen d’an 11
a viz Mae 1814, a voe beleget e 1838. Kure e voe lerc’h-ouzh-
ferc’h e Gwidel hag en Iliz-Veur ha person e Moreag eus
1855 da 1865 ha, goude ur bloavezhiad e Roma, person e
Kistinig betek dibenn e vuhez e 1869.

Brudet dispar e oa evel prezeger. Savet en deus a-hend-all
ul levr Officeu, e 1850, ha Catechim historik an Abad Fleuri.

99) Gant an Aotrou LEZELEUG e teuomp da Vro-Leon.
Meneg a reomp e lec’h ail eus e lod e krouidigezh FEIZ ha
BREIZ kozh, e 1865. N’en deus ket lezet a skridou, a
gredomp, hogen lod eus e brezegennou a zo chomet brudet.
D’ar 25 a viz Genver 1868, da skouer, e reas ur brezegenn
diwar-benn an Ao. Urban KELEN, lazhet e Roma o tifenn
gwiriou ar Pab. D’ar 4 a viz Mae 1871, da zeiz ur pirc’hirinaj
en Itron Varia Gerdevod, e reas ur sarmon ail dispar.

100) An Aotrou 3KERE en deus bet an eurvad da gaout da
gure e Kastellin an Aotrou JEZEGOU. Hemafd en deus em-
bannet sarmoniou e berson e ti Kaigre, e Brest, war-dro 1906.

101) An Tad MIKAEL a oa ur breur d’an Aotrou Yann-
Vari MARY, oberour Foér Veriadeg. Ganet e voe Juluan-
Vari MARY e Karnag, e 1849. Beleget e 1872, e voe kure en
Aire a-raok mont da di an Tadou Kapusined er Mans. Marvet
eo e Plunered e 1909.

Daoust m en deus prezeget misionou ha retredou dibaouez

dre Vro-Wened a-bezh, an Tad MI.KAEL en deus kavet an
tu da sevel levriou niverus e brezhoneg.

E 1884, en deus embannet Mis Calon Sacret Jésus. Ne deo
ket al levr-se un droidigezh evel ar seurt labouriou peurvuiafi,
hogen un oberenn diwar e zorn e-unan, boule’het adal an
amzer m’edo kure en Aire. Lakaet en deus ivez e brezhoneg
ar Fioretti, ma oa bet ar pevarzek pennad kentafi anezho troet
gant an Aotrou JOUBIOUZ e Brediah er Fé, e 1848-1849.
Savet en deus a-hend-all skridou evit an Trivet Urzh, kanti-
kou ha Buheziou Sent niverus.

102) An Aotrou Yann-Vari G'WAZDOUE a voe ganet
e Rospez, d’ar 15 a viz Genver 1871. Kelenner e voe war ar
sonerezh e Landreger a-raok bezafi beleget e 1897. JKure e voe
e Gwengamp e 1900, person e iKoadou e 1910, e Logivi
e 1915, chaloni a enor eus Roazhon e 1918, person Plistin e
1930, chaloni a enor eus Sant-Brieg e 1937. Marvet eo d’an
19 a viz Meurzh 1939.

Embannet en deus un dastumad Kanaouenno en iez Treger,
e 1909, e ti-moulerez Sant-Gwilherm, Sant-Brieg.

E sarmoniou a zo dezho ar brud da vezafi mestr-oberennou
war an dachenn-se hag enor ar yezh vrezhonek. N’ouzomp
ket hag embannet int bet.

103) Hervez FEIZ ha BREIZ Mezheven 1922, p. 166, an
Aotrou J. FAVE, ganet e Plouzeniel d’an 31 a viz Mae 1828
ha marvet person e Plougernev d’an 11 a viz Ebrel 1905, a

zo dellezek ma ve graet anezhafi « prezeger bras an naontekvet
kantved ».

104) Un ail a rankomp c’hoazh menegiii, an Aotrou
Frafisez-Mari MADEG an hini eo. Sofij hon eus dalc’het eus
ur brezegenn gaer graet gantai da zigeriii Bleun-Brug Les-
neven e 1923. Brezhoneg flour hag uhel a zeue gantaii ha
n’hellomp nemet kaout kerse e ve bet plaouiet oberiantiz ar
spered uhel-se gant an abostolerezh e galleg, e-pad al lodenn
vrasafi eus e vuhez.

Ganet e 1879 e Plouneour-Menez, graet en deus an Aotrou
Frafisez-Mari MADEG e studi e Kloerdi Bihan Pont-e-
Kroaz. Ur wech beleget e 1902, ez eas da evezhier e Pariz. E
1905 e teuas da gure er Releg-Keruon. Bet eo aluzenner an
eil Rejumant Troadeien an Trevadennol e-pad brezel 1914-
18. E 1920 e voe anvet person e Goulc’hen. E 1925 e teu da
aluzenner e Brest. Marvet eo d’an 19 a viz Kerzu 1936,
e Brest, d’an oad a 57 vloaz.

Graet en deus war-dro kelaouennol. Rener oa e 1909 d’ar

gazetenn « La Quinzaine Ouvriére », deut da vezafi « Le
Militant », sizhuniek. Kaset en deus en dro « La Patrie Bre-
tonne », eus an 10 a viz Gwengolo 1927 da zibenn ar
bloavezh 1929, hag ar gelaouenn ADSAO eus 1931 da 1936.

Er gelaouenn-mafi, dindan an anv-pluenn Brug-Are, en
deus moulet un dornadig kanaouennou ha pezhiou barzho-
niezh.

Un nebeut anviou hepken, e-touesk kalz re ail, a zo bet
meneget amafi. Kent klozafi, avat, e fell deomp degas da sofij
div brezegenn gant an Ao. Yann-Vari PERROT, skignet
gant Roazhon-Breizh : Kenteliou ar Verad, da bardaez Gouel
an Holl-Sent e 1941 ; Ar Stourm etre ar Maro hag ar Vuhez,
da Sadorn Fask 1942. O lenn a c’heller e FEIZ ar BREIZ,
Du-Kerzu 1941 ha Meurzh-Ebrel 1942. Ibid., Gwengolo-
Here 1941, e kaver Pedenn da Santez Anna, prezegenn an
Ao. MOENNER, vikel-vras Kemper da goulz pardon Santez
Anna ar Palud, 31 a viz Eost 1941, bet enskrivet ivez evit,
Roazhon-Breizh (1).

(Da genderc'hel.)

(1) Ne deo ket, avat, ar sarmon kentafi bet enskrivet gant
Roazhon-Breizh evit kavout lec’h en un abadenn. Da goulz pardon
Rumengol 6, 7, 8 a Vezheven 1941 e voe enskrivet ur sarmon
brezhonek. Ne gaver meneg anezhaii en ARVOR, nag en n. 24, da
vare ar pardon, nag en n. 29 da boent an abadenn.

gant Per EVEN

N *eus ket bet tizhet c’hoazh betek-hen reifi un diskoulm da
gudenn ar yezh etrekeltiek. Koulskoude penaos kompren
obererezh ar C’hendalc’h Etrekeltiek hep an elfenn-se ken
pouezus, petra lavaran, ken ret-holl ?

Evit gwir, ne weler ket mat penaos e c’hallfed diraez hon
uhelvennad na sevenifi ul labour keltiek don o talvezout d’an
holl vroiou keltiek hep skoazell ur genyezh implijet da gentaf
e-sell mererezh diabarzh ar C’hendalc’h ha d’an eil evit
diazezafi menoz ar C’hensevenadur Keltiek.

Arabat, avat, c’hoantaat ober labour keltiek gant ur benveg-
displegafi nann-keltiek. Rak, mar fell d’ar C’hendalc’h ober
berzh, ma venn e teufe e vouezh da vezafi selaouet gant ar
bed, e ranko diskouez ez eus un ene kenunvan d’an holl
Gelted emskiantek.

Hep mar, n' eus nemet ur yezh keltiek bennak a c'hell dont
da vezafi melezour ha kannad an ene-se. N ’eo ket ar saozneg,
da skouer nag ur yezh estren ail eo a vez oc’h ober al liamm
etre poblou-ezel ar Strollad Hollarabat : an arabeg an hini eo.
Siwazh dimp, n’hon eus ket ni Kelted, an doare « Koiné » -se,
pe, mar Kkerit, ar genyezh c’hresianek a dalve gwechall da
boblou ar bed kreizdouarel da bleustrifi kenetrezo ; seurt
benveg a ra diouer bras dimp en hon darempredou evit diaze-
zaii sichenn ar sevenadur etrekeltiek. Ha n’hallomp ket
kennebeut lakaat hor yezhou broadel diforc’h da gendeuzifi
evit sevel ur yezh voutin. Ret dimp, eta, dibab unan anezho
hag he deskifi gant gwir galonegezh. Ne fell ket din lavarout
e tle kement den he deskifi. Oberiantifi gant skoazell ar yezh
etrekeltiek a vo dalc’hmat kefridi an dibab ha neket hini ar
werin.

Hogen dre ma vo se labour ar frammataerion ha marteze
ivez, dre ma vo ur seurt benveg ar gwellaii hini a oufe ar
broadelezhiou-suj da gaout, rankout ha ma reont muioc’h-mui
bremafi kas pep hini he stourm prevez war-raok, dre liammaf
kenetrezo tonkaduriotu poblou ail kar dezho, bez’ e c’heller,
bez’ e tleer goulenn d’an nebeutafi gant an dud a ra war-dro
ar C’hendalc’h dilenn ha degemer ur genyezh keltiek, a-barzh
ren an emgann etrekeltiek.

Ne gav ket din e vefe diaesteriol bras da se, rak, pa

sellomp ervat, piv a welomp o kemer perzh e bodadegou ar
seurt krevredigezh mar n’eo ket tud troet kenafi war ar yezhou
hag o c’houzout tammou kembraeg ac’han, tammou brezhoneg
pe iwerzhoneg alesont, pa ne gaver ket, an hini eo, lod en o
mesk o vestroniaifi zoken yezhiou digeltiek evel an alamaneg
pe ar spagnoleg, bet desket ganto evelse peurliesafi dre blija-
dur ha netra ken ?

Rak-se an intrudu a gav ar Gelted-se da studiaii pizh
a-wechou meur a yezh ail a c’hellfent hen kaout kenkoulz ail,
mar karfent, da zeskifi komz ur yezh keltiek c’hoar, unan
hepken, dibabet ganto dre genyoul, e stern ar C’hendalc’h,
evit talvezout da venveg krefiv ha dereat d”o menoziou.

An darn vuiafi ac’hanomp hon eus ranket deskifi pe beur-
zeskifi ar brezhoneg, rediet ma oamp d’hen ober gant hon
emskiant vreizhek. Da hetifi e ve ivez e vemp poulzet gant hon
emskiant etrekeltiek da zeskifi komz ur yezh Kkeltiek ail evit
mad ar bed keltiek ha mad hor broadelezh war ar marc’had.

*
*%

Un tech bras am eus me evit ar c’hembraeg hag un nebeut
abegou a fell din kinnig amaf da ziskouez dreistelezh ar yezh
a gomzan diwar he fenn e-keifiver ar studi anezhi, e-kefiver he
stad, hag ivez e-kefiver he lec’h hag he rann en darempredou
keltiek.

Bez’ e c’hell an holl Gelted deskiifi ar c’hembraeg buan hag
aes a-walch.

Evel ouzer, ouzh ar Skourr predenek eo stag ar yezh-se ha
mar deo kar-nes d’hor brezhoneg-ni ha d’ar c’herneveg, pell
a-walc'h evelkent e chom hi diouzh ar yezhou gouezelek.
Hogen mar deo gwir e ra diouer dimp-ni amafi e Breizh
levriou gallek (n’eus ket unan boutin zoken da zeskifi kem-
braeg) en Iwerzhon, avat, hag e Skos n’eo ket levriol saoz-
nek, reou da zeskifi e gwirionez, a vankfe ma vefe c’hoant
deskii kembraeg. Hag hervez am eus klevet, akuit-kaer e
tiskouez Skosiz hag Iwerzhoniz bezafi da zistagaf lavar o
c’hendirvi. Levezon an amezegiezh moarvat.

Hogen ni Brezhoned, daoust hag e ve ken tenn-se dimp-ni
ivez dont da vestroniafi yezh Kembre ? Gant levriou gallek
aozet mat, evel reizh, e c’hallfed buan-buan, en hor skoliou
eil-derez da vihanafi, kelenn ar c’hembraeg d’ar Vrezhonege-
rion yaouank en un doare normal-kenafi. Kent gortoz ur seurt

largentez, avat, digant hor renerion, bez’ e c’hall kement
Brezhon emskiantek, deut da vout barrek war ar brezhoneg,
boulc'han raktal studi yezh e vreudeur dramor gant skoazell
levriou giz « Skol Vihan ar C’hembraeg » Abeozen, pe
c'hoazh gant troidigezh vrezhonek levr Caradar, diwar zorn
P. Loisel : un oberenn glok ha nevezdoare, graet da zeskifi
komz zoken en ur ober nebeut amzer. Goude kemer an avel
evelse gant harp Caradar e vefe mat en em lakaat da selaou
abadennou skingomzet e kembraeg, dreist-holl ar prezegennou
a vez distaget en ur yezh klasel hag unvan a-walc’h, bep sul
veure, war niverenn ar « Welsh Régional ». Evit deskifi
e ranker klevout komz goustad. Radio Kembre a vez klevet
mat e Breizh dre vras, ha gant an darn vuiafi eus ar preze-
gennou-mafi, pe mar kerit ar sarmoniou distaget da gefiver an
ofisou lidet dre skingomz, e viot barrek, ur wech m’ho
po kemeret an tu.

N ’oc’h ket hep gouzout penaos ar gwellafi doare da zeskiifi ur
yezh a zo pleustrifi warni dre lenn ar Bibl. Hag ar wirionez-se
a zo gwiroc’h c’hoazh evit ar c’hembraeg lennegel, deut buhez
dezhafi, a drugarez da droidigezh ar skridou santel. Buan-tre
e teuer da lenn hep diaester ebet ar Bibl e kembraeg. Setu
d’am meno ar c hentafi labour d’ober ur wech aet war studi
ar yezh-se. Kent pell, ne gavot mui nemet ur skoilh, hini an
distagadur. Setu neuze ma vo deut ar mare evidoc’h da selaou
an ofisou skingomzet, rak e penn kentafi an abadenn, e glevot
ar pastor o lenn pennadou an Testamantou Kozh pe Nevez
anavezet ganeoc’h endev evit bezafi bet o lennet hag adlennet
lies a wech. Un dudi e vo deoc’h merzout penaos e teu
ar geriou kembraek gant ar prezeger. Ha tamm ha tamm, oc’h
astenn ervat ho skouarn, e viot gouest da gompren ar sarmon
a vez graet da heul, o vezaii ma ’z implijer, e-kerz an ofis, kalz
eus ar geriou a gaver el levriou santel.

Graet em eus me an taol arnod-se hag en ur ober ur bloaz e
c’hallen meizafi ster ar frazennol dre vras, pezh a zo bet
ur frealz evidon e gwirionez.

Anaoudegezh donoc’h am eus klasket goude se emichafis,
dre lenn kelaouennou evel « Y Cymro » pe « Y Faner »,
0 vont evelse eus an aesafi d”an diaesafi.

En em c’houlenn a reot, marteze, perak e ran me seurt rak-
dibab war ar c’hembraeg. Da gentaii, dre ma 'z eo ar binvidi-
kaf e-touez ar yezhiou keltiek.

Darev eo, evel m’emaf, hiziv an deiz, da dalvezout da yezh
vererezh binvidik kefiver-ha-kefiver gant ar galleg hag ar
saozneg. Ken darev ail eo war dachenn ar c’helaouennerezh.
Sellit un tamm ouzh neuz kaer « Y Faner » pe « Y Cymro »
hag e kavot peadra d’estlammifi evit gwir. Ec’hon spontus eo

geriadurezh ar c’hembraeg, da lavarout eo pinvidik a-walc’h
ivez da servijout ar Skiant en un doare kehelus ha trec’hus,
hag un druez eo gwelout kalz re a skrivagnerion gembraek o
vont ken fonnus war c’heriadurezh ar saozneg, pa c’hellfent
tremen hepzi, naontek gwech war ugent. Seurt darvoud a
c’hoarvez, gwir eo, gant kement yezh emdroet deut d’hec’h
oad-gour, pinvidik a-walc’h ha ma seblant neuze o benveg
bezaf d'an oberourion a ra gantafi.

E-keit-se, avat, e weler skrivagnerion c’houezelek pe vrezho-
nek o klask, evel diwar varrad-kreskafis, gwellaat stad o yezh
dre ledanaat ha stankaat o geriaduriou gant termenou nevez,
forzh pegement, dre ma verzont, moarvat, gwanded ar benveg
a bleustront warnafi da verat o menoziou.

O sellout, avat, ouzh frammadur ar c’hembraeg, hep mar
n’eur ket evit mirout a lavarout ez eo luzietoc’h he frazenna-
durezh eget hini ar brezhoneg, ha kalz re a dro a gemerer e
Kembre evit displegafi an traou eeunafi, un tamm evel e Bro-
Spagn. Hogen ma vefe degemeret evel yezh etrekeltiek ha
dreist-holl ma rafe Breizhiz ar C’hendalc’h Keltiek ganti,
raktal ha dre ret e teufe da simplaat, ha lies a wech da resisaat
he zroiennou.

Diaesteriou ail a c’hellfed ivez treifi diwarno, da lavarout
eo perzhiou o tennafi d’an distagadur ma teufed tamm-ha-
tamm da sellout outo evel ouzh gorou bihan hegus da vezafi
lamet diwar groc’hen ar c’hembraeg, adal ma servijfe da gen-
yezh d’ar Gelted ail. Kemeromp da skouer, kudennou evel
hini an « 1L », hini an «y » a vez distaget «i» pe «eu »
e korf geriot evel : « dyn » (din), « dynion » (deunion)
« den » ; hervez an unander pe al liester ; goude ma vefe ken
aes distilhaf « dinion » hep noazout ouzh sklaerder ar c’heal.
A-hend-all son ar « 'y » (eu) e geriou evel « cyllell » (kon-
tell) a c’hellfe bezaf aroueziet « 0 », da lavarout eo en
un doare europeat hag a vefe war ar marc’had kalz tostoc’h
ouzh ar wirionez e-kefiver ar yezhoniezh. Seurt reveulzi ne
vefe ket unan evit Kembreiz desket, boazet ha ma ’z int goude
holl ouzh distagadur ken hedro ha ken landrammus ar saoz-
neg. Ur burzhud a vefe kentoc’h evito dizoleifi pezh a zo eeun
ha reizh e gwirionez evit kement yezh europeek.

Kemmaduriou evel hini al lizherenn «g » o kouezhafi pa vez
blotaet, da skouer « genau, ei enau » — « genou, e c’henou » ;
treuzfurmadennou ar vogalenn e korf geriou ’zo, evel « glen-
did » e-lec’h « glandid » — « glanded », « glesni » e-lec’h
« glasni » — « glaster », daoust ma talc’her da zistagafi
« gian », pe « glas » en anviou ail o teverafi diouzh an hevelep
gwrizienn.

En hor yezh-ni, gwir eo e kaver skoilhou evelse ivez, hogen

nebeutoc’h kalz, ken nemet el liesteriou direizh, koulz lavaret,
evel « karr, Kirri », « gad » « gedon », hag eveljust en un
toullad verbou direizh. Perak neuze ne vefe ket lakaet ar
c’hembraeg da dostaat muioc’h c’hoazh ouzh ar brezhoneg,
anezhafi an eeunafi hag an aesafi e-mesk an holl yezhou
keltiek ? Tostaat dre vras ouzh hon distagadur, ha, pa vo
gallet ouzh an ereadurezh vrezhonek, eo a fell din lavarout,
rak re levezonet eo bet ar c’hembraeg gant ar saozneg evit ma
c’hoantafed, diouzhtu da vihanaf peurhafivalaat neuz-disple-
gaii an div yezh keltiek. Ur seurt levezon saoznek a weler ivez
0 pouezaf war ar gouezeleg, pezh n’eo ket ken fall-se, evit
bremafi d’an nebeutafi, rak muioc’h douget e vez diwar se
bommou Iwerzhon pe Skos da glotafi gant re Gembre war
dachenn ar frazennafi ha, da heul, muioc’h troet Kelted ail
tramor da vestroniafi, war an taol, ur bern lavarennou saoznek-
kembraek hag a chom dianav dimp-ni Breizhiz. Bez’ e rank-
femp-ni o deskiii penn-da-benn ; pe neuze o distroadaf
a-wechou gant reou gwelloc’h pe vravoc’h, berroc’h pe sklae-
roc’h o tont ganimp-ni. Eno e gwirionez e vefe al labour
tennafi da gas da benn a-barzh sevel ar genyezh, rak war an
dachenn-maii eo e rankfe ar Vrezhonegerion stourm dreist-
holl ha neket war hini ar geriadur nag an distagadur.

Kroazhent ar yezhou keltiek hag al liamm kenetrezo, sed
eta rann ha roll ar c’hembraeg e buhez ar sevenadur etre-
keltiek. Arabat neuze chom da brederiafi hiroc’h war ar c’hraf
na goulenn ha gounit a rafe ar yezhou ail pe ne rafent
ket diwar ma vefe degemeret ar c’hembraeg evel kenyezh. Ar
patrom e teufe efi da vezafd, ar yezh-vamm o talvout d’ar
sevenadur hollgeltiek, pezh en deus talvet al latin d’ar sevena-
dur gall pe saoz.

*
*%

O chom eta war dachenn mererezh diabarzh ar C’hendalc’h
Keltiek, pa n’omp ket evit ober kaeroc’h evit bremafn, e vefe
da hetifi gwelout ar mennad da heul degemeret gant an holl :

— Ober gant ar c’hembraeg ar yezh etrekeltiek.

— Lakaat ar yezh etrekeltiek e-skoaz gant ar yezhou ail
war gement kelc’hlizher a vo kaset da Skourrou ar C’hen-
dalc’h.

Ra vo taolet evelse ar c’hentan ar gwellafi dreist da voriou
Keltia diazezou ar pont meur a ray an ere etre breudeur an
hevelep gouenn : un doare espéranto sevenadurel a c’hellfed
reii dezhafi da anv : kengembraeg, hep bezafi koulskoude un
tasmant bennak evel ar yezh etrevroadel... anavezet ganimp,
hogen ul lavar gwirion gwriziennet e park hon hérezh poblel,

ur melezour d’hon ene, ur benveg gwevn a-walc’h ha digor-
frank d’ar bommou ha diouzh ret d’ar geriou gwellafi bet
diwanet e Douar ar Yaouankiz.

Daoust hag- e lennit

AR VRC

ar gelaouenn nemeti a zifenn gwiriot ar Vro
hag he acboellerezh

Koumanantit diouzhtu en ur gas 350 pe 500 lur da :
P. LEMOINE, Mael-Carhaix - C.C.P. 17-994 Rennes



AL LEVRIOU

« LAENNEC, MEDECIN BRETON » gant Roger KERVRAN

An Aotrou Kervran a zo medisin evel Laenneg ha Breizhad
eveltafi. Pa lavacan Breizhad, ne felt ket din lavarout ez eo
hepken ganet e Breizh pe eus kerent a oa Breizhiz, met dre
ma z eo brezhoneger ha brogarour. Moarvat ez eo ar wech
kentaii ez eo bet skrivet buhez Laenneg gant un den a gare
Breizh hag he yezh hag en doa ivez studiet eveltafi. Gant
karantez eo bet skrivet al leur, ur garantez hag a seblant bezaf
un adskeud eus karantez Laenneg evit e dud hag e vro.
Diskouez a ra ul Laenneg hael ha kalonek dirak diaesteriou
ha poaniolu ar vuhez. Kavet en doa war e hent meur a
zen gwarizius evel Dupuytren. Gouzanvet en deus avat gant
habaskted.

Ur perzh bras en deus al levr-mafi : aes eo da lenn ha savet
mat. Ur spered sklaer a zo bet ouzh e urzhiafi. Ur perzh ail :
ur wech ma z oc'h krog da lenn n eus ket mui tu da ziskregifi
ha ret eo mont betek ar penn.

Meur a dra dedennus a zo ivez evit brezhonegerien ha
muioc’h a vije bet c’hoazh m’en dije ti Hachette embannet
war un dro gant an droidigezh al lizhiri a oa bet skrivet
e brezhoneg gant ar mezeg bras. Meur a lizher hir en doa
skrivet d’e dad e brezhoneg. O c’havout a c’heller war
« Bulletin de la Société Archéologique ».

En ur ger ul levr dudius ha breizhek o servij memor un den
ken dudius-all hag en deus degaset d’an denelezh muioc’h
eget re ail a zo bet kalz brudetoc’h egetafi : « muioc’h c’hoazh
marteze eget Claude Bernard pe Pasteur en deus eilpennet ar
vedisinerezh, o reifi d’e vro ul lec’h kentafi en dispac’h-se »,
(p- 192).

Ronan HUON.

« Laennec, médecin breton » e ti Hachette, Paris. 675 lur.

YANN POUPINOT, LA BRETAGNE CONTEMPORAINE
(levrenn 2 : Depuis 1914)

N em eus aon ebet o lavarout hon eus aze al levr gwellaf
ha pouezusafi embannet diwar-benn Breizh abaoe ar brezel.
Ha n’ouzon ket gant petra e tleer bezafi sebezet ar muiaf : pe

gant gouiziegezh Yann Poupinot, pe gant ledander e spered,
pe gant e c’halloud da gendastum an darvoudou evit reifi
diouto ut skeudenn hollek. Setu aze ul leur hag a zegas fedou
ha menoziou, ha n eo ket bevennet e zremmwell gant harzou
ar barrez, pe an eskopti pe, d’an hirafi-tout, Breizh-lzel.

Zoken ar re a anavez mat istor o bro, hag istor an emsav, a
gavo da leur Yann Poupinot un dalvoudegezh dispar : evit ar
wech kentafi eo strollet ur bern fedou, ur bern diskleriaduriou
hag a oa, en a-raok, a-strew en holl gazetennou breizhat em-
bannet abaoe ar brezel-bed kentafi. Ur benvez studi e vo al
levr-se evit an emsaverien, hag ivez un oberenn dreist evit an
abostolerezh.

Bez hon eus bet, a-raok, levrioud mat diwar-benn an emsav,
pe sevenadurel (evel La Langue Bretonne et ses Combats) pe
bolitikel (evel Breton Nationalism pe Galerie Bretonne). Bez
hon eus bet ivez levriou mat diwar-benn arboellerezh Breizh
(re an Ao. Gauthier pe Chombart de Lauwe, da skouer). Holl
avat e oant lodennek, strizh pe strisoc’h. Dellid pennafi Yann
Poupinot eo bezafi gouezet kenstagaf, e Breizh, an arboelle-
rezh ouzh ar politikerezh hag ar sevenadurezh, hag ivez bezaf
gouezet diskouez kudenn Vreizh en he c’hendestenn istorel —
diskouez stourm ar vroadelourien en enkadennou ur stourm ail
n' o doa int pouez ebet warno met en deus bet efi kemend-all a
bouez warno, hini galloudou bras ar bed.

Evit un dra ail c’hoazh e fell din meulifi Y. P. : dizaon ez eo
bet. Evitafi an darvoud a zo bet an darvoud, da vezaf barnet
a-dra-sur, met dreist-holl da vezafi doujet evel darvoud, da
lavarout eo da gentaii da vezafi meneget. Gantafi n’eus ket
mui eus an tabou-se en deus ampoezonet kement an emsav ha
kammet ket lies barnadenn.

Savet eo bet al levr gant un den dieub e spered. Gant un
den gouiziek ivez. Met arabat eo e vefen treuzkomprenet :
gouiziegezh Y. P. n’eo ket an dra displijus-se a zisec'h ar
galon hag a lazh pep from. Ur broadeloureo Y. P. : karout a
ta an dud en deus dibabet displegafi o istor hag alies ne vez
ket kuzhet e denerded. Un istor kig ha gwad eo a ginnig
deomp, ha n'eo ket istor un diboultrenner levriou kozh.

Rebechou bihan a c'hellfed ober diwar-benn un nebeut
poentol : a nebeut a bouez e vefent e-skoaz talvoudegezhiou
ur seurt oberenn. An tamall pennafi a rafen eo bezafi chomet
hep reifi, e dibenn al levr, ur roll eus an anviou meneget :
aesoc’h a galz e vefe bet an oberenn da embreger ma vije bet
heuliet ar boaz-se.

Evel m'emaf avat ez eo La Bretagne Contemporaine ul levr
a zle pep brogarour prenaf, studiafi, gwerzhaf ha lakaat lenn.

Per DENEZ.



NOTENNOU

KANV. — Gant glac’har hon desket e oa marvet Dahud Pennaod
e Casablanca. Ra gredo an tad hag ar vamm glac’haret e kemeromp
perzh en o foan.

GANEDIGEZH. — Tangi, Malo, Lena, Nolwenn ha Riwall
Al Louarn a zo laouen da gemenn deoc’h ganedigezh a breur Goul-
ven, d”an 21 a viz Here, e Yerres.

PROFOU. — E miz Kerzu 1955 hon eus degemeret ar profou-
mafi : P. Penneg, 1.000 lur ; A. Fleury, 1.000 ; J. Poulichet, 300 ;
Dr Rousseau, 1.000 ; Fraisez Kemener, 500 ; Rojer Vaillant, 400.
W ar un dro : 4.200 lur.

Trugarez d’an holl brofourien en anv Breizh hag ar brezhoneg.

E-doug ar bloaz hon eus bet 121.770 lur, da lavarout 67.378 lur
nebeutoc’h eget warlene. Ret eo mont en-dro betek 1951 evit kavout
ken nebeut a brofou.

Ar goumananterien ez eus 465 anezho, n’eus bet gounezet nemet
9 eta er bloaz-maf.

AR GOULENNADEG LENNEGEL.— Priz kentafi ar referendum
a zo aet gant an Dr Gwilhou eus Danvollon ha Per Penneg o deus
votet o daou evit « Imram » ha « Nomenoe » Unan en deus goune-
zet ur choumanant d’Al Liamm, egile « Va Buhez e Rusia » war
Rives.

Setu en un doare resis penaos ez eo bet lodennet ar mouezhiou :

Barzhoniezh

1) « Imram » gant Maodez Glanndour, 7 mouezh.

2) « Pirc’hirin ar mor » gant Roparz Hemon, 6 mouezh.

3) « Barzaz Breiz » gant Kervarker, 3 mouezh.

4) « Gurvan » gant Mallemanche, 2 vouezh.

Eizh oberenn ail o deus bet ur vouezh pephini, setu int : Ar an
Deulin, Barzhonegou Kerverziou, Milc’hwid ar Serr-Noz, Kanou en
Noz, Lazhadenn Unvab Aife, Kanenn Vrezel, Disul da noz hag
Evidon va Unan.

Komz-plaen :

1) « Nomenoe-oe » gant Jakez Riou, 6 mouezh.

2) « Geotenn ar Werc’hez » gant Jakez Riou, 4 mouezh.

3) « Ur Breizhad oc’h adkavout Breizh », 2 vouezh.

4) « Evit ket a netra » gant Roperzh ar Mason, 2 vouezh.

5) « An Aotrou Bimbochet e Breizh » gant Roparz Hemon,

2 vouezh.

6) « Va Zammig Buhez » gant Jarl Priel, 2 vouezh.

Eizh oberenn ail a zo bet meneget ur wech, setu int : Emgann
Kergidu, Enez ar Rod, En ur Rambreal, Pipi Gonto, Ar c’hoar
Te_n@ﬁ, Danevellou Kerverziou, Anna Tregidi, An dour en-dro d’an
nizi.

« HOR YEZH » N* 6. — Niverenn 6 « Hor Yezh » a zo deut er-
maez. Enni e kaver ar pennadou-mafi : O kavout ar poent, pennad-
digerifi ; Enskrivaduriou brezhonek ; Marc’heger « ar » Gergoad,
Yeun ar Gow ; Dre ; selaou (ouzh), klevout (ouzh), Roparz Hemon ;

Al lavarenn « an hevelep », F. Elies ; Diazezou ar geriaoua bout'm,
Kerlann, Per Even, Arzel Even ; Elfennou ar soniadouriezh, Arzel
Even ; Treluskeriou kemegel, Abanna ; Levrlennadurezh, Arzel
Even ; Buhez Moizez (Kendalc’h). En holl 40 pajenn. Daleet eo bet
an niverenn-maf gant klefived ar rener, Arzel Even, hag en deus
ranket mont zoken en ur c’hlaivdi.

Kaset eo bet an niv. 5 d’un nebeut tud ha n’o doa ket paeet o ad-
koumanant : ne vo kaset an niv. 6 nemet d’an dud a vo bet paeet
ganto 500 lur da P. Denis, Le Ris, Ploare, Douarnenez. C.C.P.
1499-51 Rennes.

Adalek an niverenn 7 e krogo ar gelaouenn da embann ul labour
a-bouez, graet gant ur gouizieg mat diwar-benn ar yezhou keltiek,
Arzel Even. Al labour-se a zisplego, e brézhoneg, Istor an holl
Yezhou Keltiek abaoe an derou betek ar mare a-vremai. Un
oberenn eo hag a raio enor d’ar vro koulz ha d’ar yezh.

A-hend-all e krogo ivez « Hor Yezh » da labourat war un dachenn
ail : krouifi ar geriou a zo ezhomm evit envel an traou mui pe vui
nevez a implijer bemdez.

Kenlabour an holl a zo goulennet evit kas da benn al labour-se,
hag a vo pouezus evit dazont ar yezh.

AR VRO. — « Ar Vro », ar gelaouenn nemeti o tifenn gwiriou
Breizh a zeu bremafi er-maez bep miz. Peder bajenn a zo enni, reif
a reont keleier diwar-benn ar vro, an holl gevredigezhiou breizhek,
an arboellerezh, ar sportou hag al lennegezh. Skeudennou kaer a vez
war bep niverenn. Al lodenn vrasai a zo skrivet e galleg. Setu pen-
nadou a cheller lenn en niverenn 7 (miz Genver) : Aprés les élec-
tions, Le Conseil de I'Europe et les droits de I'homme, L'U.D.C.A. et
les intéréts bretons, La Presse et la Bretagne, Kendalc’h, Statis-
tiques électorales de la Bretagne, En écoutant des chants popu-
laires bretons, Chateau en mer de Michelle Lorraine, Livres et
Revues ha pennadou e brezhoneg aes. Koumanant 350 lur, kouma-
nant skoazell 500 lur. P. Lemoine, Mael-Carhaix. C.C.P. 17-994
Rennes.

KEMMET EO CHOMLEC'H HOR SEKRETOUR. — Teurel pied
ez eo kemmet chomlec’h hor sekretour Per ar Bihan, emafi o chom
bremafi : 6, Domaine des Hocquettes, Suresnes (Seine).

GWERZH AL LEVRIOU BKEZHONEK. — Setu amafi niver al
levriou brezhonek gwerzhet e staliou an Itron Kemere e 1955. E-
lec’h 483 e 1954, n’eus bet gwerzhet nemet 371 er bloaz-maf, en o
zouez 313 da zeskifi ar yezh hag 58 ail. Setu ar roll :

Breton par I'image gant V. Seite .iiieiniiseinnnns 95
Mots Usuels gant Roparz Hemon....cceeeenene 73
Grammaire bretonne gant Roparz Hemon . B2
Méthode rapide gant Roparz Hemon........ e 31
Cours élémentaire gant Roparz Hemon ....ccoceceevvveenns 31
Geriadur brezhoneg-galleg gant Roparz Hemon .... 13
Geriadur gallek-brezhonek gant Roparz Hemon .... 16
Yezh hon TadoU gant V. Seite .iiiniinininnseinnnns 2

A

levriou ail a zo :

13 « Va Zammig Buhez » gant Jarl Priel ;
5 Digor an abadenn ;

2 Hervelina Geraouell ;

2 Istor Breizh e brezhoneg

2 Ar c’horf dindan dreid va zad kozh ;
An ti Satanazet,

hag ur skouerenn eus pep oberenn a zeu da heul : Kanenn hini Lan-
guenau, Kleier Eured, Yezhadur bras ar brezhoneg, Telenn Arvor,
Bubez Jezus Krist, Labous ar wirionez, Eevr an amprevaned, Per
ar c’honikl, Diskleriadur St Yann, Barzazh al Liamm, Merc’hig ar
Rozenn, Robinson Kruzo, Barzhonegou J. Riou, Gaovan, Alanig al
Louarn, Biskoazh Kemendall, Toull al Lakez, An Aotrou Bimbochet
e Breizh, Aviel St Yann, I[Koheleth, Aviel St Mazhe, Marvailh
al loened, Bleuniou St Fransez, Marvailbou ar Vretoned, An Ante-
krist, Buhez St Fransez, Korf an den, Aquls Submersus, Ali Baba,
Rimadellou ar Gloud, Komzou Bev, Klefived an Togn.

DISKOUEZADEG. — Un diskouezadeg levriou gant labour
Kerlann diwar-benn anviou tud e Breizh a zo bet graet gant
an Itron Kemere en he stal eus bali Kergelen. Bemdeiz e vez lakaet
anviou nevez dirak daoulagad an dud.

BKEIZ HOR BRO. — Gant KENDALC’'H eo bet embannet nevez
zo ul levrig, e galleg, diwar-benn Breizh : Breiz, hor bro. Savet mat
eo al levrig hag embannet en un doare kempenn-meurbet. Marteze
e vije bet tu da chom hep ober, el lodenn istorel, gant geriou zo, da
gomz eus ar skrivagnerien vrezhonek vev, ha da lavarout ur gerig
diwar-benn Al Liamm. Daoust d’ar pechedou bihan-se, e talvez al
levr ar boan bezafi prenet, lennet ha brudet.

Ennafi hon eus lennet, evit ar wech kentafl, komzou ar c’han
(broadel ?) nevez : Bro goz hon tadou. E-kefiver barzhoniezh eo
ken fall hag egile. Epuret eo bet avat :ne choulenner ket mui
ennafi ma vezo « digabestr ma bro ». Evel-se n’eus ket mui riskl
ebet o kanaf anezhafi !

KONOMOR. — Klevet hon eus ez eus bet savet gant hor c’hen-
vroad mat, an Ao. Beranger, drouiz Tal-Houarn, ur studiadenn
diwar-benn iKonomor. Ur blijadur eo gwelout an Ao. Beranger o
kenderc’hel da labourat daoust d’e oad. Spi hon eus e vo gwelet un
deiz bennak e Gonomor o tont er-maez eus ar wask.

NIVERENN 3 AR GELAOUENN SKOL. — Setu un niverenn
bouezus ma kaver enni lodenn gentafi Douaroniezh A. Guilcher,
kelenner e Skol Veur Nancy. Al labour a zo bet lakaet e brezhoneg
gant F. Kervella. Ur roll geriou fonnus a zeu da heul ar studiadenn-
mafi. Koumanant 400 lur. Rener abbé Le Calvez, Directeur Skol
Sant Erwan (sic) PLOUEZEC (Cotes-du-Nord).

EVIT CHOARZHIN. — E-barzh niverenn miz Here « Fax »,
kelaouenn abati Kerbeneat, e konter deomp doareou ur brezhoneger
brudet er mare-se, an Tad Korantin. Enebour touet e oa hennezh da
zoare-skrivafi ar Gonideg : en abeg d’al lizherenn K, dreist-holl.
Ranket e vije bet, a lavare, implijout ar C. Setu ar pezh a skriv ken-
labourer « Pax » : « Mais, dira-t-on, pourquoi en avait-il tant apres
cette lettre K ? Il la trouvait désagréable a I'eil et surtout il se
plaignait de « ce vétement germano-prussien que I’'on avait mis a
notre langue ». L’abus de I'emploi du IKet du T s’expliquait, d’apres
lui, par le séjour prolongé de Le Gonidec en Allemagne. Qu’edt dit
le bon Pére s’il avait su que Le Gonidec avait épousé une Allemande,
et dans quelles conditions ? »

DEVEZHIOU-STUDI « SKOL ». — Pedet omp da embann ar
skrid da heul : Gant aotre renerezh ar Skoliou Kristen en Eskopti

Sant-Brieg e vo aozet, a Skol Sant-Erwan, Plouezeg, e-pad vakafisou
Pask, devezhiou-studi evit ar vistri-skol dreist-holl, hag evit kement
hini a garfe dont.

1. — Kregifi a raint d’ar yaou 5 a viz Ebrel, gant pred an noz,
evit echuifi ar sadorn beure.
2. — Evel tachenn-studi ez eo bet dibabet Kudennou ar Sevena-

durezh hag ar skoliou. An Ao. L. ar Floc’h en deus asantet ober ur
brezegenn diwar-benn an darempredou a zo etre ar Sevenadurezh,
ar C’hultur hag ar Relijion. Kelc’hiou-studi ha divizou a vo aozet
diwar-benn deveriou ha gallusteriou ar skoliou e-kefiver ar c’hu-
dennou-se.

3. — Ar baotred hag ar merc’hed a vezo lojet ha bevet evit 500
lur. Kasit kelou an abretafi ar gwellafi, da vihanafi a-raok su! ar
Beuz, 25 a viz Meurzh, da M. l'abbé Le Calvez, Skol Sant-Erwan,
Plouezec (Cdtes-du-Nord).

UR C'HALVAR EVIT AN AO. PERROT. — UNVANIEZH
KOAD-KEV, ar strollad en deus krouet, daoust d’ar skoilhou, d’an
difennou ha d’an trubuilhou, ar Pirc’hirinaj Broadel da gelver
deiz-ha-bfoaz marv an Ao. Perrot, a zo o vont da sevel ur groaz el
lee’h m’en deus roet Y. V. Perrot e vuhez evit ar vro. Pedet eo ar
vroadelourien da gas o skodenn d’an dedzorierez : Mlle M. Gour-
laouen, rue Victor-Hugo, Douamenez. C.C.P. 1941-06 Nantes.

BRUDEREZH E BREZHONEG. — Setu amafi un embannadur a
zistagomp eus ur baperenn roll-choari sinema evit « Le Celtic » e
Gwengamp. Peurrest an embannaduriou a zo e galleg, met evit
Bank Breizh, hanter hag hanter eo galleg ha brezhoneg, ur brezho-
neg mat-kenafi skrivet gant zh, mar plij !

A-.hend-all, ur gartenn Nedeleg a zo bet kaset gant an hevelep
bank, er bloaz-mafi, wami skeudenn Palez Breujou Breizh, e
Roazhon.

Setu bruderezh ar Bank war hec’h hed :

BANQUE DE BRETAGNE

Siege Social a Rennes
— Capital : 140 millions —

Agence de Guingamp
Rayon : Cantons de BEGARD — BELLE-ISLE
BOURBRIAC — CALLAC

LANVOLLON — PLOUAGAT
PONTRIEUX

BANJK BREIZH BUREO GWENGAMP
Ar bank ar gwellan diazezet
e kroazhent an Arvor hag
en Argoat.
Evit ho tiez-labour, evit ho kenwerzh, evit interest hoc’h arc’hant,
evit gouzout hiroch, goulennit ali digant

AR BANK BREIZH

90vet DEIZ-HA-BLOAZ SIBELIUS. — Dres p’edo Breizh e kafiv,
gant marv Gwion Roparz, e lide Bro Suomi 90vet deiz-ha-bloaz ur
sonour bras ail, Yann Sibelius. Kenoad e oant pe dost an eil gant
egile ; ganet eo bet Sibelius, d’an 8 a viz Kerzu tost d’al lenn Va-
nagadesie. Ha Roparz hag eft n’o deus bet nemet un hevelep awen,

e-doug o buhez hir ha hael, an hini a strinke eus mammenn diheskus
o c’harantez-bro.

Petra a gan meurdezus a-.hed seizh kensonadeg Sibelius, savet
etre 1898 ha 1924 ? Petra a vouskan dousik dre vouezh ar pevar-
benveg eus Voces Intimae (1909) ? Petra a gantren, dre hentchou
an hufivre, gant Rakastava (an Amourous), tri fezhig evit ul laz-
kerdin (1911) ? Petra a youc’h, a c’hoarzh, a lefiv, er pezhiou
barzhoniel niverus, en deus savet diwar doueedoniezh meur ar C’ha-
levala, hemafi bet skrivet e 22.800 a werzennou gant ar medisin-
barzh brudet Elias Lonnrot e 1835 ? Petra, nemet Bro Suomi ?

Luonnotar (1913) a zo, moarvat, gwerc’hez an oabl, a grouas ar
bed o terrifi ur vi houadez war he glin. Ha Kullervo (1893) ur
mesaer, par e donkadur da hini Oedipos. Ha Tapiola (1825), ur
c’hoad bras achantet. Padal, n’int nemet Bro-Suomi bepred, Suomi :
ar vrumenn a sav, kevrinus, a-us d’al lennou diniver, hag ar
c’hoadou don ha divent. Suomi, gant he yezh dreist-holl, a ginnige
bezafi mouget gant hini an amezeion, ruseg pe svedeg : Vapautettu
Kuningatar, ar Rouanez chadennet (1906). Suomi gant he broade-
lezh bepred war-nes bezafi taget gant poblou ail kalz brasoc’h :
Finlandla (1889), deut da vezafi kan entanet ar vroadelourion
o stourm a-enep mac’homerezh Bro-Rusia.

N’omp ket evit barn amafi ar sonour, met fellout a ra dimp
stoulfi doujus dirak ar c’hozhiad en deus karet a-walc’h e vro vihan
evit gouestlai dezhi e holl vuhez. Ha deuet eo Yann Sibelius
da vezafi evit Bro-Suomi un heklev ken gwirion anezhi hec’h-unan,
ma n’hellimp mui distagafi ken en hor sofij ar mab diouzh e Vamm-
Vro.

BENEAD.

UR GENSTRIVADEG TROIDIGEZH SALMOU. — Ar pezh a
c’houlenner :

1° Un droidigezh rimet gant klotennou-dibenn o rimafi daou ha
daou, pe gentoc’h c’hoazh kroaziet (da lavarout eo en ur poz,
ar werzenn 1 a rimj gant ar werzenn 3, ar werzenn 2 gant 4). Da
vihanafi, evit ar gwerzennou berr, en ur poz 4 gwerzenn, e tle rimaft
an eil gwerzenn gant ar bevare.

2“ En em harpafi, pe war an droidigezh latin nevez, pe war droi-
digezh Bibl Jeruzalem (houmafi a ro gwelloc’h stumm evit troc’h ar
poziou). N’eo ket ret treifi ger evit ger, met ret eo evelkent mirout
mat ar ster, hep re astenn, pe re grennaf.

3° Mirout lusk ar poziou evel m’emaint peurliesaf e stumm
hebreeg ar salm, hervez an notennou hon eus merket izeloc’h evit
pep salm. A-wechou a vo gwelloc’h pep eilafi gwerzennou hiroe’h ha
berroc’h, lakaat da skouer a bep eil gwerzennou 10 sillabenn
da vont gant gwerzennou 8 sillabenn, pe 12 sillabenn gant 9, hag ail.

4° Bezafi troet da vihanafi 5 salm eus ar roll kinniget amaft war-
lerc’h. Muioc’h eget pemp a c’heller ober evel just : dalchet e
vo kont eus ampled al labour kaset evit diforc’hali kenstriverien a
c’hellfe bezaf par a-hend-all.

5° Setu aman roll ar salmou kinniget (an niverennou eo re
ar Vulgata, pe an droidigezh latin nevez) : 15 (poziou 2 werzenn) ;
16 (poziou 4 gwerzenn rimou kroaziet) ; 18 A (poziou 4 gwerzenn
rimou kroaziet) ; 18 B (poziou 4 gwerzenn rimou kroaziet) ;
22 (poziou 4 gwerzenn) ; 23 (poziou 2 werzenn ha 3 gwerzenn
goude ar gwerzad 7) ; 24 (poziou 2 werzenn) ; 33 (poziou 2 wer-
zenn) ; 41-42 (poziou 4 gwerzenn) ; 47 (poziou 4 gwerzenn) ;

50 (poziou 4 gwerzenn) ; 53 (poziou 4 gwerzenn) ; 65, gwerzadoU
1-8 hepken (poziou 2 werzenn) ; 79, gwerzadou 2-8 hepken (poziou
2 werzenn pe 4) ; 84 (poziou 2 werzenn) ; 85 (poziou 4 gwerzenn) ;
87 (poziou 4 gwerzenn) ; 90 (poziou 4 gwerzenn) ; 93 (poziou
3 gwerzenn) ; 94 (poziou 4 gwerzenn) ; 96 (poziou 4 gwerzenn) ;
97 (poziou 4 gwerzenn) ; 99 (poziou 3 gwerzenn) ; 109 (poziou
2 werzenn) ; 116 (poziou 2 werzenn pe 4) ; 117 ; 120 (poziou peder
gwerzenn) ; 121 (poziou 4 gwerzenn) ; 122 ; 136 ; 137 (poziou 2
werzenn) ; 140 (poziou 4 gwerzenn) ; 144 (poziou 4 gwerzenn).

Lec’h n’hon eus notet netra e chom frankiz d’ober ar poziou evit
ar gwellaf.

Evel just, ur wech kemeret en ur salm ur stumm-rimafi, n”heller
ken kemmaf evit ar salm-se.

6° Al labouriou a ranko bezafi kaset da : Ao. Beleg Loeiz
av Floc’h, 5, rue des Capucins, Saint-Brieuc, a-raok ar laft a viz
Mezheven.

Setu amaifi ar priziou kinniget dre vadelezh an Itron Sant Pér :
Priz kentafi : 5.000 lur ; eil priz : 2.000 lur ; trede priz : 1.000 lur.
Hervez niver al labouriou resevet e chellfe bezafi astennet roll ar
priziou.

YEZH AB C'HENDAEC'H KELTIEK. — Setu al lizher kaset
gant Per Even da heul e bennad :
Keneil ker,

Kas a ran dit gant al lizher-mad ur pennad diwar-benn ar yezb
etrekeltiek.

Va sofij eo e rankomp dibab ur yezb keltiek vev. Neuze an hini
aesafl koulz evit ar c’houezelegerion hag evit ar bredenegerion a
vefe, d’am meno, ar chembraeg. Aes eo d’an eil re ha d’ar re ail
hen deskifi, evit abegou dishefivel koulskoude. Diouzh savboent ar
c’houezelegerion e teu an aester diwar niver bras ar bommou hag
an troiennou-displegaf boutin d’ar saozneg ha d’ar yezhou keltiek
tramor, tra ma z eo dreist-holl kerentiezh an idiomou a skafiva
studi ar c’hembraeg evit ar vrezhonegerion. Lakaet ar c’hemeveg
diouzh e du (ha goude holl ne welan ket penaos e c’hallfe dasor-
c’hih), kudenn ar yezh etrekeltiek a zo dreist-holl ur gudenn
vrezhonek ; setu perak e tlefe tud ar C’hendalc’h Keltiek en em
glevout evit degemer, evel kenyezh, ar c’hembraeg, idiom predenek
bev c’hoazh ha kar tost a-walc’h d’ar brezhoneg.

Ret e vefe, da gentaft, sevel ur c’hengembraeg eeun o talvezout
evit an darempredou dre skridletre izili ar C’hendalc’h Keltiek.
Skoazh-ouzh-skoazh gant notennou, embannou, kemennaduriou,
kaset e kement yezh keltiek a zo, e vefe lakaet an droidigezh
« kengembraek » gant frazennou eeun-tre ha sklaer.

Diwar ur seurt doare, e c’hallfed tamm-ha-tamm boazafi an izili
da zistagafi frazennou kembraek etrezo, da vare ar bodadegou
etrevroadel, rak tu a zo ivez da dizhout buanik ar paliou kentafi ret
war dachenn ar gomz, dre eeunaat distagadur ar chembraeg. Se,
n’e ket, a gav din, goulenn digant an etregeltiegourion ober burzhu-
dou rak da gefiver ar C’hendalc’hiou etrevroadel n’omp etrezomp,
goude holl, nemet un dibab, da lavaret eo, un nebeut a dud troet
holl pe dost gant studi ar yezhou ha, dre se barrek ivez da drec’hifi
war ar « warizi » e-kefiver an idiom keltiek a vefe dilennet evel
benveg-darempredif.

O lakaat, evelkent, e vouzfe tamm pe damm ar c’houezelegerion,
me a gav din e vefe tu da reifi dezho da gompren ervat n’eo ket

war o diskoaz-int e pouezfe ar samm ponnerafi, hogen war re ar
vrezhonegerion c’hoazh, daoust da gerentiezh ar brezhoneg gant ar
c’hembraeg, rak skoazell ar saozneg, levriou hag ail a ra diouer
bras d’ar vrezhonegerion dre vras, endra ma talv da « blankenn-
lammat » d’an holl Gelted tramor, dezho gallout deskifi buan-buan
ar chembraeg, zoken evel m’eman e-kefiver distagadur hag a dru-
garez d’ur « c’hendisplegerezh », koulz lavaret, « breizhveurek »
dianav-krenn d’ar vrezhonegerion.

Dre va skrid, e roan d’anaout an abegou d’ar rakdibab a ran-me
war ar c’hembraeg evel kenyezh keltiek.

Ali on gant Arzel Even ha gant kalz achanomp moarvat, pa lavar
emafi ar c’hembraeg ar muiaf dlouzh doare ar bed bremaifi, rak,
daoust ma 'z eo pinvidikoc’h marteze an iwerzhoneg ha dreist-holl
miret gwelloc’h e-keiver yezhoniezh, kement-se ne dalv ket nemeur
e-sell eus an Talvoudober. Ur yezh kresket eo ar c’hembraeg
peogwir e tiskouez bezafi diouzh spered boutin ar renkad-tud anvet
« bourc’hizion », ha pegen kreiv bennak e c’hall bezafi lanv ar
saozneg, ur gwarant eo evit ar c’hembraeg emzalc’h ar vourc’hizion
en e gefiver.

Ne gredan ket, ouzhpenn-se, e vefe drastusoc’h biken en Europa
levezon ar yezhou mac’hom eget n’eo d’ar mare-maf.

Ma talc’h mat eta bourc’hizion Gembre, n’eus ket da gaout aon
evit dazoned o yezh chomet sujet betek-hen.

Reifi lusk d’ar c’hembraeg, yezh ur vro wasket, eo a zo dimp
d’ober neuze, kentoc’h eget sellout war-du an iwerzhoneg pe ur
c’houezeleg bennak ail na oar ket ha na ouezfe ket marteze ober e
vad eus e frankiz, rak evidomp da gaout doujafis vras e-kefiver
izili ar C’hendalc’h en lwerzhon hag e Skos, re anat e welomp
siwazh ! n’eus ket da gontafi war ar vroadelourion eno a-barzh
saveteifi ar yezhou keltiek.

Kent klozafl va studiadenn war divout ar yezh etrekeltiek, em
bije ranket ober ur c’hinnig ail : Mat e vefe sevel, e stern ar
C’hendalc’h Keltiek, ur Strollad-labour padus a chellfed reifi dezhaa
da anv « Kevrenn ar c’hengembraeg ». Marteze e vefe dedennet kalz
broadelourion Gembre gant ar menoz, pezh a vefe un dra vat evit ar
C’hendalc’h pa sofijomp pegen bras lec’h a roont d’o yezh vroadel
en o stourm, ha pegen diseblant e vanont a-wechou war dachenn al
labour etrekeltiek.

Hadaft menoz ar chembraeg eeun evel kenyezh keltiek dre ar
wask e Kembre, setu pezh a vefe da sevenifi e-kerzh ar bloavezh-
maii.

Karout a rafen e vefe roet va menoziou diwar-benn ar yezh etre-
keltiek d’anaout da lennerion « AL LIAMM » ha war un dro
da boell-goriz ar « Skourr », peogwir ez int lennerion ivez d’az
kelaouenn.

Ouzhpenn embann va fennad eta e korf al lodenn gouestlet gant
Al Liamm d’al lennegezh, e karfen gwelout al lizher-mafi ivez
e-mesk an « Notennou ». Per EVEN.

Va sofij diwar-benn yezh an darempredou etrekeltiek a zo eeun-
tre ha gwall voutin. Ar saozneg eo a vo ar yezh-se, siwazh !
Ne gredan tamm ebet, avat, e vije tu da vont a-enep. Daoust ma
c’hellan komz kembraeg pemdeziek e kavan aesoc’h mont e saozneg
pa 'z eus kel eus displegai menoziou zo, hep kaout amzer d’o
aozafi en a-raok.

D’am sofij eta ar gudenn a zo diskoulmet, siwazh dre implij ur
yezh n’eo ket keltiek met hini ar gwasker. Ronan HUON.

A-HED HAG A-DREUZ

Emeur o prientifi ur film diwar-benn ar freskou savet gant Lan-
gleiz e La Richardais e-kichen Dinarzh. Ar film-mafi a vezo savet
gant an Aotrounez Vallée ha de Beaumont.

Ha gouzout a rit ?

...e0 bet roet priz Kevredigezh Skrivagnerien Gomog da Vikaela
Lorraine (Mikaela Certain, 29 bloaz, eus Roazhon) evit he levr
« Kestell er Mor ». Kerkent ha moulet e oa bet kinniget da lenne-
rion Al Liamm un tafivaii eus al levr-se, troet e brezhoneg
gant Benead. Laouen omp o welout eo bet ar varnerion dedennet
ivez gant oberenn fresk ha hoalus hor c’henvroadez.

...ez €0 beuzet marc’had priaj giz Kemper gant traou deut eus
Bro-Japan, Amerika, Italia ha Bro-Spagn ? Al liviou, an tresaden-
nou a zo ken tost d’ar re a vez graet e Kemper, ma c’heller kredifi
aes-tre e teuont ac’hano. Met n’eus merk ebet dindano eveljust.
N’eo ket er broiou estren nag e Bro-C’hall hepken e vez gwerzhet
seurt priaj, met e Breizh ivez. Gwelet hon eus kalz anezho e Gwen-
gamp da skouer.

Ar Gevredigezh F. C.B. he deus dastumet er bloaz-mafi 2.700.000
lur, e-kerz devezh ar brezhoneg. An arc’hant-se a servije betek-hen
da skoazellaii kevredigezhiou ar Bleun-Brug hag ar Falz evit em-
bann o levriou kelenn hag ar priziou da reifi d’ar vugale.

E-kerz ar vodadeg diwezhal, bet dalchat d’ar 4 a viz Kerzu, ez
eo bet divizet reift 50.000 lur d’an DIl Gourlaouen evit ar Skol dre
lizher « Ober ».

Hhk

KASET ez eus bet deomp ur gazetenn eus Fryslan. Ar gazetenn-
se a zo skrivet en hollandeg. Un hanter-bajenn e pep niverenn avat
a zo skrivet e frizeg. Ha n’eo ket evit an dud kozh, met evit AR
VUGALE. Un istor bihan a zo, un divunadenn bennak, hag ul lizher
a-berzh ur voereb kozh madelezhus. Respontou ar vugale a vez
embannet, ha plijout a ra d’ar ganfarded vihan gwelout o anv e
skritur-moul. Daoust ha n’eus ket unan bennak a c’hellfe ober
kemend-all en unan eus kazetennou bras pemdeziek Breizh ?

« Le Pays Malouin » a embann (niv. 508 ha 509) ur studiadenn
blijus gant hor mignon Paol Kentel diwar-benn anviou-lec’h korn-
bro Sant-Malo : ar « Poulet » Diskouez a ra P. K. e teu an anv
Poulet eus al latin Pagus Alet dre ar brezhoneg : pagus en deus roet
Pou, paou, e brezhoneg, evel m’en deus fagus roet faou, fou. Setu
aze ur brouenn ouzhpenn ez eus bet komzet brezhoneg e-pad pell e
korn-bro Sant-Malo, evel m’eo diskouezet c’hoazh gant un niver
anviou-lec’h ail.

BRETAGNE  COUTEIIIPORSIIUE

N (Depuis 1914)
| gant YANN POUPINOT
|
n An oberenn bouezusafi embannet abaoe ar brezel.
* Danvez al levr :
*

I. — Ar Brezel-Bed kentafi hag an Emsaviou Broadel
en Europa (1914-1918)

(1. Ar brezel bras ; 2. Ar broadou bihan en XXvet
kantved).

Adalek ar Brezel betek an Enkadenn vras (1919-
1932)

(1. Bro-C’hall hag Europa Versailhez d”ar mare ma
kemer Hitler ar galloud ; 2. Buhez kevredigezhel ha
politikel e Breizh ; 3. Kudennou arboellerezhel ; 4.
Ganedlgezh an emsav breizhat).

. -War-du un eil Brezel-Bed (1932-1940)

(1. An enebourien da zont en em stroll ; 2. Breizh
etre 1932 ha 1940 ; 3. Kudennou bras ar mare ; 4.
Kudenn Vreizh ; 5. Ar « brezel evit c’hoarzhin » ha
brezeliadeg Europa).

V. 1940-1943 Eur Breizh ?

(1. Ar brezel 2. Eur an dibab 3. War-du adsav
ar provifisou).

En holl 228 pajenn hag 8 kartenn : 600 lur

Digant Ker-Vreizh, 43, rue Saint-Placide, Paris
C.C.P. 5356-83 Paris
Er broiou tramor e c'heller prenafi digant Lili Thomas,

Ty’r Ysgol, Castelinewydd-Emlyn, Carms. Wales, evit
12 shilling.

ICelc’hgelaouenn daouviziek
Komanant - bloaz

war baper boutin, 1000 lur
war baper kaer, 1500 lur

K.omanant-skoazell; 2000 lur

Rener : Ronan HUON
23, rue de la République
BREST

Merour : P. LE BIHAN
6, Domaine des Hocquettes
SURESNES (Seine)

C. C. 5349-06 Paris

E Breizh-Veur kas an arc’hant da :
Miss Lili THOMAS
Ty'r Ysgol

Castellnewydd-Emlyn. Carms

"IMPRIMERIE LA MOUETTE'
LA SAULE



